
Preface

Mahanji at AionianBible.org/Preface

The Holy Bible Aionian Edition ® is the world’s first Bible un-translation! What is an un-
translation? Bibles are translated into each of our languages from the original Hebrew,
Aramaic, and Koine Greek. Occasionally, the best word translation cannot be found and
these words are transliterated letter by letter. Four well known transliterations are Christ,
baptism, angel, and apostle. The meaning is then preserved more accurately through
context and a dictionary. The Aionian Bible un-translates and instead transliterates
eleven additional Aionian Glossary words to help us better understand God’s love for
individuals and all mankind, and the nature of afterlife destinies.

The first three words are aion, aidnios, and aidios, typically translated as eternal and
also world or eon. The Aionian Bible is named after an alternative spelling of aionios.
Consider that researchers question if aion and aionios actually mean eternal. Translating
aion as eternal in Matthew 28:20 makes no sense, as all agree. The Greek word
for eternal is aidios, used in Romans 1:20 about God and in Jude 6 about demon
imprisonment. Yet what about aidnios in John 3:16? Certainly we do not question
whether salvation is eternal! However, aidnios means something much more wonderful
than infinite time! Ancient Greeks used aion to mean eon or age. They also used the
adjective aidnios to mean entirety, such as complete or even consummate, but never
infinite time. Read Dr. Heleen Keizer and Ramelli and Konstan for proofs. So aionios
is the perfect description of God's Word which has everything we need for life and
godliness! And the aionios life promised in John 3:16 is not simply a ticket to eternal life
in the future, but the invitation through faith to the consummate life beginning now!

The next seven words are Sheol, Hadés, Geenna, Tartaro0, Abyssos, and Limné Pyr.
These words are often translated as Hell, the place of eternal punishment. However, Hell
is ill-defined when compared with the Hebrew and Greek. For example, Sheol is the
abode of deceased believers and unbelievers and should never be translated as Hell.
Hadeés is a temporary place of punishment, Revelation 20:13-14. Geenna is the Valley of
Hinnom, Jerusalem's refuse dump, a temporal judgment for sin. Tartarod is a prison for
demons, mentioned once in 2 Peter 2:4. Abyssos is a temporary prison for the Beast
and Satan. Translators are also inconsistent because Hell is used by the King James
Version 54 times, the New International Version 14 times, and the World English Bible
zero times. Finally, Limné Pyr is the Lake of Fire, yet Matthew 25:41 explains that
these fires are prepared for the Devil and his angels. So there is reason to review our
conclusions about the destinies of redeemed mankind and fallen angels.

The eleventh word, eleésé, reveals the grand conclusion of grace in Romans 11:32.
Take the time to understand these eleven words. The original translation is unaltered and
a note is added to 64 Old Testament and 201 New Testament verses. To help parallel
study and Strong's Concordance use, apocryphal text is removed and most variant verse
numbering is mapped to the English standard. We thank our sources at eBible.org,
Crosswire.org, unbound.Biola.edu, Bible4u.net, and NHEB.net. The Aionian Bible is
copyrighted with creativecommons.org/licenses/by-nd/4.0, allowing 100% freedom to
copy and print, if respecting source copyrights. Check the Reader's Guide and read
online at AionianBible.org, with Android, and TOR network. Why purple? King Jesus’
Word is royal... and purple is the color of royalty!

NEW TESTAMENT



U Yesu akhata, “Dada uvasyekhele, ulwakhuva savalumayile inchovivomba.”
Avene vakhatova ekura, ukhugava emienda gwemwene.
Lukha 23:34



Matai

1 Ikhitabu eikya khikolo eikya Yeisu Klisiti mwana va Ibrahimu.
2 U Ibrahimu ale vise va Isakha, nu Isakha ale vise va Yakobo,
nu Yakobo ale vise va Yuda nu vukolo vake. 3 UYuta ale vise
va Pelesi nu Sera khwa Tamali, uPelesi vise va Hezeloni, nu
Hezeloni vise va Ramu. 4 U Ramu ale vise va Aminadabu,
Aminadabu vise va Nashoni, nu Nashoni vise va Salimoni.
5 U Salimoni vise va Boazi khwa Rahabu, u Boazi vise va
Obedi khwa Luti, u Obedi vise va Yese, 6 u Yese ale vise
vantwa u Daudi. U Daudi ale vise va Sulemani khu dala va
Uria. 7 U Sulemani ale vise va Rehoboamu, Rehoboamu vise
va Abiya, Abiya vise va Asa. 8 U Asa ale vise va Yehoshafati,
Yehoshafati vise va Yoramu, nu Yoramu vise va Uzia. 9 U Uzia
ale vise va Yothamu, u Yothamu vise va Ahazi, Ahazi vise va
Hezekia. 10 U Hezekia ale vise va Manase, u Manase vise va
Amoni nu Amoni vise va Yosia. 11 U Yosia vise va Yekonia
na vavahave useikhi ugwa khutoliwa ukhuluta khu Babeli. 12
Va vile vatoliwe ukhuluta khu Babeli, u Yekonia ale visa va
Shatieli, Shatieli ale khukhuye va Zerubabeli. 13 U Zerubabeli
ale vise va Abiudi, Abiudi u vise va Eliakimu, u Eliakimu vise
va Azori. 14 Azori vise va Zadoki, nu Zadoki vise va Akimu,
nu Akimu vise va Eliudi. 15 U Eliudi ale vise va Elieza, nu
Elieza vise va Matani nu Matani vise va Yakobo. 16 UYakobo
vise va Yosefu ugosi va Maliya uvi umwene UYesu aholiwe,
uveikhilangiwa vei Kilisite. 17 Ifivumbukhu fyooni ukhuhuma
khwa Ibrahimu impakha khwa Daudi fyale ifivumbukhu kumi
ni fine, ukihuhuma khwa Davidi impakha ukhutoliwa ukhuluta
khu Babeli ifivu mbukhu kumi ni fine nu khutoliwa ukhuhuma

khu Bababeli impakha kwa Kkilisite ifivumbukhu kumi ni fine.

18 Ukhuholiwa khwa Yeisu khwale nde. Umamaye, UMaliya,
UYosefu, vu ahilikhe eindanda sakha, vuva khamale ukhutolana
pu UMaliya akhavonekha ukhuta aleinonehigo mumakha ga
mepo umbalanche. 19 Ugosi va mwene u Yosefu ale munu golofu
sanogwe ukhukoncha isoni pa vanu. Pu akhalamula ukhundekha
u ng'eincha va mwene khuvutitu avanu khitaluanya. 20 Pu
avile isaga ndavule usuhwa Vantwa akhambonekhela mu njosi,
akhata, “Yosefu mwana va Daudi, ulekhe ukhudwaada ukhutola
uMaliyamu ndu dala vakho, ulwa khuva unchigo ugwaleinagwo
gwa makha gamepo umbalanche. 21 Puyaihola umwana udeemi
puyavukhupa eitawa lya mwene vei Yesu, ulwa khuva ayikuvapo
kha avanu va mwene.” 22 Aga gooni gahumile ukhuvonesya
khila eikhikhyanchoviwe nu Ntwa ukhugendela munya malago
vuita, 23 “Lola, ung'enja uvisagonile nu gosi lusikhu pu iva nu
chigo nu khuhola umwana udeemi, puvikhnumwilangaga eilitawa
lya mwene Imanueli"— khukhuta uNguluve paninie nufwe.” 24 U
Yosefu akhasisimukha mutulu nukhugaha nduvu usuhwa va
Nguluve ambulile ukhuta atole ave idala va mwene. 25 Pu
leino sa gone nave impakha avile aholile umwana udeemi pu

akhamwilanga eitawa lya mwene vei Yesu.

2 U Yesu avile aholiwe mu Bethelehemu ya vayuta mufigono
fya Nkuludeva u Herode, avanu avamanyi va nondwe ukhuhuma
khuvuhumo wa linchuva vakhafikha khu Yerusalemu vakhata, 2
“Aleindakhu umwene uviaholiwe unkuludeva vava yuta? Tuvye
tuyeiwene einondwe ya mwene khuvuhumo wa linchuva nufwe
pu twinchile khukhumwimikha.” 3 Useikhi ugu unkuludeva
u Helode aviile apulikhe akhakalala, na yei Yelusalemu
yooni paninie na yumwene. 4 U Helode akhavalundania

avavaha vava tekhenchi vooni na visimbi va vanu, pu

akhavuncha, “U Kilisiti ayoiholiwa ndakhu?” s Vakhambula,
“Mu Bethelehemu yava yuta, ulwa khuva vuyisimbiwe nu
nyamalago. 6 Nuve Bethelehemu, mukhilunga eikya va yuta
suleideebe muvalongonchi vava Yuta, pakhuva ukhuhuma
khulyuve ikhwincha umbaha uviyakhiva ikhuvadeemaga avanu
vango Israeli.” 7 Pu leino u Helode akhaviilanga avamanyi
va nondwe khuvutitu akhavavuncha gyu seikhi guleikhu ugu
einondwe yeivile yeivonikhe. 8 Akhavasuha khu Bethelehemu,
akhata, “Mlutage einjila eiyie mkhavunche fincho umwana
uvyaholiwe. Pu mungambone mwinche mumbule ukhuta
nayune puninche neimwimeekhe.” 9 Puvavile vapuleihinche
unkuludeva puva khava vanu va khuluta, pu einondwe yeila
uyuvakhayiwene khuvuhumo wa linchuva yeikhavalongolela
impakha upu ya eimile pala upu umwana uvyaholiwe upu ale.
10 Useikhi uguvayiewene einondwe va howikhe fincho. 11
Vakhingeila munyumba puvakhambona umwana nu mamaye
u Mariamu. Vakhamwinamila nukhumwimekha, vakhavopola
ifipakho fyavo vakhambonola uluvonolo ulwa lutalama, uvufumba
ni mono inonu. 12 U Nguluve akhavavula munjosi valekhe
ukhukilivukha khwa Helode, puvakhahega ukhuluta khumyavoyo
puvakhagenda einjila eiyeinge. 13 Puva viile vahegile, usuhwa
vantwa akhambonekhela u Yosefu munjosi nu khuta, “Wime,
utole umwana nu mamaye pumunyileile khu Misiri. Muve
khukhukhwa impakha yakhiva nikhuvavula ulwa khuva u Helode
ilonda ukhwangamencha umwana. 14 Ikilo eiyo pu u Yosefu
akhasisimukha nukhutola umwana nu mamaye pu vakhanyileila
khu Misili. 15 Atamile ukhu impakha u Helode avile afwile. Eiyie
puyiekhavombekha nduvu uNtwa anchovile ukhugendela khu

nyamalago, “Ukhuhuma khu Misili ni mwilangile u manango.”

16 Pu u Helode aviile awene akalaliwe na vanu avamanyi
va vanu avamanyi va nondwe avipile fincho. Pu akhalageila
ukhubudiwa avana vooni avadeemi avu vaale mu Bethelehemu
na vooni avuvale nkilunga khila avanya miakha givili na pasi pa
miakha eigyo ukhukongana nu seikhi ugu amalile ukhulumanya
khuvamanyi va nondwe. 17 Leino pulikha leikwilanile eilimenyu
leila eileilyanchoviwe nu ndomo gwa nyamalago u Yelemia,
18 “Eingolo ya puleikhikhe khu Ramabh, eikhileilo nu lyoveelo
uluvaha, u Raheli wikhuva leileila avana va mwene pu akhabeela
ukhunchesiwa ulwa khuva vasipali hange.” 19 U Helode avile
afwile, lola usuhwa va Ntwa akhambonekhela u Yosefu mu njosi
ukhu khu Misili nu khuta, 20 “Wime utole umwana nu vanina pu
mlutage mukhilunga eikya mu Israeli ulwa khuva avakhalondaga
uwumi wa mwana vafwile.” 21 U Yosefu akhima akhatola umwana
na vanina puvakhincha mukhilunga ikhya mu Israeli. 22 Puleino
aviile apulikhe ukhuta u Arikelau ale mbaha va valongonchi
khuva Yuta ahalile pa vise va mwene u Helode, adwaadile
fincho ukhuluta ukhwa. Pu uNguluve avile ambulaninche
munjosi akhahega ukhuluta khukhilunga eikhya khu Galilaya
23 pu akhaluta khutama mumbunchege uwa khu Nazareti. Pu
ukhuta leivombekhe eilimenyu leila eili lyamalile ukhunchoviwa

navanyamalago ukhuta ayikhelangiwagwa Mnazareti.

3 Pu mufigono fila u Yohana uveiaonchaga aleikhulumbelila
munyikha incha va Yuta, 2 “Mpelage inongwa ulwa khuva
uludeeva Iwa khukyanya lu leipipi.” 3 Ulwa khuva uyu vei
mwene anchoviwe nu nyamalago u Isaya aleikhuta, “Ngolo
ya munu uvei alei ndukungu, munonchage einjeila ya Ntwa,
mgolosyage umwa khuluta umwene.” 4 Leino u Yohana aafwalile

amanchwa ga ngamia nu lukata lwa ngwembe mukhi vina

khya mwene. Eikhya khulya khya mwene khyale imanji nu
wuukhe uwa mumisitu. 5 Pu ei Yelusalemu, ni Yuta yooni ni
khilunga khyoni eikhinchungula ulugasi ulwa Yolodani pu valei
khunduteila umwene. 6 Puvaleikhyonchiwa nu mwene mundugasi
ulwa Yolodani khunu vipela inogwa nchaavo. 7 Puleino avile
avawene ava falisayo na vasadukayo valeikhwincha khumwene
khukhyonchiwa akhava vula akhata, “Umwe mwiva khivumbukhu
khya njokha veeni uvei ava vuulile umwe ukhukimbela uluviipo
uluyakhiva Iwikhwincha? 8 Muvoniage eisekhe inchino gelanile
nu vupeli. 9 Pu mulekhe avange ndyumwe ukhusaga nu
khwincho fanja, Tuleinave u lbrahimu ndu daada yeito.' Ulwa
khuva u Nguluve avahile ukhumwimekhila umwana ukhuhuma
mumawe aga. 10 Einjunu puyeimalile ukhuveikhiwa mfikolo
fya mabeikhi. Puleino khila beikhi ugu sagu houpa isekhe
inonu pu gugeidiwaga nukhu laheila mu mwoto. 11 Pu une
nikhuvoncha na magasi savuli ya khupela. Pu leino umwene
uveikhwincha musana ndyune vei mbaha ukhunduteiila une,
na yune saneinogile ukhugega ifilato fya mwene. Pu umwene
ikhuvonchaga khu mepo umbalanche nu mwoto. 12 Uvie
umwene ulupeetelo luleimavokho nu mwene pwi nonchaga fincho
eikhyaalo khya mwene nukhulundania einganu mukhibaana
khya mwene. Pu leino amapuna pwi nyanyaga mu mwoto
ugusagwinchima. 13 Pu u Yesu akhincha ukhuhuma khu
Galilaya impakha khulugasi ulwa Yolodani khukhyonchiwa nu
Yohana. 14 Puleino u Yohana aleikhunogwa ukhu beencha
aleikhuta, “Une ninogwa ukhyonchiwa nuve, uve puvukhwincha
khulyune?” 15 U Yesu akha mwanda akhata, “Weideekhe ulu
leino ulwa khuva yeilondiwa ukhutekhelesya eilweli yooni.” Pu

akhamweideekha. 16 Pu aviile amalile ukhyonchiwa, pu u Yesu

akhahuma mumagasi, pu u Yesu akhahuma mumagasi, pu nilola
ikyanya nchikhade indukha. Pu akhambona umepo va Nguluve
vu ikhwincha ndei khihwani khya ngundya pukhikhalitama pa
mwene. 17 Lola, eingolo eikhahuma khukyanya eiyiita, “Uyu vei

manango ugane, uveinihovokha fincho nu mwene.”

4 Pu leino u Yesu akhalongonjwa nu Mepo impakha khu lukungu
ukhuta ageliwe nu tavangwa. 2 Pu akhideenda ukhulya isikhu
alubaini pamusi na pakilo, pu akhipuleikha einchala. 3 Pu
leino ugeli akhincha pwakhambula akhata, “Unave uve ulie
mwana va Nguluve gavale amaganga aga gave fisyesye.” 4 Pu
Yesu akhamwamula akhata, “Yeisimbiwe u munu sayitamaga
ni khisyesye khyeene khisita limenyu eilihuma mndomo gwa
Nguluve.” 5 Pu utavangwa akhangileikha muvunchenge
uvuvalanche pu akhambeikha patembile baho pa hungile fincho,
6 pu akhambula akhata, “Ungave uve uleimwana va Nguluve,
weilaheile pasi ulwa khuva yeisimbiwe ikhuvavula avasuhwa
vamwene vikhu khyupeila mumavokho ga va veene, ulekhe
ukhukuvala eikhilunde khyakho muliwe.” 7 U Yesu akhambula
akhata, “Yeisimbiwe, 'Ulekhe ukhugela uNtwa vakho u Nguluve.”
8 Pu leino, utavangwa akhaatola nu khumbeikha baho pahangile
ukhuluteilila fincho pu akhambonesya uvukuludeeva wooni uwa
kilunga nuvunonu wa incho nchooni. 9 Pu akhambula akhata,
“Punikhukhupa eikhyuma khyooni ikhi ungave vukhunyimikhaga
nu khwisuya khulyune.” 10 Pu uYesu akhambula akhata, “Lutaga
uhege apa, veitavangwa pakhuva yeisimbiwe umwimikhage
uNtwa uNguluve vankho nukhumbombela umwene mwene.”
11 Pu utavangwa akhandekha, pu lola avasuhwa vakhincha
vakhambombelela. 12 Pu uYesu avile apulikhe ukhuta uYohana

va mwibite akhahega nu khuluta khu Galilaya. 13 Akhahega khu

Nazareti pwa khaluta khutama khu Kaperanaumu, eiyileikhunji
mnyanja ya Galilaya, ukhupakhana ni khilunga eikhya Zabuloni nu
Naftali. 14 Eiyi yahumile ewo ukhuvonesya eikhyukhyanchoviwe
nu nyamalago u Isaya, 15 “Mu mbunchenge uwa Zabuloni
nu vunchenge wa Naftali, ukhulonha khunyanja eimwambo
ya Yolodani, Galilaya ya vapaniji! 16 Avanu avatamile muhisi
valuwene ulumuli uluvaha, na vala ava vatamile muhisi ya vufwe
mumbeene ulumuli luvamulikhe.” 17 Ukhuhuma apo u Yeu
akhatengula ukhulumbeileila nukhuta, “Mpelage imbivi pakhuva
uludeeva ulwa khukyanya lulipipi.” 18 Avile igenda mundukanji
mwanyanja ya Galilaya, akhavavona avana munu vaveili, u
Simoni uvie ailangiwagwa Petro, nu Andreya umbahave, valie
khutega inyaafu munyanja ulwa khuva vale valovi va somba. 19
U Yesu akhavavula, “Mwinchage mang'ongage, punikhuvaveikha
valovi va vanu.” 20 Khimbeivimbeivi vakhanchilekha inyaafu
pu vakhakonga. 21 Nu Yesu akhaluta pakhimbale akhavavona
avana munu vaveili, u Yakobo umwana va Zebedayo, nu
Yohana umbahave, vaale muwaato nu Zebedayo u vise
vavo vahonaga inyaafu nchaavo akhavielanga, 22 akhaseikhi
ndakhuleikhu vakhavulekha uwato paninie nayu vise vavo
vakhakonga. 23 Pu uYesu agendile mu Galilaya pakhasigala
padebe ukhumala yooni, pwaleikhu manyisya mumasinagogi
gaavo nukhulumbeileila eilivangeili lya ludeva nu khuponia
uvutamu uvulipapingi mumbano. 24 Pu ikhulongu ncha mwene
chikha vaala mu Siria mwoni, pu avanu vakhincha vooni avuvale
nuvutam uvalipapingi uvu wa pelaga uluvavo, uvavale ni mepo
imbivi na vanyaligonchi na vavo vafwile eiganji emiveili gyavo.

25 Ni fipuga fingi ifya vanu filikhukonga ukhuhuma khu Galilaya

na khudekapuli mu Yelusalemu na mbu Yuta nu khuhuma

eimwambo ya mu Yolodani.

S Navope aviile avawene ifipugu fya vanu akhatoga khukhyamba.
Pu avile amalile ukhulama, avakongi va mwene vakhincha. 2
Pwakha deendula undomo gwa mwene akhanja ukhuvamanyisya,
nu khuta, 3 “Huba vala avaganchu va numbula manya uluudeva
lwa khukyanya Iwavo. 4 Huba avanya lususuvalo, manya avo
yaviachesiwagwa. 5 Huba avanyakhisa, manya avo vala khihala
ikhilunga. 6 Huba avanya njala ni khyumilwa ikhya yeilweli,
manya avo valigutaga. 7 Huba vula avanya lusyikhilo manya
avo valasyeikhiliwagwa. 8 Huba avanya numbula inonu manya
avo yavikhumbona uNguluve. 9 Huba avavisayania, manya avo
vikhilangiwagwa vana va Nguluve. 10 Huba avaviveipeiliwa
savuli ya vuyeilweli manya uludeeva Iwa khukyanya lwavo.
11 Huba umwe yumwe avanu yavikhuvadukhaga nukhuvapa
uluvungu nukhuva uvuvivi umwe nukhuvadelela savuli yango. 12
Muhovokhage nukhulu lutila, manya ulutalama Iwinyo luvaha
khukyanya ulwa khuva vuyeilievyo avanu vava vungaga avanya
malago avuvalekhyo umwe vu mukhanale. 13 Umwe mulei
mwoyo gwa khilunga. Pu einave umwinyo guyanchinche uvunonu
wa gwene, pu yiva ndakhikhi ukhuta yuve nonu khange? Pu
nalusikhu sagwiva nonu khu khinu eikhinge khyukhyoni, puleino
pugwiva gwa khutaga khunji nukhukadiwa na vanu. 14 Umwe
muleilumuli lwa khilunga. Uvunchege uwuvunchengiwa pakyanya
pakhyamba savufihama. 15 Na vavanu saviwasya einyali nu
khuveikha pasi pakhisanja, pu vi veikha pavuhagufu, puyikhuva
muleikhaga voni avahei mgati munyumba. 16 Pumululekhe
ulumuli lwenyo lumuleikhage mbulongolo mu vanu munjeila

eiya khuta avanu vanchivonage imbombo inonu ndyumwe

nu khumwimikha uDaada yeinyo uva khukyanya. 17 Mlekhe
ukhuta ninchile khudenya ululageilo vave vuvanya malago
saninchile khudenya punichele khwinoncha nukhugolosya. 18
Pu Iweli nikhuvavula ukhuta pu napakha ikyanya ni khilunga
fyooni filute, khisikhuli eikhigelelo nakhimo eikhya lulagilo ulu
yakhiva lwihega, pu mpakha apo upoyakhiva khila khinu khiva
khikwilanile. 19 Pu leino umunu uveiavenchaga uveideenya
ululagilo uludeebe loninie mundagilo inchi nukhuvanyisya
akange ukhudeenya uywa puikhilangiwaga ideebe muludeva lwa
khukyanya. Pu ula uveikhunchibata nukhuvamanyisya avange
uywa ikhilangiwaga imbaha muludeeva Iwa khukyanya. 20
Manya nikhuvavula ukhuta einave uvugolofu weinyo savulutiila,
mumbogolofu wa vasimbi va kalata na Vafalisyao, pusamuleingile
lusikhu mundudeeva ulwa khukyanya. 21 Mupoulikhe ukhuta
avanu ava khatale vavuliwe ukhuta, ulahudaga nu munu ubudi
panogile ukhuheigiwa.' 22 Pu leino une nikhuvavula ukhuta
umunu unyaluviipo khu niine punogile ukhuheigiwa, umunu
uveikhinchifula nukhusula ulukololwe panugile ukhuheigiwa
palulundamano Iwa vaheigi nu munu uveikotola vivakhulahiwa
mundugadu ncho ulwa mwoto ukali. (Geenna g1067) 23
Puleino unave vuheileikha isadakha ya panekhelo yakhutekhela
khuntwa, punakhumbukhe ukhuta uleininogwa nu lukololwo
ikuta nuve, 24 pu yeilekhe isadakha eiyo pala panekhelo,
pu beite tasi ukhideehane nulukololwo, pukilivukhe khwilaha
isadakha yakho. 25 Weideehane nu munu uveitutile inogwa
khumwene, weideikhe khimbeivi mbeive vumuleimunjeila mwiluta
khubalasa, pu unave savukhwidehana nave munjei pu ula
uveiutulile einongwa khumwene avahile ukhukhulekha khumbaha

vavuheigi wa nongwa pu ula ikhukhuheilikha mmavokho ga

vasikhali puvikhukhudeindeila mundu pala nie minyololo. 26
Pu weideikhe ukhu nalusikhu sakha khudekhepele winchiga
ukungiwe mulamula vusuhombile eihela ya mwene impakha
yakhiva vuhomba yooni. 27 Mupulikhe ukhuta, linchoviwe eilita
ulaligupaga.' 28 Pu une nikhuvavula niita umunu ikhundola
udala mumbunogwe uywa amalile ukhuligupa nave munumbula
ya mwene. 29 Enave eiliho lyakho eilya khundyo likhukhupela
uvunangi pu uleinenche utage khuvutali nuve. Ulwa khuva huba
uve mbula khamagikha khaninie. Pu umbeili gwakho gwooni
gulekhe ukhutagiwa mundugaduncho la mwoto. (Geenna g1067)
30 Pu ni khivokho khyakho eikhya khundyo khinga khupele
uvunangi pugeide, utage khutali nuve. Manya panogile uve
mbulakhimagikha khininie, pu umbeili gwakho gyooni gulekhe
ukhutagiwa mundugaduncho lwa mwoto. (Geenna g1067) 31
Leinchoviwe eilita, uveihumya udala nukhupa eikalata eiyiita
niswimile udala uyu." 32 Pu une nikhuvavula niita, uveihumya
udala va mwene vusaligwipe, pu ikhupela aveindigu na vanu
avange pu umunu uveitola udala uvalekhiwe nu gosi va mwene
uywa pu iva iligupa nave. 33 Mupulikhe ukhuta, vavuliwe ava
viise veinyo ukhuta, 'Ulekhe ukhwijiega mbudesi, pu umwe
mweijiagage khu Ntwa kwene uvwayeilweli. 34 Pu une leino
nikhuvavula niita, muleijieguga na padebe, khumela nu khuta
manya nakhukyanya, ulwa khuva khyukhigoda eikhya Nguluve;
35 Khive mukhilunga manya pupakhuvikha amalunde ga mwene,
yeive mwu mu Jelusalemu, pakhuva wuvunchenge uwankuludeva
umbaha. 36 Khyumela nukhwijiega pakhuta, manya neilie nuntwe
manya neilieninchwele pakhuva sawigela nukhupela ate uluywilei
hata lumo ukhuta luve lu valafu yeive luve lutitu. 37 Puamamenyu

geinyo gavenchage ga khuta, 'Ena, enave mukhweideihana,

mutenchage khyomela enave samukhwi deihana.' Pa khuva
agaluteilile pa ago gihuma mundugu. 38 Mupulikhe lisimbiwe
eilita ukhwita, vuleila eiliho pa liho, eilino pa lino." 39 Pu
leino une nikhuvavula niita, mulakilanaga nu munu umbivi;
pu umunu anakhutove ni lipi khuvunchuga waakho uluvafu
ulwa khundyo pupinchage nuluvafu ulunge lwope atove. 40 Pu
umunu anakhuheileikhe pavuheigi apokhe umwenda gwakho
pu upinchage na gugunge. 41 Pu ula uveikhukhyumeilincha
ukhugenda nu mwene eimaili yeimo pu gende nave imaili eveili.
42 Pu ula uveikhudova ifya khudova upeinchage, ula uveidova
ukole upe ulekhe ukhusyetukhila khungosi. 43 Mu pulikhe
leisimbiwe eilita uganage unino, unsoulage utavangwa.' 44
Pu une nikhuvavula niita muvaganage avatavangwa veinyo,
muvadovelage ulusayo vala avikhuvakotola muvavombelage
inonu na vala vavo vavansoulile, 45 pu muvenchaga vaana
va Daada yeinyo uva khukyanya. Pakhuva umwene ikhuva
muleikhila eilinchuva avavivi na vanonu, ifula ya mwene yeitima
khu vagolofu navatava vagolofu. 46 Pumunave mukhuvagana
vala vavo vavaganile umwe, pu muhombiwa khinukheikhi?
Avasangunchi voope nchusavivoomba ndincho? 47 Hange
munave musamusania mwivana munu yumwe, pu muvomba
khinu khikhi ukhuluteila? Pu! avanu avapanchi nchu savivoomba
ndiincho? 48 Pu umwe muvenchage vagolofu nduvu u Dada

yeinyo uvakhukyanya umwavelile igolofu.

6 Mweilolage mulekhe ukhuvomba uvugolofu weinyo pamiho ga
vanu ukhuta nuvonekhe khuvene, pu munave mwigaha ewo
pusamwikava uluhombo kwa Daada yeinyo uvaleikhukyanya. 2
Puleino vuleipakhuhumya isadakha yakho pulekhe ukhunkuva

eingalape yuve nukhwiginia nduvu avanu avadesi umuvigahila

munyumba ncha khwisayeila ukhuta avanu puvavakele, pu
ncha yilweli. Lweli nikhuvavula niita, pu viva vakavie hani
uluhombo Iwavo. 3 Pu uve vuwihumya, isadakha yakho
ikhivookho khyakho eikhyaheigi kheilekhe ukhulumanya khila
eikhyukhi vombiwa nei khivookho eikhyakhundyo, 4 eisadukha
yakho ukhuta puyivenchage ya khuvutitu. Pu uDada vakho
uveilola nifyakhuvutitu veikhukhupa uluhombo Iwakho. 5 Pu
useikhi uguvukhisaya, ulekhe ukhuvanda vadesi, ulwa khuva
vinogwa ukhwima nukhwisaya manyumba icnha khwisayeila
na munjeila inchilekhehine ukhuta avanu puvavavone, Iweli
nukhuva vulela vamalile ukhukava uluhombo Iwavo. 6 Pu leino
uve vuleipakhwisaya iengeila mukhiyumba khyakho. Deinda
ulwinchi puwisayage kwa Daada vakho uvyalei khuvutitu. U
Daada vakho uvei ilola khuvutitu ikhukhupa uluhombo. 7 Nu
pumwiva pakhwisaya pumulekhe ukhupwateila nduvu vipwateila
avakaya pakhuva avene puvisaga viita vanapwatage amamenyu
gavo pugipuleikhikha. 8 Pu mulekhe ukhuhwanana navo, ulwa
khuva u Daada yeinyo agamanyile ugumulonda vu mukhaale
ukhudova. 9 Pu umwe vumukhisaya mwisayage mtenchage:
Daada veito vakhukyanya, eilitawa lyakho leivalanchiwe. 10
Uludeeva Iwakho Iwinchage, uvunogwe vwakho vukongiwagwe
pasi apa nda khuyanya. 11 Utupinchange ifinu fyieto ifya eilelo
iyi. 12 Utusyiekhilage inogwa ncheito, ndufwe vutukhuvasyiekhila
avanyanogwa khulyufwe. 13 Ulekhe ukhutuveikha palugelu,
pu utupokhe pa mbivi, pu uludeva lwakho na makha gakho nu
vudwadwa vwakho sikhu nchooni. 14 Munave mukhavasyiekhila
avanu inongwa nchavo, pu uDaada veinyo uva khukyanya
voope ikhuvasyiekhilaga inongwa ncheinyo. 15 Pu leino

munave samukhuvasyiekhila avanu pu nayu, daada yeinyo

sakhavasyeikhile inongwa ncheinyo. 16 Pu unave weideindile
ukhulya savuli ya khisaya, pulekhe ukhuguva khu miho
pakhuva nukhikoncha isoni, mulekhe ukhuva nda vanu avadesi
umuvigahila viguva khumiho ukhuta avanu puvavavone ukhuta
vadeendile ukhulya savuli ya khwisaya. Pu Iweli nikhuva vula
vumalile ukhukava uluhombo Iwavo. 17 Pu uve upuwiva udeindile
savuli ya kwisaya, bakha imono untwe gwakho pu ukalave na
khumiho. 18 Pu sayikhavonekhe khuvanu ukhuta ue udeindile
savuli ya khwisaya. Pu yimanyekhikha kwene khwa Daada
vakho uveilola khuvutitu veikhukhupa uluhombo. 19 Khyomela
ukhwilundikhila ifyuma fyakho mukhilunga umu, umuimikoswe
nu husu yinangania hange avalyasi puvibomola nukhuhincha. 20
Eikhivaha mwilundikhilage ikhibana khyinyo khukyanya ifyuma
ifyumwi kava, pakhuva khukyanya ingoswe neihusu sayinanga,
upu navava valyasi savigela ukhuhincha nukhunanga. 21
Pakhuva ikhibano khya fyuma fyakho upukhileipwo, pu apo
na yeinumbula yakho puyileipwo. 22 Eliho nyali ya mbeili
gwakho. Pu leino, inave eiliho lyakho linonu umbele gwakho
gwooni gwiva nulumuli. 23 Pu einave eiliho livivi, na ngumbeili
gwakho gwiva neihisi. Pu leino einave ulumuli lulwa lulei
mugati mundyuve luvye hisi fincho, pu hisi mu khigelelo khikhi!
24 Asikhuli nayumo uveigela ukhuvavombela avankuludeva
vaveili, ulwa khuva pwayi khukalaleila yumo nukhugana uyunge.
Hamuwezi kumtumikia Mungu na mali. 25 Pu leino nikhukhuvula
ulekhe ukhwigatancha nukhusaga pa wumi vwakho, pakhuta
yawilya khiikhi, ya winywa khiikhi, nu mbeili gwakho ya vufwala
khiikhi. Pu! Uwumi savululeilile pa khya khulya nu mbeili
gululeilile pafyakhufwala? 26 Mulolage ifidege ifya khukyanya.

Safileima hange safibena, pu safilu ndania nukhuveikha nkibana,

pu u Daada yeinyo uvakhukyanya ukhufileisya ifyo. Umwe
pusamuluteilile khufyene? 27 Pu veeni mundyumwe uveigeila
ukhwiyongelencha ikhigono khimo muwumi wa mwene? 28 Pu
khikhi mwiva na masago gakhwisagila pa mienda gya khu fwala?
Mulole khiluhala uvuluva mufyalo umuvudaleila. Savuvomba
mbombo hange savukhifwaheincha. 29 Pu neipinchige nikhuva
vula niita, na yu Sulemani mumbuvaha wamwene wooni safwale
lusikhu ndu vuluva uvu na vumo. 30 Einave uNguluve ifwaleincha
ewo eilinyasi mufyalo, leilyo litama isikhu yeimo pukhilavo
gilahiwa mumwoto, pu mukhigelelo khileikhu ayikhuvafwaleincha
umwe, umwe mwei vayikhuvafwaleincha umwe, umwe mwei
vanyalweidekho ludeebe? 31 Pu leino niita khyomela ukhwisagila
nukhula, 'Pu ya twilya khiikhi?' Pu ya twinywa khiikhi?" Pu
ya tufwala khiikhi?” 32 Ulwa khuva avankhilunga, avakaya
vikhufilonda ifinu ndiifi, nu Daada yeinyo uva khukyanya
alumanyile ukhata mulonda ifinu ifyo. 33 Pu leino mulondage
uludeeva lwa mwene taasi nuvwayeilweli vwa mwene pu ifinge
fyooni ukhuvongelenchaga. 34 Pu ulekhe ukhwisagila savuli ya
khilavo, pakhuva ifya khilavo fikhisageila fyeene. Ifigono fyooni

umufikyiela filinincha fyene.

7 Khomela ukhuhiga pakhuva nayumwe malahigiwa. 2 Pakhuva
eimihigile gila igyumwihegiwa vulevule. Pu nakhikhigelelo
eikhumu gelela avange nayumwe mulageliwagwa mueikhyo. 3
Pu khikhi wilola akhalagaleilo akhalagile muliho lya nino, pu
leino salumanyile ukhuta muliho lyakho muleikhi lagaleila khya
gubeikhi uguvaha? 4 Pu wiva na makhamakhi agakhunchova
khunino ukhuta ukhi nikhuhenche akhalagaleila mu liho la
nino vu uve muliho lyakho muleigulagalila uguvaha? 5

Uleidesi uve; puhenche tasi ugulaga leila muliho lyakho,

pu leino wiva na makha gakhuhencha akhalagaleila muliho
lya nino. 6 Khyomela ukhunchipa imbwa ifinu ifivalanche,
hange khyomela ukhunchilahila ingube inyambo. Pakhuva
inchene pu yachikanda inyambo eincho na malunde ga
nchene nukhuvasyetukhila nukhuva niefulania. 7 Pudovage
puvupewa. Ulondage, puvukhufivonaga. Hodenchaga, nuve
puvudeinduliwagwa. 8 Pu ula uveidova ikyupeleilaga. Nula
uveilonda ikhufivonaga, nu umunu uveikohona eideinduliwa.
9 Pu khulei munu veeni khulyumwe uvei anave umwana va
mwene idova eikhisyesye pwi khupa eiliwe? 10 Pu anave idova
eisomba, ikhupa pu ikhupa einjokha? 11 Pu leino, einave umwe
mwivavivi lyooni mukhimanyile ukhuvapa avana veinyo ifinu
ifinonu pu u Daada yeinyo uvakhukyanya alekhe ukhuvapa
umwe ifinu ifinonu ukhuluteileila ifyumudova khumwene? 12
Savuli ga eiyo, upuwinogwa ukhuta avanu vavavombelage
umwe inonu nayumwe pumuvombage vulevule. Pakhuva eiyo
lyu lulageli na vanyamalago. 13 Mwingeilage na ndyango ufinye,
ulwa khuva undyango mwelefu na yeinjeila nyeleefu eiyuyiluta
khuvuyagi, hange pu vingi avigenda munijeila einyelefu. 14 Ifinye
undyango ifinye nu einjeila yiebanelinchiwe eiyo yiluta khuwumi
na veene avikhuyeivona vadebe fincho. 15 Mwivandeikhe
nukhwilolela navanya malago avavudesi, vavo vikhwincha
puvafwalile eingwembe ya ng'osi, humbe leinu eilyulibuda avanu.
16 Pu mukhuvamanyaga musekhe nchavo. Pu leino avanu
vitungula amasilu mu mitwinyo? Pu umunu itungula ncha kuyu
pamatula? 17 Vuvuwa umbeikhi unonu guhupa isekhe inonu,
nu ubeikhi umbivi guhupa isekhe imbivi. 18 Ubeikhi unonu
saguhupa lusikhu isekhe imbivi, nu beikhi umbeivi nalusikhu

saguhupa isekhe inonu. 19 Ubeikhi gula ugusaguhupa isekhe

inonu gwakhudumula, nukhutaga mu mwoto. 20 Pu leino niita
mukhuvamanyagamusekhe nchavo. 21 Mulekhe ukhuta vala
vooni avuvii, 'Inkhuludeva, Inkhuludeva,' khuntwa vuvalingeila
khukyanya ndeili, pu ula uveivomba nchila inchinogelanile
pa Daada vava lingila khukyanya. 22 Pu avanu vingi pa
khigono eikyo valata, 'Inkhuludeva, Inkhuludeva, salulikhulangula
munditavwa lyakho, satulikhutuleikhumya munditawa lyakho?
ifidego satuleikhuvomba munditavwa lyakho?' 23 Pusanilavafihe
nilavavula pava valafu ukhuta, 'Samvanyile umwe! Muhege
palyune mwemvivombeile imbivi mwimukhale nalubedo!" 24
Pu leino, umunu uveipuleikha eilimenya lyango nukhukonga
pu ihwana naga nu munu unyaluhala uveanchengile einyumba
palinalawe. 25 Pu eifula yeikhatima ingasi nchikhadeiga
gukhuyila ukulugutu gukhakula einyumba eila, pusayagwe pasi,
ulwa khuva yanchengiwe palunalawe. 26 Pu ula uveipuleikha
eilimenyu lyango sikhuleikonga, pwihwanana nu munu unchimu
uveianchengile einyumba ya mwene palusanga. 27 Eifula
yeikhincha yeikhatima fincho amagasi gakhadeiga ukulugutu
gukhuyeila gukhapula einyumba yeila yeikhagwa eikhutuveili
khikhadang'alukha.” 28 Pu gukhafikhe useikhe ugu u Yesu akhava
amalile ukhunchova amamenyu aga, pu avanyalulundamano
vadegile fincho ulumanyisyo Iwa mwene, 29 ulwa khuva

amanyisye ndu munu umwene vutwa.

8 Pu umwene avile ikhile ukhuhuma pakhyamba,
avanyalulundamano vingi vakongile. 2 Pu lola, akhincha umunu
unyabuuba, akhata, “Nkhuludeva unave winogwa wimonie
uvutamu.” 3 U yesu pwakhagolosya ikhivokho khyamwene
akhamwabasya akhata, “Ninogwa upone. Pu akhapona useikhe

gulagula ibuuba. 4 Pu u Yesu akhambula akhata, “Lola

khyomela ukhumbula umunu eikhidego eikhi. Pu lutage
ukhivonesye khuntekhenchi, pukhahumye neinekhelo nduva
alagile u Mose muvamanyile avane” 5 Pu uYesu avile afikhe khu
Kapernaumu, pu undongonchi vavasikhali akhincha khumwene,
6 pu leino unchongonchi ula akhasimelencha akhata,
“Veinkuludeva, umunu vango aleipa kaya alambalieile igona
umbeili gwa mwene gufwe eiganji hange aleinuluvavo fincho.” 7
Pu u Yesu akhambula akhata, “Nikhwinja neinjaveile apone”. 8
Pu ula undongonchi vavasikhali akhamwamula akhata,
“Inkhuludeva, vango sapanogile ukhuta uve wingile mukaya
yango, pu ni doova unchove eilimenyu vuvule pu umbombi
vango ipona. 9 Ulwa khuva une na yune neilimunu neiveikhivwe
pulungonchi vwa vasikhali ava valipasi palyune. Nei ngale
khyuyu “Luta’ khuvuleive, pu iluta 'Vuvule' pu khuyunga
neingate inchaga khunu ikhwincha vuvule, hange umunu
umbombi vango neingate,' vomba eikheive puivomba vuvule. 10
Pu u Yesu vuapulikhe ndavule adegilee fincho nukhuvavula
avakongaga akhata, “Ncha yeilweli nikhuvavula, saneigelile
lusikhu umunu unya Iweideikho ndulu mu Israeli eiyei yooni. 11
Nune nikhuvavula eiyakhuta avingi valahuma khuvuhumo wa
linchuva na khuvusemo wa linchuva, valatama pupaninie nu
Abrahimu, nu Isaka, nu Yakobo, pakhulya ifinu mundudeeva lwa
khukyanya. 12 Pu leino avene avana valudeeva vala lahwagwa
muhisi ya khunji, pu ukhwa khulava neikhileilo nu lugaduncho
lwa meno.” 13 Na voope uYesu akhambula undongonchi
vavasikhali akhata, “Lutaga! puyive nduvunchovile ukhuta
umunu umbombi vakho apane, Ukhukongana nu lweidekho
lwakho.” Pu leino umbimbi va mwene akhapona useikhe

gulagula. 14 Pu uYesu akhafikha khukaya ya Petro,

pwakhambuna unkwive va Petro vaninemwa va dala va mwene,
igona pakhihaga aleineimungu. 15 Pu uYesu akhamwabasia
ikhivokho khya mwene imungu puyeikhandekha. 16 Pu
pakhimihe vukhwilile pu avanu vakhavagega vavingi avavule ni
mepo imbivi. Akhandimenyu lya mwene akhavaponia vooni avo
vale vatamu hange vatokhile. 17 Pu yeikhava limalile
ukhuvombekha eiliemenyu leila ilyanchoviwagwa nu nyamalago
u Isaya, eilyakhuta umwene avatulile uvudekhedekhe vwito, nu
vutamu vwito wooni avupeimbeile” 18 Pu umwene u Yesu avile
avwene ikhipuga khya vanu vuvingi vanchungutile akhavavula
nuvalagila ukhuta tuvukhe tulovokhe khumwambo khunyanja
eiyamu Galilaya. 19 Pu umunu uyungu usimbi vakalata
akhandutila uYesu, pwakhata, veimanyisi uve nikhukhukonga
khyoni ukhuwiluta.” 20 U Yesu akhamwamula akhata, “Amakave
galeinamaguli umwakhugona ifidege fyope filinuvufumba, pu
umwana vanya munu aleinchila pakhuveikha uluvafu
nukhuhagalila untwe.” 21 Ukongi va mwene uyunge akhambula
akhata, “Nkuludeva, nidova nilute nikhasyile u Daada.” Pu u
Yesu akhata, 22 “Ung'ongage une uvalekhe avafwile vasyiilage
vavo.” 23 U Yesu akhingeila muliboti, avakongi va mwene
vakhakonga. 24 Lola inyanja yikhahambukha vu umbelo
guleikhukulugata neimepo yale mbaha fincho. Pu leino u Yesu
agonelile utulu. 25 Avakongi vakhanduteila vakhasisimula
nukhata, gwe Nkhuludeva utupokhe ufwe tuleivanya
khyongomela munyanja. 26 U Yesu akhavavula akhata khiikhi
muleivadwaanchi umwe, khikhi mulei nulwidikho ludebe umwe?”
Akhasisimukha, pu akhava munu va khutama khu kulugutu
ugunya mepo eiyinya mbelo uguleikhupiga eiliboti pu einyanja

yeikhalitama, 27 avanu vooni vakhadeya nukhuta umunu uyu

aleinamakha makhi, hange aleindakhikhi pakhuva ukulugutu
gwa mepo eiyinyambelo gyope gukhudwaada?” 28 Pu useikhi
ugu uYesu avile alutile khumwambo khu khilunga eikhya
vaMagadala, valepo na vanu vaveili avanya mepo imbivi
vakhaganila nave. Avanu avo vahumile khumapumba pu
valeikhuvagatancha fincho avanu, pa navava gendanjeila
savaleikhugenda einjeila yeila. 29 Lola, puvakhovela eilimenyu
vakhaya, “Tuleinakhikhi nuve vei mwana va Nguluve? Winchile
apa pakhuta kineila vu pakhale useikhi sagufikhe?" 30 Pu kwale
neikhipuga khya ngube pu nchale pipi navo, hange valepo na
vadeimi vagube, 31imepo imbivi punchilikhukuta khwa Yesu
ukhuta. “Pu ungave ulwamwile ukhutuhumya utuheileikhe
magubenchila.” 32 Pu uYesu akhata, “Lutaga!” Pu imepo imbivi
nchikhahuma khu vanu vala nukhunchikhingeila khugube. Lola
eikhipuga khyoni khikhikha ukhuhuma khukhyamba leikhaluta
nukhwingila munyanja punchikhafwa mumagosi. 33 Pu leina
avadeimi vagube vakhanyila ukhuvuya, vavile vafikhe khu
vanchege vwa vanu vakhayavula nchooni inchuvanchiwene na
vavanu avanya mepo imbivi. 34 Lola, uvunchenge wooni wa
vanu vakhincha khukhwaganila nu Yesu. Vaveile va mbwene

vakhasimeileincha ahegage nu khilunga khyavo.

9 Pu u Yesu akhingila mundiboti, pwakhalovoka nukhufikha
mumbunchege uwamyave. 2 Lola, pakhincha avanu vagegile
umunu uvyafwe eiganji vugoninche pa khihaga puvakhapimba.
Pu uYesu akhaluvona ulweideikho Iwavo. u Yesu akhambula
utamu ula akhata, “Manango uve nuluhekhelo weikanganche,
usyeikhiliwe inongwa nchakho” 3 Lola, pu avamanyi vakalata
vaninie vakhinchofanja munumbula nchavo, vakhata uyu

eikhubeiga Iweli unguluke” 4 U Yesu akhagamanya amasege

ugu visaga pwa khata, “Khikhi musaga uvuvivi munumbula
ncheinyo? 5 Pu lilele leileikhu neigate usyeikhiwe inongwa
nchakho nukhuta ima ugendage?' 6 Puleino mulumanye ukhuta
umwana vanyamunu veimwene uveisyeikhila inongwa (Pu
ikhumbula ula utamu) hega weitwikhe eikhihaga khyakho ulutage
khukaya yakho.” 7 Pu umunu ula uveifwele eiganji akhima
nukhuhega ukhuluta khukaya ya mwene. 8 Pu ikhipuga khya
vaanu khyooni vavile valolile ndavule puvakhadwada hange
nukhuginia uNguluve uvei avapeile avanu amakha aga leidavule.
9 Pu uYesu avile eigeinda ukhuhuma pala akhambona umunu
eilitawa ale vei Mathayo, atamile pavusangunchi wa songo.
Pu akhambula, “Ung'ongage une” Voope akhima nukhukonga.
10 Pu u Yesu avile atamile pasi ukhuta alavukhe eikhya
khulya munyumba, vakhincha avasangunchi va songo vuviingi
na vanu avatula nogwa vakhalya pupaninie nu Yesu eikhya
khulya hange na vavakonge vamwene. 11 Pu avafalisayo
vavile valolile ndavule, puvakhavavala avakongi vakhata “Khikhi
umanyisi veinyo ahanga eikhyakhulya navusangunchi va songo
na vanu avatula nongwa?” 12 U Yesu avile apulikhe ewo
na vope pu akhata “Avanu vavosavatamu vukafu pa mbeili
vusavilonda unyakhuvayavila, pu vala vavo vatamu vu avo
veilonda unyakhuvaya veila. 13 Pupanogile mulute mukhamanyile
khukhuta khikhi amamenyu aga, “Nilonda eikhisa sanilonda
isadakha ya nekhelo. 14 Leino puvukhincha avakongi va
Yohana vakhavuncha vakhata, “Khikhi ufwe nava Falisayo khikhe
tukhufilekha ifinu ukhulya, pu avakongi vakho savikhufilekha?” 15
U Yesu akhavavula akhata, avanu vavo veilangiwe khuvulegulani
puvisusuvalaga ndakhikhi vuvalei nutegula ndala? Lakini siku

zinakuja ambapo Bwana arusi atachukuliwa kutoka kwao, na

ndipo watakapofunga. 16 Asikhuli umunu uveivekha eikhikata
eikhipya pa mwenda unkulu, ulwa khuva khila eikhikata ekhipya
khipapukha pamwenda unkulu. 17 Vusikhuli avanu avaviveikha
unekhe ugwa masilu puvidudeileila mupakho unkulu, einave
viveikha ifipakho fila pufiniefukha amasilu gidudeikha. Ndeili
unekhe gwa masilu vidudeila mumipakho eimipya eigya musilu,
pu fyoni fiva finonu vuvule. 18 U Yesu avile aleipakhuvavula
inchi lola pwakhincha umbaha vava manyisi pwaleikhufu gafuga
pu Yesu aleikhuta, “Umwaleivango afwile akhaseikhi akha
leino, puwinche siwo uveikhe eikhivokho khyakho pamwene pu
inchukha iva mwumi. 19 Pu uYesu akhima akhanda ukhukonga
navakongi va mwene vakhalongonjana. 20 Pu lola, udala umo
uvei ale khwimali eimyakha eikhinchigo neigeiveili akhahegelela
pa Yesu khusana pu akhabasya eikhilundwa khya mwene khu
malunde. 21 Pakhuva ainchofanjinche munumbula ya mwene
akhata, “Puninave nikhwabasya khyene eikhilundwa khya mwene
punipona.” 22 U Yesu pwakhava munu vakhusye tukha khusana
pwakhambona akhata, “Mwaleivango weikanganche einumbula
ulweideikho lwakho lukhuponinche. 23 Pu uYesu avile afikhe
khukaya ya mbaha vava manyisi puakha vavona ikhipuga khya
vanu nava nkhuva fiwiwi ni nyovelo imbaha. 24 Pu akhata,
“Muhege apa pakhuva umanango safwile, pu agonelile vuvule. Pu
avene vakhahekha nu khubeida. 25 Avanu vala vavile vahumile
khunii, pu u Yesu akhingeila khugati akhamwibata eikhivokho
umwana ula akhima. 26 Pu einongwa inchi nchikha daala
nukhupulikhikha mukhilunga khyoni eikhavanhenge vula. 27 U
Yesu vuahumile pala iluta khuvunye pu avanu vaveili avabofwile
amiho vakhincha, vakhakonga, puvakhava vanu vakhyova

nukhuta, “Vei mwana va Daudi, utuleileilage eikhisa.” 28 U Yesu

avile ingile munyumba vala avabofwile amiho vakhincha khwa
Yesu, pu akhavavula akhata, “Mukweideikha ukhuta nikhimanyile
ukhuvomba einchumsagile?” Pu avene vakhambula vakhata
“Ena, Nkuludeva” 29 Pu u Yesu akhavabasya amiho gavo akhata
“Vuyeivombekhe ewo nduvumweideikhe ulweidekho Iweinyo.” 30
Pu amiho gavo gakhadeindukha. Nu Yesu pwakhavataneila fincho
ukhuta, “Mweilolelage umunu na yumo alekhe ukhulumanya
inchivombikhe khulyumwe.” 31 Pu leino avanu vala vakhahega
vuva humile khuniji puvaleikhuva vula avanu voni vakhalumanya
mukhilunga eikhya vunchenge wooni. 32 Pu vavile viluta lola
pwavanu vakhagega umunu uveisinchova ahuliwe ndu munu
avaleikhinunu, ulwa khuva ale ni mepo imbivi. 33 Imepo imbivi
nchavile nchihegile pu akhanda ukhunchova, avale pa khipuga
vakhaswiga fincho nukhuta eili satugele tuleivone mu Israeli. 34
Pu leino avafalisayo puvaleikhuta ihumya imepo imbivi mumakha
gambaha va mepo imbivi.” 35 Pu uYesu pwaleikhunchungula
mbunchenge uvuvaha nuvudebe akhamala wooni vuimanyisya
munyumba nchavo inchakhwisayila pwaleikhuvavula inongwa
inonu inchaludeva pwalikhuvania avanu voni avuvale vatamu
nuvulemale uvuleipapingi. 36 Vu avile akhuvalola eikhipuga khya
vanu akhava kolela eikhisa ulwa khuva vatokhile nukhwihasania
ndi ng'osi inchilimbula deimi. 37 Pu akhavavula avakongi
vamwene akhata. “Imbene nyingi fincho pu leino avabeni vadebe.
38 Pu leino mudovage khu mwene mbene avasuhage avabeni

mumbene ya mwene.”

10 Pu u Yesu akhaveilanga avakongi va mwene vooni
eikhinchigo nafive ile pupaninie akhavapa amakhaga khuhencha
imepo imbivi nukhuponia uvutamu nuvulema wooni. 2 Amatawa

gavene avapositili eikhinchigo nafiveili gu aga. Utanchi ale vei

Simoni (uveiva mwilangaga Petro), eilinge eilitawa, nu Andrea
ununa va Yakobo unya Zebedayo, nu Yohana unu nave: 3 Nu
Philipo, nu Bartelemayo, Thomaso, nu Mathayo usangunchi
va songo, nu Ykobo unya Alfayo, nu Tadeo, 4 nu Simoni
uva Mukananayo, nu Yuta uva muiskariote, uveiasambukhile
uNkuludeva. 5 Avakongi ava khinchigo nafiveili vu avasuhile
akhata khuvakaya mulekhe ukhuluta hange mumbunche vwa
vasamaliya indekhe ukhwingila. 6 Pu beitage khung'osi incha
Vaislaeli avayagile. 7 Vu mwiluta indumbeileilage ukhuta
uludeva Iwa khukyanya luhegelile." 8 Muponiage avatamu
munchusyage avatamu, mukhavaponiage nukhuva valancha
avanya buuba nukhuhencha imepo imbivi. 9 Mulekhe ukhuhava
ulutalama, almasi nukhuva nifyuma mumipakho gyeinyo. 10
Khyomela ukhwivopela eimbopo pa ncheila, mulagegaga
mwenda ungwongelile, five filato, luve lusaga pakhova umbombi
anogile ukhukava ulahombo Iwa mbombo. 11 Uvu nchenge
uwavenchaga vuve vuvaha vuve vudebe uvuyakhiva mukhwingila
mulolange veeni ukhwa uviavile igolofu pumulamage khumwene
impakha yakhiva mwihega. 12 Numwe vumwingile pakaya
ya munu pu muvasamusye, 13 enave eikaya yeinogelanile
ulunonche hencho Iweinyo luve pala, pu enave sapanogile pu
muve nulunonchehencho muhegage apo. 14 Pu vanave vabelile
ukhuvupeileila hange nakhukhuvapuleihincha ugumwinchova
vumwihege pa kaya eiyo pu mwikuhunage amalunde ngeinyo
ulufumbe palapala. 15 Pu nchayeilweli nikhuvavula ukhuta,
pu yeilava huba uvuhegi uwa mbunchege uwa mu Sodoma
nu wakhu Gomolah uvahegi uwavunchege uwa vulaluteila. 16
Lola panikhuvasuha nding'osi pagati na gati pafikana ifitalaam

fidwancha, pu muvenchage nuluhala ndinyandalwe hange

muvenchage vudekhedekhe ndigundya. 17 Mweitevekhage
nukhwilolela na vanu, pakhuva yavikhuvaheilikha khuvaheigi
vanongwa nukhuvatova hange munyumba nchavo eincha
khwisayila. 18 Pu valavagega mbulongolo pa vanu avavaha
na va nkuludeva savuli yango, pu khive khimanyilo khuvene
nakhuva kaya. 19 Puyakhiva vikhuvakunga nukhuvaheilikha
khuvavaha avavuheigi mulekhe ukhusagania agakhunchova,
pakhuva unkuludeva umbalanche veiyaikhuvapinchaga palapala
amamenyu agakhunchova. 20 Pakhuva samwemwe mweiyakhiva
minchova, pu leino uMepo uva Daada veiyainchovaga igati
ndyumwe. 21 Pu umunu alasambukhila ulukololwe uvei vaholiwe
ung'onchi yumo pwikhugega pakhubuda, na yu visa alagagila
umwana vamwene, na vana valeimag nu khuvagagila avahonchi
vavo nukhuva buda. 22 Pu umwe avanu vooni vikhuvavipeilaga
savuli ya litawa lyango, pu ula uviyakhiva eikhiyumileincha
mpakha pavusileilo veiuywa alapokhiwagwa. 23 Pu leino
yakhiva vikhuvasweima mbunchege uva muhegage mkimbeilage
nukhuluta khuvunchege uvukonga, ncha yeilweli nikhuva vula
samukhamale uvunchenge wooni uvwa mu Israeli impakha
umwana vanyamunu alava akiliwikhe. 24 Asikhuli ukongi
uveimanyila puikhunduteila umanyisi vamwene. 25 Eikweilanile
ukongi ukhuva ndu manyisi vamwene nu mbanda ukhuva
ndu ntwa vamwene. Einave unyakaya vapeile elitawa viita
Belzabuli, puyavikhu valekha avange avaleimunyumba ya
nyakaya. 26 Mula dwadaga umwe, pakhuva khisikhuli eikhilava
khuvutitu hange eikhilikhuvutitu khilava pavuvalafu. 27 Leila
eilyunikhuva vula khuvutitu pu muleinchovage pavuvalafu, na
leila ailyuni khuva hehela muleinchovage khuvanu. 28 Mulekhe

ukhuvadwada avibuda avibuda umbeile pu valinchilamakha

agakhubuda ula unyamakha gakhubuda umbeile ni numbula
yope mulwongomencho Iwa mwoto ukali. (Geenna g1067) 29 Pu
ifiyuni fiveili safigonchiwa ni senti yeimo? Hata hivyo hakuna
anayeweza kuanguka chini bila Baba yenu kufahamu. 30 Pu
leino umwe nanchinchweile ncheinyo khumintwe nchivaliwe
nchooni. 31 Pu mulekhe ukhudwada umwe pakhuva mufiluteilile
ifiyuni. 32 Pu leino ula uveiyakhiva ikhunchova pavuvalafu
pavanu vuvipulikha ukhuta amanyile une, pu nayune nilata
nimanyile pamiho ga Daada vango uvakhukyanya. 33 Pu
ula uveiyakhiva ikhumbela pavanu ita sanimanyile nayune
punila beila pamiho ga Daada vango uvialei khukyanya.
34 Mulatenchaga pamo ninchile khuveikha ulunonchencho
inkeilunga, saninchele khuveikha ulunonchencho, puneigegile
eimundu khwigeida. 35 Ulwa khuva ninchile khukhuva palahania
umunu nuswambe, ung'eincha nu vanina, umunu nu kwive. 36
Nu ntavangwa va munu vuvala avamukaya ya mwene. 37 Uvei
aganile uvise nu vanina ukhuluteila ukhungana une sanugile
palyune khange uvei aganile unswambe nu mwaleive ukhuluteila
pakhugana une sanogile palyune. 38 Pu umunu anave sitola
eikhida mileihanie nukhung'onga unesanogelanile palyune.
39 Ula uveikhuvupokha uwumi vei ula uveikhuwambuncha
uwumi savuli yango leino vei uywa avupokhile uwumi wa
mwene. 40 Uvei ikhuvupeileila umwe ikhunyupeile ila une, nula
uveikhunyupeileila une ikhamwupeileila ula uvei asuhile une. 41
Uvei ikhumwupeileila unyamalago ulwakhu inyamalago vei uywa
alahombwa uluhombo ulwanyamalago. Nula uveiyakhiva iva
igolofu ikhumwupeileimbo ulwavugolofu. 42 Ula uveiyakhiva

ikhupa umo muvadebe ava, pundakhive khinywelo khimo

eikhya magasi amanchinchimu, ulwakhuva umwene ikongi, lweli

nikhuvavula pu umwene pusaladeila uluhombo lwa mwene.”

11 Pwu yikhava uYesu wa maliele ukhuvavula avankongi
va mwene kumi na mbili akhahege pala akhaluta
khumanyisya nukhulumbielila khukhilunga ikya vene, 2 uYohana
waliemukheghu ngwa avile apuliekhe imbombo incha Kilisiti,
akhasuha ululagielo ukhugeendela khuva nkhongi avamwene, 3
vakhambuncha, “Uve ndaveve vunkwincha, apange nkhwale
uyuunge uvyakhiva inkwinhanga?” 4 UYesu akhavamu akhata,
“Mulutage mukhambule u Yohana nchila inchuomupulikhe
na nchila ienchumunkhu nchivona. 5 Avanu avasavilola
vilolaga, avifugafuga vigeendanga, avankhoma vivalanchiwaga,
avanchivile viepuliekhaga, avafwile vinchukhaga ukhuva vumi,
avagaanchu vilambeeliewagwa eilimenyu eilinonu. 6 Asayiewe
uvie umwene unchila luuviepo nune. 7 Avanu ava vuvahegiele, u
Yesu akhatengula wakhunchova na vanu inongwa incha Yohana,
“Akhavavancha upwumukha lutile khulukhungu mukhakhiwe
khinu khikhi, ieligugu lieliekhusukhaniekha nie mepo? 8
Inave saewo mukhahumile mukhalutiele nkwilola khikhi?
Umunu uvyafwalile imienda iminonu avietama munyumba
iya nkhuludeva. 9 Humbe munkhahegiele ukhuluta kwilola
inkhikhi? Apange khukhombona unyamalago. 10 Uyou ule
imbombo nchamwe chandiekhiwe, ‘Mulolage, nikhunsuha umunu
vango, nikhusuha khulyumwe uvakhiva ikweta injila pamiho
ghakho. 11 Mwidikgage, nikhuvavula ielweli asikhuli umunu
uvaholiwe khudaala uvyahwanine nuu Yohana uvikhwoncha.
Humbe vie iedebe mu mumbu ntwa uwa khukyanya, vie
mbaha ukhulutielila khwa Yohana uvikhwoncha. 12 Ukhuma

mumanchuva aga Yohana umwonchi ukhufikha leino, uludeva

ulwa khukyanya lwa makha, avanu avanyamakha vuvitola
namakha. 13 Ulwa khuva avanyamalago voni avandagielo
avanchovaga ukhudugha wunsiekhi ugwa Yohana. 14 Inave
mukwiedihana, ukhuta vyuula uEliya, uvie avanyamalago
avalikhuta ula viikyiencha. 15 Uviali ni mbulukhutu inchakhupulika
apuliekhage. 16 Uvuholiwa uvu nivuhwananinche nie khikhi?
vuliendavana avikhina vikhwilangana vikyega nduviengilo, 17 vita,
tuvatovile iekhiwiewie khunema, twaiembiile inyimbo incha khililo
samuliekhuliela." 18 Ulwa khuva uYohana ainchile saliekhulya nu
ukhunywa pwu valie khuta, 'Alieni mepo imbivi." 19 Umwana
va Adamu ainchile aliekhulya nukhunywa valiekhuta ielya ano
khange ingaanchi, umanyani va vasangunchi avalie nimbivi!' Ulwa
khuva uluhala Iwa mwene luvonekha mu mbombo inchamwene.”
20 U Yesu pwakhatengu ukhuvaduka mwoni muvunchenge
umwuo imbombo ncha mwene inchuavombile nchavonikhe,
ulwa khuva savapele, 21 uliviekhi, Kolazini, uliviekhi Betisaida!
Ukhuta imbombo imbaha nchale nchivombe khu Tilo na khu
Sidoni inchivombike apa vuvakhasayiwe khatale vakhale vifwala
amaguniela nukhubakha ilyeela. 22 Hange ukwieyumilincha khu
Tilo na khu Sidoni ilie nchuva ilyavuhiegi ukhulutilila khuvene.
23 Uve, Kapernaumu, wieta uyuvukhwie miekhiwa impaka
khukyanya? Bakho vukhwikhaga pasi khuvufwe. Khu Sodoma
khukhale khuvombekhage imbombo imbaha, nduvunchivombike
khulyuve, ukhale wiva khwule ufikha ilelo. (Hades g86) 24 Ulwa
khuva akhanchovile khulyuve ukhuta, yivahuoba ikhilunga ikya
khu Sodoma ukhunchukha ilinchuva ilya vuhiegi ukhulekha
uve. 25 Unsiekhi ugwa uYesu anchovile ankhata, “Ninkhugienia
Dada, Vinkhuledeva va khukyanya na Nkhilunga, ulwa khuva

ukhavafihiele imbombo inchi avanyaluhala nuvumanyi, nu

khuvavonekhela avasaviembiele, uvadiendulile avana avadebe.
26 Ena Dada ukhuva inchi nchu nchinogile pamiho ghakho.
27 Ifiinu fyoni amile Udada. Hange asikhuli yuywa amanyile
unswambe amanyile ywu Dada, hange asikhuli uvamanyile Udada
amanyile yu mwana, nu vieumwana anganile vieikhumbonesya
Udada khumwene. 28 Mwinchage khulyune mwievoni yumwe
muhangayiekha, yuumwe mwitwiekhile ieminchiigo eiminchitu,
une ninkhuva ghata lusya. 29 Mwiyumilinchage khulyune
mumanyilage khulyune, ulwa khuva une niliemwidihinchi hange
nieliindenkhedekhe va numbula pwu mukhaga ulugataluko ulwa
munumbula nchienyo. 30 Ulwa khuva undeghehe gwango

iendekhedekhe nu nchiigo ngwango impepe.

12 Unsiekhi guula uYesu alutile akhageenda mufjalo ya vanu
ielinchuva ilya sabato. Avankhongi va mwene vale nienjala
pwu valiekhudenya isoncho ncha nganu valiekhusegheya mu
mavokho valiekhulya. 2 Avafalisayo vuvaloliele ewo, vakhambula
uYesu vakhata “Ulole avankongi vakho vanangile ululagielo
vivombo inchusanchinogiewa ukhumba ilinchuva ilya Sabato.” 3
Pwu uYesu akhavavula akhata, “Samwiembile inchu uDaudi
avombile unsienkhe uuguale nie njala, na vanu vamwene uvuale
nawo? 4 Vwuingile munyumba iya Nguluve alikhulya ikhisyesye,
khikyo sakyale kyakhula na vanu uvuale nawo, kyale kyankhula
avate nkhenchi vene? 5 Khange samwimbile ululagielo ukhuta
avatekhendu mugaati muntembile vikhuyibeda ei Sabato, ulwa
khuva valievuvule uvuvivi? 6 Pwu nikhuva vula umwe ikhuta
umbaha ukhulutielila istembile pwale aapha. 7 Mwale mulumanye
eile khikhuta khikhi; une nilondo iekhisa sahielonda iefyakhusa;
samukhale munkhuvahiga vavo valie vuvule ienongwa, 8 Ulwa

khuva umwana va Adamu veimwene inkhuludeva va Sabato.” 9

U Yesu pwankhahega pala akhaluta muntembile yavene. 10 Lola
pwu ale umunu uvyaposile inkhivokho. Pwu vankhambuncha
uYesu vankhata, “Ndayiva Iweli unkhumponia umunu eilinchuva
ilya Sabato?” Valiekhunogwa ukhusitakha ukhuta avombile imbivi.
11 U Yesu ankhavavula, “Veni umunu yuywa angave nie ng'osi
yiengile ndiguli eilinchuva ilya Sabato, sakhawesye ukwingile
mugaati ndiguli mukhuyihumya na makha eing'osi mundieguli?
12 Khiliekhu iekhienunu ukhulutielila khuo ng'osi! Pwu yiva
Iweli ukhumba inonu ielinchuva ilya Sabato.” 13 wu akhambula
umunu unla akhata, “Husya iekhievokho kyakho” Akhahusya
iekheivokho nkhapona khinkha khwanana niekhieniena. 14
Avafalisayo vankhahuma nkhunji ankhanchovana vankhidihana
umwakhumbudiela pwu vankhahuma khunji vuvikhwidihana
ukhubuda. 15 U Yesu wanchimanyile ienchi ankhahuma
ankhahega apo. Pwu avanu avingi vavo vankonga, ankhavaponia
voni. 16 Ankhabencha unkhuta valenkhage ukhuvavula avanu
ynkhuta umwene vyavaponninche. 17 Ukhuta linkhongane
nielivanchovile unyamalago u Isaya, ukhuta, 18 Mulolage
umbombi vango uvieniegaanile une muugaati munumbula yango
niengaaniele. Nivieka inumbula yango muugaati mumwene,
unkhuta avavulaghe avanyampaji uvuhiegi. 19 Salatabeikha
hange nukhuliela na mankha; hange asikhuli uyakhiva
ipuliekha iliemenyu lyamwene munijila. 20 Saladeenya aligugu
alepunuikhe; salanchimya ikhiesikhi eikhihumya eilyosi, ukhuduga
uvuhiegi ukhuwesya. 21 Avanyapanji pwu vivinchaga va
nuhuvila munditawa ilyamwene. 22 Pwu vankhandetela
umunu uvyabifwile amiho ububu, unyaniepo imbivi khwa Yesu.
Unkhuta anjaviele akhanjaviela akhapona, umunu ula akhapona

ankhalola nunkhuchova. 23 Avanu aviingi voni valienkhudegha

nu nkhunchova, unkhuta “Uyu samwana va Daudi?” 24
Avafalisayo vuvapuliekhe ienkhiedego iekhi, vakhata, “Umunu
uyu sihencha imepo imbivi khumakha agha mwene yuywa
iekhencha khumankha aga Belzebuli, umbaha va mepo. 25
“U Yesu aghamanyiele amasago gavene akhavavula akhata,
“Inkhilunga nkhingasambunkhilanile kyene khinangienkha,
uvujeenge uwa nyumba vungalekhehane vuwa savukhieme.
26 lengave Usetano inkhung'encha Usetano uniene, pwu iva
inkheihambula yuywa mumbwumi uwamwene. 27 Khunjiela
yieliekhu uvutwa uwa mwene vuliemiekhiwa? Inave ihencha
imepo imbivi khumakha aga Belizabuli, avankongi avanwene
pwu vihumya khunjila yieliekhu? Khulugendo ulu valavavalamuli.
28 Inave iehencha iemepo imbivi khumakha aga a Mepo uva
Nguluve, uludeva ulwakhukyanya Iwiva lwinchile khulyumwe. 29
Umunu ikwingila ndakhiekhi munyumba yamunu unyamakha
nukhuhiencha, vusankhungile umunu unyamakha? Pwi weesya
ukhuhiencha ifinu munyumba. 30 Umunu uvieavenchaga
yuywa salielipupaninie nune pwu iva alivuunge nune, hange
uviesilundamania nune uywa vieihasania. (itaga) 31 Pwu
nienchova nkhulyumwe, eimbivi eiyavienchaga nulubedo avanu
visyiekhiliwagwa, pwu ukhumbeda uMepo umbalanche uywa
salasyiekhiliwa. 32 Uvieavinchaga uvieinchova eilimenyu vunge
nu mwana va Adamu, ielyo lisyiekhiliwa. Hange uviavenchaga
uvieinchova vunge khu Mepo umbalanche, uywa salasyiekhiliwa
mukhilunga iekhi, na khikhilunga ikhikyuncha. (aion g165) 33
Pwu uvombe umbinki ukhuva guuve ni nsenkhe inonu, apange
unange uguu nange umbinkhi ugwa sekhe na nchisekhe ncha
yene, ulwa khuva umbinkhi gwumanyiekhikha nisenkhe ncha

yene. 34 Umwe mwivaholilwa va njonkha, umwe mulievavivi,

ndamuwesya ukhunchova imbombo inonu? Ulwa khuva undomo
gwinchova inchihuma munumbula yamunu. 35 Umunu unonu
munumbula yamwene inchueivikhile inchova inonu, humunu
umbivi munumbula yamwene inchova imbivi inchuiviekhile. 36
Lino pwu ninkhuvavula ukhuta khila limenyu ilyuinchova umunu
lya lahomya eimbalilo ilinchuva eilyavuhieghi. 37 Ulwa khuva
khumamenyu ghankho ulavalieliwa imbalielo khuvuyilweli wa
mamenyu ghako ulahiegiewa.” 38 Pwu avanklani na Vafalisayo
vakhamwa khwa Yesu vakhata “Imanyisi, twinogwa twale
tulole iekhimanyielo ukhuhuma khulwuve.” 39 Hange uYesu
akhamula nu khuvavula, “Uvuholwa uvuvivi ikya vuliigu khilondo
eikhimanyielo. Khisikhuli inkhiemanyilo eikyakhiva khihumila
khuvene khumbe ikhiemanyilo ikya Yona unyamalago. 40 Nduvu
unyamalago uYona atamile mulitumbu eilya somba eimbaha
amanchuva ghaatadatu pamusi na pakhilo, vule vule umwana va
Adamu wayiva mughati munumbula ya nkhilunga khumanchuva
ghadatu pamusi na pankhilo. 41 Avanu avakhu Ninawi valiema
pavulongolo pavuhieghi pwu paninie na vaholwa avalieno ava.
Ulwa khuva vavombile imbivi vakhapela wie lumbiliela u Yona,
ulwa khuva khwale apa umunu umbaha ukhulutielila khwa Yona.
42 Unkhuludeva undala uvakhusikha alatogha pwu paninie
khuvuhieghi na vanu avakhivumbukho iekhi nukhukhihiega
ukhuta valie nimbivi. Ulwa khuva umwene akhumile uluvafu ulwa
khuvusilielo wa nkhilunga ukhwincha khupuliehiencha uluhala
ulwa Selemani, lola apa pwale umunu umbaha uvalutielile khwa
Selemani. 43 Vui imepo imbivi vunchi huma khumunu, nchihumili
apoonu upwu ghasipali amaghasi vughilonda apakhughataluka,
humbe pasipali. 44 Pwu nchita, 'nighodonkha khukhaya

ukhuniehumile khunyumba yango iyounihumile." Vuikhilivukha

pwivona inyumba iela yiekhuniwe yieviekhiwe vunonu. 45 Pwu
iluuta inchikhunchi ghegha inchinghe imepo imbivi saba imbivi
ukhulutielila khumwene, pwu nchikhwicha nchitamaga numwene
upwa lyiepo. Umwakhavelile pakhusila pwu iva pavuvivi huba
pavutengulielo. Vuyakhieva khiva ikhievumbukho ikhie eikhivivi.
46 U Yesu vuinchova na vanu avinghi, uvanina navalukhololwe
vaeimile khuniji, valiekhunogwa ukhunchova nave. 47 Umunu
yumo akhaluta akhambula, “Akha ujyuva vako navalukhololwo
veimile panchi, vinkhukhulonda vinogwa ukhunchova nuve”. 48
Akhamula akhata uvyambulile ujyuva vango veini? na valukholo
lwango veini?” 49 Umwene akhinula iekhievokha kya mwene
khuvakhongi vamwene akhanchova, “Lola, uyou vie jyuva
vango navalunkholo Iwango! 50 Ulwa khuva umunu uvieivombo
uwieghane wa Dada vango vuuakhukyanya, umunu uyou

vilukholo Ilwango, ving'anchavango hange vijyuva vango”.

13 Eilinchuva eilyo uYesu akhakhegha munyumba akhaluta
khulukhanji khu nyanja akhatama. 2 Avanu avinghi valundamine,
vakhanchungula, umwene pwakhingile mumbwato akhatama
mughati. Avanu avinghi pwu vakheima khulukanji khu nyanja.
3 Pwu akhavavula ifinu finghi aliekhuhwananincha ni fihnwani,
alikhunchova, “Mlole, umbyalie alutiele khuvyala. 4 Aliekhuvyale
ienchinghe iesekhe nchiliekhugwa mu njiela pwu fikhincha
ifideghe fikhahola. 5 Inchinghe nchikhagwa palunalawe, incho
sanchakhave ung'anga mwingi ukhuta nchimelaghe. Nchikhamela
ulwa khuva ung'anga gwale indebe. 6 Pwu ulunchuva lwavile
lwivala lukhanyanya iemilela ulwa khuva gyale pakanya
ung'anga gwale iedebe pwu nchikhuma. 7 lembeyu inchienghe
nchagwile mumintwinyo. Eimitwinyo gheikhakhula ghekhava

mitali ukhulutielila inchene pwu nchikhalemwa ukhukhula. 8

lembeyu inchienghe nchikhagwa mung'anga unonu, nchikhamela
nukhuhupa, inchienghe nchikhahola mala mia moja, inchinge
sitini, inchingi salasini. 9 Umwene uvyalienie mbulukhutu
inchakhupulikha apuliekhaghe. 10 Avankhongi va mwene
vakhincha vakhambuncha u Yesu, “Khinu khiekhi inkhewienchova
na vanu wienchova nifiehwaniehencho?” 11 UYesu akhavanda
akhata, “Umwe mkhavile ukhunchimanya inchilikhuvutitu incha
ludeva ulwa khukyanya, avene savakavile. 12 Ulwa khuva
umwene yuywa alienafwo ifinu uywa vie vieikyongelenchiwa
ifinghe, hangha pwiva nafyo ukhulutielila. Uvalievuvule hange
nakhikyo alienakyo pwu ipokhiwa kyope. 13 Pwu ninchova
nawo khufikhwani ulwa khuva vangalolaghe savakhalolaghe.
Hanghe vangapuliekhaghe valekhe ukhupuliekha, hanghe
valekhaghe ukhunchimanya. 14 Eilimenyu lya nyamalago
ulsaya lievombikhe khuvene pwu lita, ukhuphulikha mpulikhagha
hanghe samukhanchimanyaghe. 15 Ulwa khuva ienumbula incha
vanu ava nchivile nchitu, niembulukhuto nchavo sanchipulikha
vunonu, namiho gha vene vasisiliele, ukhuta valekhe ukhulola
na miho ghavene, vakhaphulikha ni mbulukhuto nchavene,
vakhanchimanya ni numbula nchavene vakhasyetukha, une
nikhavapokha.” 16 Musayiwe ulwa khuva amiho gheinyo ghilola,
nie mbulukhuto ncheinyo nchiepuliekha. 17 Mwiedhiekhaghe
nikhuvavula, avanya malagho avingi na vanu avanya Iwiedhikho
vanogwagwa ukhunchivona nchila unchumukhunchivono.
Valemilwe ukhunchievona, vanoghilwe ukhuphulikha imbombo
iela inchumupuliekha, savakhapuliekha. 18 Pwu mupuliekhaghe
lieno ienongwa iya mbyalii. 19 Umunu uvieiphuliekha eilimenyu
ilya ludeva ulwa khukyanya alekhaghe ukhuliemanya, umbivi

pwu ikhwincha itola eiliekhavyaliwe munumbula mumwene. Eiyi

yu mbeyu iyavyaliwe munundukhanji munjila. 20 Uvya vyaliwe
mundunalawe vie ule uvyaliephokhiele ielimenyo nukhuhovoka.
21 Alivale eimilela mughati mumwene, lietama unsiekhe
iendebe. Pwu yienghahumile ietabu apanghe ukhuhanghayiekha
khu nongwa ya liemenyu, umwene pwu iviepha iembeive.
22 Uvieavyaliwe mumintwinyo, uyuo vieiphulikha eilimenyu
iekwaghana ni mbombo incha nkhilunga nifwa vunongwe
uwankhielungha pwu nchikhu mpelela ukhuta ielimenyu lielekhe
ukhupa iesekhe. (aion g165) 23 Uviavyaliwe mung'anga
unonu. Uyuo veihola isekhe na vienchiholagha isekhe
nchunyingi mala mia, iyeinge sitini, iyeingi salasini.” 24 UYesu
akhavapha eikhikhwani eikhinghe. Akhanchova, “Uludeva
lwa khukyanya luhwanine numu yuywa avyalile iembeyu
mukyalo kya mwene. 25 Vuvaghonelile avanu pwu vakhancha
avalughu vamwene akhavyale amanyasi munganu vakhahegha
vakhaghodokha. 26 Ingano yiekhamela nukhuhupha, na
ghamanyasi ghope ghakhamela. 27 Avavombi va nyakyalo
vakhincha vakhambuncha unyakyalo vakhata, 'Khikhi sawauyale
iembeyu einonu mukyalo kyako? Khihumile khikhi lino mbona
ghamelile amanyasi? 28 Akhavavula akhata, undughu avombile
imbombo inchi." Avavomba mbombo vakhambola vakhata, “Lino
wienogwa tukhakhupule?” 29 Unyakyalo akhanchova akhata,
‘Mwielekhelwe, ukhuluta khukupula, ulwa khuva vumukhupula
amanyasi pwu mukhupulagha nayie ngano pwu paninie.
30 Mughalekhe ghakhula pupaninie ukhudugha upwakhiva
gwifikha unsiekhi ugwakhubena. Unsiekhi ugwakhubena niela
vavula aviebena ukhuta, 'Mutale ukhunkhupula amanyasi
mughakhunghe mumwoto, pwu mulundamanie einganu tuviekhe

mukhibana kyango.” 31 U Yesu akhavavula ikhikhwani hincho

Matai 44



ikhinghe. Akhata, “Uludeve ulwa khukyanya lukhwanine nie
mbeyu iya haladali(iendebe nno) yienyo umunu atoliele akhaluta
kuvyala mukyalo ikya mwene. 32 Eimbeyu eiye nini eno(ndebe)
ukhulutilila imbeyu inchinghe nchoni. Vuyimela nukhukhula pwu
yiekhula yive iembiekhi imbaha ukhulutilila ambiekhi eghienghe
mukyalo pwu ifidege ifya munkyanya vikwinchaga vikwemaga
nukhughataluka pakyanya pa mbikhi finchengagha nuvufumba
mumaswatu gha mbikhe.” 33 Akhavapha ikhikhwananincho
eikhinghe akhata. “Uludeva ulwa khukyanya lukyanine nie
khinu ikhilulile khikyo undala atolile akhapima ifiphimielo fidatu
akhahanjania mumbutine woni vukhatutuma. 34 Nchoni ienchi
uYesu anchovile pavanu avinghi nukhuhwananincha ifihwani.
Ukhulekha ifyakhuhwananincha pwu salikhunchova khinu. 35
Ukhuva nchila inchanchoviwe navanyamalagho nchivonekhaghe,
upwu inchova, “Uyunikyama undomo gwangho ukhuchova
khufihwani. Uyuninchova imbombo nchincho nchikhale khuvutitu
ukhuhuva khuvutenghulilo uwa khilunga.” 36 Pwu uYesu
akhavalekha avanu vinghi akhaghodokha khumyave. Pwu
avakhongi avamwene vakhankongha vakhata, “Utuvule vunonu
ikhihwani ikyamasi mukyalo.” 37 U Yesu akhavanda akhata,
“Uvie ivyala iembeyu inonu vei mwana va Adamu. 38 Eikyalo
kyu khilunga; imbeyu einonu vuvana avakhuludeva. na manyasi
vuvana ava ndughu untavangwa, nuu mbivi uviavyalile vei
setano. 39 Uvubeni vuvusililo uwa khilunga, aviebena vuvasuhwa
va nghuluve. (aion g165) 40 Amanyasi vughilundama nukhu
nyanya mu mwoto, vuyilava eiwo khuvumalilo uwa khilunga.
(aion g165) 41 Umwana va Adamu alasuha avasung'wa
vamwene, ukhwincha khuluondamania ukhuhuma khuludeva

ulwa mwene imbombo nchoni inchikhapelagha imbivi na voni

avakhavombagha inchambivi. 42 Voni valalahiwa mundighuli eilya
mwoto, ukhwa khukhulava nikhililo nukhuheveta amino. 43 Pwu
avanu vavo vavombagha inonu valang'ala ndielinchuva khuludeva
ulwa Dada vavo. Uvyalieni mbulukhuto aphuliekhaghe. 44
Uludeva ulwa khukyanya luliehani niekhiebana khikyo khiefihiele
mukyalo. Umunu akhakhievona akhafiha. Munduhekhelo ulwa
mwene pwu akhaluta khwighuncha fyoni fifwo akhale nafwo,
nukhughula eikyalo. 45 Hange uludeva ulwa khukyanya
luleindumunu unchulusi uvieilonda ulutalama ulunonu ulwa
khukhava indalama inchiluteilile. 46 Aviele akhaviele uluntalama
ulunonu ulualondagha, ankhaluta ankhaghuncha iefyuale nafyo
fyoni ankhanchighula ulutalama uluanoghielwe. 47 Uludeva ulwa
khukyanya luliehaniele ni nyafu inchilakhiwa munyanja, pwu
nchi lundamania khila khinu eikhiliemaghasi. 48 Vunchidieghile
avalovi pwu vikhweghela khulu nkhanji vitama pasi, pwu
visalula iefinonu vinhola viveikha mu fyombo, ifisafielondiwa
pwu viekhufietagha khuvutali. 49 Vuyielava eiwo eilinchuva eilya
khusiliela eikhilunga. avasuhwa valukhumila, valavakhencha
avavomba mbivi voni mughati mbavo vivomba ienonu. (aion g165)
50 Pwu valavatagha mundighuli ilya mwoto, pwu khulava nikhilielo
nukhu kheveta amino. 51 U Yesu akhavavuncha munchimanyile
imbombo nchoni? Avankhongi va mwene vakhanda vakhata,
“Ena.” 52 Pwu u Yesu ankhavavula akhata, “Khila nkhalani
yuoywa aviele nkhonghi va ludeva ulya khukyanya, akhwanine
nunyanyumba uvie ihumya mukhibana kyamwene iehomya
ifinu ifiepya nie finkhulu.” 53 U Yesu wa maliele iefikhwanie
kheincho, akhakhegha pala upwuale. 54 U Yesu wanchifikhe
khukhielunga eikya khumyave ukhu aliekhunchikhuvamanyisya

avanu muntembiele. Pwu valiekhudhegha valiekhuta uyuo

atoliele ndakhu uluhala uolu nie fidhehgo iefii? 55 Umunu
uyou samwana vaselemala? uMariamu ndasavie vanina?
Avalokhololwe savuva Yakobo, Yusufu, Simoni nu Yuda? 56
Navahanchave tulie navo apha pakhaya? Khumbe umunu uyou
anchiwene ndhakhu ienchi nchoni?”. 57 Vakhaviphinchana. U
Yesu akhavavula, “Unyamulagho sakhalemwe ukhudwadiwa.
Khumyave sakhadwadiwe na mumu nkhielunga ikya myiave. 58
Pwu akhilekhelwa ukhuvomba ifiedhekho finghi khumyave ulwa

khuva savaliekhumwiedhikha.

14 Unsiekhie ghula, u Helode akhaphulikha imbombo incha
Yesu. 2 Akhavavula avavombi va mwene, “Uyou vi Yohana
umwonchi anchukhiele ukhuhuma khuvuwe. Amakha ghamwene
ghakhale ghipivomba eimbombo khumwene.” 3 Ulwa khuva u
Herode amwibite u Yohana akhankhungha akhanchikhundhaha
munyololo, kunongo iya Herodia, undhala uvava Filipo va
nkaghaye. 4 Ulwa khuva u Yohana ambuliele akhata, “Salukhale
lwiva lunonu ukhuva ave indhala vakho.” 5 U Herode
akhalonda unkhumbuda pwa akhadwada khuvanu ulwakhu
avanu vambwene u Yohana ukhuta inyamalagho. 6 Lyavile
linchuva ilya lukhenkhelo ukhumbukha eilinchuva lielyo aholiwe u
Herode umwa uva Herodia akhaneva vunonu phaghati phavanu
u Herode akhanogwa. 7 Pwa anchovile akhijyiegha akhata
uyuniekhukhupa khila khinu khikyo uvywinogwa une nikhukhupa.
8 Umwana ula vakhanchovana nu vanina akhata, udove,
“Akhuphe mukhekhombe untwe ugwa Yohana Uvikwoncha.” 9
Untwa adwadile nukhusagha akhavona inchi mbaha, ulwakhu
aeinjyeghile, pavulongolo pavanu vavo vyalinchagha ikyakhula
pamesa numwene pwa khata vakhalete. 10 Akhansuha

umunu ankhandete u Yohana khunyololo 11 pwu vakhaghieola

untwe ugwa Yohana vakhagheghela ungiencha musahani
akhuphiela akhahielikha khwa vanina. 12 Avankhongi va mwene
pwu vakha mpiemba umfimba ghula vakhaluta khusyiela,
vuvasyelile vakhaluta khukhombula u Yesu, einongwa ieyo.
13 U Yesu waphulikhe inongwa iencho, akhahegha phala
akhaluta pavutali akhatoghe munghalava akhaluta khukhilunga
eikhenghe, avanu vinghi vaviele vaphuliekhe ukhuta aheghile pwu
vakhaghenda na malunde vakhankhonga ukhuluta khukhilungha
ukhwalutiele. 14 Hanghe u Yesu akhavavona avanu avinghi
phavolongolo pa mwene avankhonghile. Akhava kholela ikhiesa
pwu akhavayavila avatanu vavo vainchile navo. 15 Lyakhiemihe
avankhonghi va mwene vakhaluta khumwene vakhanchova
vakhata, “Apha tuliephalukhunghu eilinchuva lielutile. Vavule
avanu vaghodokhaghe khuvunchenghe wa vene vakhaghule
ikyakhula kya khula. 16 U Yesu akhavavula akhata ava
savakhaghodokhe, “Umwe muvape eikyakhula.” 17 Vakhambula,
“Apha tulienie nie fisyesye fihano ni somba ieveli vuvule.” 18 U
Yesu akhanchova akhata, “Mume une.” 19 U Yesu akhavavula
avanu vatame pasi pamanyasi. Pwu akhatola ifisyesye fihano
nie somba ieveile. Akhalola khukyanya, akhamanyula akhavapa
avankongi. Avankhonghi vakhavaghaviela avanu avienghi.
20 Pwu vakhalya voni vakhighuta. Pwu vakhalundamania
ififyasighile fikhadhiegha ifitundhu khinchigho nifi vielie. 21
Avanu avalile avaghosi ava elfu vahano avadala savavalive na
vavanana vophe savavaliewe. 22 Pwu akhata khuvankonghi va
mwene vienghiele muwato, vakheghe ukhulonghola ukhuluta
khumwambo, umwene vuikhelagha khuvanu vavo vale vinghi.
23 Vueilaghile khuvanu ukhuta vaghodhokhaghe, umwene

pwu akhakhegha akhaluta khuvutitu khukhwisaya mwene.

Yiekhava lyakhiemihe akhava mwene. 24 Vuvafikhe phaghati pha
nyanja ienghava pwu yieliekwelela ulakhuva khwale numbelo
nukhulughuta gwale imbaha. 25 Pwu pakhilo eikhilo iya nne
u Yesu akhava pawipi, aliekhughenda pakyanya pa maghasi
munyanja. 26 Avakhonghi vamwene, vuvawene u Yesu eighenda
pakyanya pamaghasi vakhadwadha vakhata khipepenchela,
vankhakhuta vakhapwata khumakha khuvundwanchi. 27
Nambievie u Yesu akhavavula akhata, “Vulekhe uvudwanchi,
inumbula nchienyo nchielekha ukhudwada nene, mweilekhelwe
ukhudwada.” 28 U Petro akhanda akhata, “Ntwa, ienave
veve, wiembule nayune ninche khulyuve nieghende pakyanya
phamaghasi.” 29 Akhanchova akhata, “lenchaga.” U Petro
akhikha mukyombo, akhaluta na malunde pakyanya pamaghasi
ukhuluta khwa Yesu. 30 Pwu u Petro aviele ieluta khwa Yesu
akhalola unkhulughutu nu umbelo akhadwada, akhatenghula
ukhwikha phasi pamaghasi, akhovela khulimenyu eilivaha akhata,
“Nkhuludeva, iemokhe!” 31 U Yesu akhagholola eikhievokho
kya mwene iembive akhamwibata akhankwegha u Petro,
akhambula, “Uve ulienu lyiedhikho ludhebe, khikhi ukhale
nuvundwanchi?” 32 U Petro akhinghile mughati munghalava
eimephu yiekhanunala. 33 Avankhongi vavo vale mughati
mukyombo, vakhansana u Yesu vakhanchova vakhata, “Lweli
uve ulie Nswambe va Nghuluve.” 34 Vuvalowiekhe vakhafikha,
khukhilungha iekya khu Genesareti. 35 Avanu ava khwonu
ukhwa vuvalumanyile ukhuta vie Yesu, pwu valikhunchova
ukhuvavula avanu avaukhwa khufilungha fifwo filiemulonkhanji
mbunjenghe uwa ukhu, pwu vakhavaghegha avanu voni vavo

vale vatamu. 36 Pwu valiekhudova nukhusiemieliencha ukhuta

tudova twiebate ulughonjo ulwa mwenda gwakho, avienghi vavo

vaibiete vaponile vunonu.

15 Pwu Avafalisayo na vankhalani ukhua ku Yerusalemu.
Vakhandhutiela u Yesu vakhanchova, 2 “Khikhi avankhonghi
vakho vienangha indagheilo incha vaghogholo veitu? Ulwa
khuva savinkhalava amavokho ghavene vuvilya eikyakhula.”
3 U Yesu akhanda akhavavula ankhata, “Mbhona na yumwe
munanga ululaghilo ulwa Nguluve wuu mukhulyuphielila? 4 Ulwa
khuva uNguluve anchovile, 'Umwiemiekhaghe udada vankho
na yuo vanina vankho; uvie inkhudhukha udadaye aphange
uvanina uva mwene ukhuwa afwinchaghe.' 5 Hanghe umwe
mwinchova, 'Uvikhumbula udadaye na yu vanina va mwene,
eikhilondiwa ukhutangheiliwa avatanghe noune khiva khisayiwe
nwu Nguluve.” 6 Umunu uveisinkhu ndwandwa udadaye nu
vanina, lua ananghiela eilimenyu lya Nghuluve khumighendele
igwumwupbhielile. 7 Umwe mwievadhesi, luononu nduvuu u Isaya
anchovile mumalagho pwu akhata, 8 'Avanu ava vikhunsana une
khumilomo gyavene, khumbe ienumbula ncha vene nchilikhutali
nune. 9 Ukhutekhela khuwitekhela vuvule, ulumanyisyo
uluviemanyisya lya vanu.” 10 Akhavielangha avanu akhavavula,
“Muphuliekhienche mulumanye— 11 Khiekyo khikhwiengiela
mundomo ugwamu Kkhwisakhiviekha uvuvivi. Eikhihuma
mundomo ugwamu eikyou khwio khikhumbiekha umunu uvuvivi.”
12 Pwu avankhonghie vamwene vakhanduteila vakhambula
vakhata, ulumanyiela ukhuta Avafalisayi vakhavile viephulikha
eilimenyu liela vakhaviphiele?” 13 U Yesu akhavavula akhata,
“Eikhiemeliele kyene khikhwo Udada vango uvakhukyanya
savyaliele, khilukhuphuliwa. 14 Valekhe, avo valonghonchi

avabofwile amiho. Uveisilola amiho anghandongonche uniene

yuywa silola, voni vuvavilie vigwa vikhwinghiela mundighuli.”
15 Pwu uPetro akhamula akhambuncha u Yesu,” Uluvule
ikhiekyani, 16 u Yesu ankhandha akhata, “Nayumwe mukhale
samukhulumanya? 17 Samukhalumanye ukhuta eikhikyunghile
mundomo khiluta mundhitumbhu, khinchitaghiwa khulinyasi? 18
Ulwa khuva iefinu fwoni iefihuma mundomo fikhuma mughati
munumbula, vufieliewo ifienu fifwo vikhumbikha umunu uvuvivi.
19 Ulwa khuva einumbula yiekhumya amasago amavivi, uvubudi,
uvulieghu, uvumalalaya, uvulyasi, ukhunchova uvudheisi na
ghamadhusi. 20 Inchi nchu mbombo nchincho nchikhumbikha
umunu uvuvivi.” 21 U Yesu pwakhahegha aphonu phala akhava
pavutali akhaluta khuvunchenghe uwa Tilo nakhu Sidoni. 22
Lola pwa khincha undhala u Nkhanani ukhuhuma uluvafu ulwa,
akhatoncha eilimenyu akhanchova akhata, “Inanghe, Ntwa,
vinswambe va Daudi; umwalievangho alienimepho iembivi
nchikhunganghayiesya eino.” 23 Umwene sakhamwamula khinu.
Avakhonghi vamwene vakhandutiela vakhandhova, vakhata,
“Wieng'enche aghodokhaghe ulwa khuva iekhutuyweghela.” 24
U Yesu akhavandha akhata, une saniekhasuhiewe khuvanu,
nliekhasukhiwe khu ng'osi inchiyaghiele incha munyumba ya
Israeli.” 25 Umwene akhincha akham fumiela, akhanchova,
“Nkhuludeva weinanghe.” 26 Akhandha akhata, saluvile lunonu
ukhutola eikyakhula ikyavana ulakhiela iembwa,” 27 Akhanchova,
“Ena, Nkhuludeva, nanchimbwa nchihola eikyakhula eikhigwa
pasi pha mesa iya Nkhuludeva vavo.” 28 Pwu u Yesu
akhanda akhata, “Viendhala uve, ulweidhikho Iwakho luvaha.
Nchivombekhe khulyuve nduvukha nogwagwa. “Umwana va
mwene akhaphona usienkhe ghugwa. 29 U Yesu akhahegha

pala akhaluta ukhukheghelela nie nyanja iya khu Galilaya.

Akhatogha khukyamba aliekhunchima ukhwa. 30 Avanu avienghi
vakhincha khumwene, vakhavaghegha avikyafula, avasavilola,
avasavinchova, avalemilwe na vanghe avienghi vavo vale
vatamu. Vakhavaviekha mumalunde ghamwene valiekhupona.
31 Avanu pwu valiekhudhegha ukhuvona vavosavinchova
vinchova, avalemilwe viva vanonu, avikwafula vieghenda, na vavo
savielola vielola. Pwu vakhanghinia uNguluve uva Vanyaisraeli.
32 U Yesu akhavilangha avankhongi vamwene akhanchova,
“Nikhuvankholela eikhisa avanu ulwa khuva vakhanchighagha
nune amanchuva ghadatu savaliele khinu. Saniekhilaghe ukhuta
vaghokhaghe nie njala ulwa khuva uyuvienchiliekha munjiela.”
33 Avankhonghi vamwene vakhambula, “Tunchilonda ndhakhu
ifisyesye ifyakhwielanila avanu voni ava ukhuta valye vighute
ulwa khuva vienghi hanghe tuliephalunyikha?” 34 U Yesu
akhavavuncha akhata, “Mleini fisyesye filienghi?” Vakhata, “Saba,
ni somba ndebe.” 35 U Yesu pwu akhavavula avanu akhata
vatame phasi. 36 Akhatola ifisyesye saba nie somba, akhasana,
akhamanyula akhavapa avankhonghi. Avankhonghi vakhavapha
avanu. 37 Avanu vakhalya vakhakwielanila vakhighuta. Pwu
vakhalundamanie ifiemenyuleilo ifyasigiele fikhadhiegha fitundu
saba. 38 Avanu voni vavo valiele vale avaghosi avaelfu vanne
avadala na vana savavaliewe. 39 Pwu u Yesu akhielagha
khuvanu ukhuta vaghodokhaghe na vope akhatogha munghalava

ukhuluta uluvafu ulwa khu Magadani.

16 Avafalisayo nava Sadukayo vakhincha khukhonghela u
Yesu avavonesye iekhimanyielo khikyo khikhuma khukyanya.
2 Akhamula akhavavula, (yienghave) lyakhiemikhe, pwu
mwita eilelo khunonu, ulwa khuva uvuntandhanche wieva

vudhukhu. 3 Pope panavusikhu mwienchova, 'Eilelo kwiva

nie mephu, ulwa khuva khukyanya khudhukhu namaveingho
ghaghubiekhe khukyanya khwoni." Mukhiemanyile ukhulola
uvutandhanche uwakhukyanya, hanghe samukhimanyile ukhulola
ifivonekhelo ifya miesiekhie. 4 Uvuholiwa uvuvi uwa vulieghu
vulondha eikhimanyilo, pwu khikhuli eikhiemanyielo, sakhikhinche
eikhimanyielo, aphanghe khila ikya Yona. 5 Avankhonghi
vakhaluta, pwu samilwe ukhutola ifisyesye. 6 U Yesu akhavavula
“Mwilolelaghe uvinchaghe miho nuvuvivi uwa Mafalisayo nava
Masadukayo.” 7 Avankonghi pwu vakha niehana vavo pwu
vakhata, “Ulwa khuva satukhagheghe ifisyesye. 8 U Yesu
alimanyile eilyo akhanchova, “Khikhi iekyu mubenchana yumwe,
umwe mwie vanyalwidhikho ludebe, ulwa khuva samukhagheghe
ifisyesye? 9 Samulumanyile bado hanghe samukhumbukha
ifisyesye fila vihano khuvanu ava elfu vahano, nie fitundhu filienghi
fifwo malundanienche? 10 Aphanghe ifisyesye saba kuvanu
ava elfu vanne, ifintundhu filienghi fifyo mukhalundaninche?
11 Pwu nchivile ndhakhikhi samukhalumanye ukhuta saniekha
nchovangha numwe ukhulancha khufisyesye? Mwielolelaghe
nava Mafalisayo na va Masadukayo uvuvivi vuwa valienawo.”
12 Pwu vakhalumanya ukhuta sakhanchova na vene ukhuta
vie lolelaghe nie fisyesye ffivivi, khumbe alikhunchova ukhuta
vilolelaghe nava Mafalisayo na va Masadukayo. 13 U Yesu
wanchifiekhe uluvafu ulunghe ulwakhu Kaisaria iya Filipi,
akhavavuncha avankonghi vamwene ankhata, “Avanu vinchova
vita umwana va Adamu vita viveni?” 14 Vakhata, “Avanghe
vita vie Yohana Umwonchi; avanghe vita vie Eliya; avanghe
vieta vie Yeremia, au uhwanine nunyamalagho. 15 Akhavavula
akhata, umwe mwieta une nene veni? 16 U Simoni Petro

akhamula ankhata, “Uve veve Kilisiti vie mwana va Nghuluve

yuve uliemwumi.” 17 U Yesu akhamwamula akhata, “Usayiewe
uve, Simoni Bar Yona, ulwa khuva unkhisa nie nyama
safikhakhuvoneikhiele khwieli, ulwa khuva u Dada vangho
uvakhukyanya. 18 Akhata nayuve nikhukhuvula unkhuta uve
veve Petro, hanghe pakyanya phalunalawe ulu uyunienchengha
iemilyangho eikya khuvufwe saghiekhawesye. (Hades g86)
19 Une nikhukhupha ifunghulu inchakhudiendulila khuludeva
ulwa khukyanya. Eikyakhiva vudhienda mukhielungha khiva
khiedhendhiwe nakhukhukyanya, khiekyo khiedhiendhuliwa
mukhielungha na khukhukyanya khidhiendhuliwa.” 20 U Yesu
akhava mbencha avankhonghi vamwene ukhuta valekhe
ukhuvavula avanu voni ukhuta umwene akhale vei Kilisiti. 21
Ukhuhuma unsiekhi ughwa u Yesu akhatenghula ukhuvavula
vankhonghi va mwene, ukhuta umwene phanoghile ukhuluta khu
Yerusalemu, nu khunchitesiwe khunonghwa inchielutielile na
vaghogholo nuva vavaha avamakhuhani na iviesimba, nukhufwa
hanghe eilinchuva eilyadhatu alanchukha. 22 Pwu u Petro
ankhuntola, akhutenghula unkhudhukha, alikhuta, sio, Iweli,
Ntwa, inchi sanchikhakhuvone. 23 Pwu u Yesu akhasyetuka
khusana akhambula u Petro khilivukha khunsana khulyune
uliesetano! Uve veve vunkhunsigha une, ulwa khuva uve
savuwesya inchanghuluve, incha vanu chuvuwesya.” 24 Pwu u
Yesu akhavavula avankhongi vamwene akhata, “Inave umunu
inoghwa unkhu ng'ongha une, eisaghiele tasi ivone yuywa,
eitwienkhe iekhidhamihani kya mwene, ang'oonghaghe. 25 Ulwa
khuva umunu uvieinoghwa ukwiphokha uwumi uwa mwene,
ayikhuvuyancha, numu uvieinogwa ukhuyancha uwumi wa
mwene khulyune, ayiphona. 26 Khulikhekhi umunu ukhukhava

ikhilungha kyoni khanghe ayanche uwumi uwa mwene? Pwa

yiekhava khikhi umunu ukhukhe uwumi uwa mwene? 27 Ulwa
khuva umwana va Adamu aliencha nu vuntwa uwa Dada
vamwene nu va sukhwa vamwene. Pwala ng'oomba khilamunu
ukhunkhonghana nie mbombo ncha mwene. 28 Mwiedhikhaghe
nikhuvavula, khuvale avanu avanghe aviemiela apha, vavo
savalafwa upwu valava viekhombona umwana va Adamu

vuinkhwincha nuvuntwa uwa mwene.

17 Vughasisile amanchuva sita u Yesu avatoliele pwu paninie
numwene u Petro, nu Yakobo, nu Yohana ulunkhololwe,
akhavahielikha ukhuluta ukhutogha khu kyamba eikhitali
khuvutitu. 2 Khumiho khumwene khukhasyetuka khukava lumuli
ndhu Iwa linchuva. Emiendha gya mwene ghinkhang'ala ukhuta
lumuli. 3 Pwu, vakhahumiela u Musa nu Eliya valiekhunchova
nu mwene. 4 U Petro akhamula, akhambula u Yesu, “Ntwa,
ndalwiva lunonu ufywe ukhuva apha. Unghanongwe une
pwuninchengha ifye violatu khiemo kyakho, khimo kya Musa, nie
khinghe kya Eliya.” 5 Vu viphinchova, lola likhincha eiliviengho
eilivalafu, liekhaviekha eikhiphe phenchela, puvu eilimenyu
likhaphulienkhikha ukhuma khuliviengho, liekhanchova liekhata,
“Uyu vie mwana vangho unghane uvienie nghaniele umwene,
mumphuliehienchaghe umwene. 6 Avankhonghi va mwene
vuvaphuliekhe ewo, vakhaghwa phasi valiekhufughafugha
vakhadwda eino. 7 U Yesu akhincha, akhaviebhata nu
khunchova, “Mwieme mlekhe ukhundwada.” 8 Pwu vakhinula
amiho ghavene khukyanya savakhakhivona khienu, vakhambona
u Yesu mwene. 9 Vaviele vikhyikha ukhuma khukyamba u
Yesu pwakhavavula akhata mkhielekhelwe ukhuvavula avanu
nchincho munchiwene khunu, “lemphakha umwana va Adamu

alava inchukha ukhuhama khuvufwe.” 10 Avankhonghi va mwene

vakhambuncha vakhata, “Ulwa khuva khikhi avakhalani vinchova
ukhuta, u Eliya alatala ukhwincha? 11 U Yesu akhavamunu
akhunchova, “Lweli u Eliya itala ukhwincha umwene vyalavomba
nchoni inchi. 12 Hanghe nikhuvavula umwe ukhuta, u Eliya
akhinchile, umwe samukhamanye. Pwu vakhambombile nchoni
inchuvakhanoghwaghwa avane. Vulevule umwana va Adamu
wayietesiwa ewo mumavokho ghavene.” 13 Pwa avankhonghi
vakhaluma ukhuta akhanchovagha inonghwa iencha Yohana
Uvikhwoncha. 14 Vuvafikhe pavanu avinghi, umunu yuomo
akhandhutiela, akhafughama khuvulongholo khumwene, pwa
khambula, 15 “Nkhuludeva nidhova, unanghe umwana vangho
alienielighonchi likhughwisya mumwoto aphanghe mumaghasi
linkhung'angha yiesya eno ietabhiekha. 16 Niekhangheghile
khuvankhonghi vakho vankhalemilwe ukhumphonia. 17
Pwu u Yesu akhanda akhata, “Umwe mwievaholwa yumwe
samkhwidhikha, yuomwe muyaghile, nientamagha, numwe
imphankha ndhieli? Mungheghe khulyune khunu.” 18 U Yesu
akhankhemela, iemepho nchikhahegha. Undhimi akhaphona
unkhuhuma unsiekhe ghula. 19 Pwu avankhonghi va Yesu
vankhandutiela ukhuvutitu vakhambuncha vakhata, “Ufwe mbona
tukhalemilwa ukhukhencha?” 20 U Yesu akhavavula akhata,
“Ulwa khuva ulywiedhinkho Iweinyo ludhebhe. Mwiedhikhe
nikhuvavula, inave mwiva nulwidhinkho ludhebe ndhie mbeyu
iendhebe eiya haladali, ukhuta khiekheghe upwukhili pho
khilelute phavunghe, kyophe khikhegha, ulwa khuva khiesikhuli
eikhienu khiekyo eiyo ukhilemwa ukhuvombekha khulyumwe.
21 (Ulwa khuva iemepho ndinchi sanchiwesya ukhuhegha,
nchikhegho nukhudhova nukhufungha). 22 Vuvakhale viphitama

khu Galilaya, uYesu akhavavula avankhonghi vamwene akhata,

“Umwana va Adamu iluta khuviekhiwa mumavokho aghavanu.
23 Avanu avo vikhumbudha, haghe eilinchuva eilya dhatu

alanchukha.” Avankhonghi va mwene vasaghile ukhulutielila.
24 Vuvafikhe khu Kapelnaumu, avasonghasongho iya nusu
sekeli vakhandhutiela u Petro vakhata, “Nayu manyisi venu
iehomba eisongho eiya nusu sekheli?” 25 Umwene vuinghile
nunyumba, akhambuncha akhata wivuna ndakhikhi Simoni?
Avakhuludeva avankhilungha aviephokhela isongho aphanghe
ukhuhombencha ukhuhuma khwani? Khuvana vavene aphanghe
khuvagheni? 26 U Petro akhata, “Ukhuma khuvagheni” U Yesu
akavavula, aviloleliwa muvakhenche ukhosongha eisongho.
27 Aphanghe uyoutukhuvaviekha avasongha songho ukhutula
einonghwa lutagha khunyanja, ukhalole iendhovana, ukhatole
eisomba eyietala ukhwincha. Akhieva vudhiendhula undhomo

gwa yeene, uyuovukhuyie vona mula isekheli yiemo. Utole

ukhavape avasongha songho yieva yangho nuve.

18 Unsiekhe ghula avankonghi vakhincha khwa Yesu
valikhumbula, “Vie veni uvavile imbaha kuludeva ulwa
khukyanya?" 2 Pwu akhamwilangha umwa undhebe akhambiekha
paghati pa vene, 3 akhanchova, “Mwiedhikhaghe nikhuvavula,
munghalekhe ukhunchilekha imbivi nukhuva ndavana avadhebe,
samulienghila khuludheva ulwa Nguluve khukyanya. 4
Uvieikhieyisya mwene ndumwa udhebe, uywa veiva iembaha
khu ludheva ulwa khukyanya. 5 Nu vei ikhumwuphielila
umwana undhebe khulitawa eilyangho iva ikhumokhela une.
6 Hanghe yuywa iekhunjancha umwana undhebe yumo
avikhunyiedhiekha, pwu Iwiva lunonu umunu uywa ukhunkungha
musingho eiliwe eilivaha elya khuhevelela, nu khunchikhuntagha

mughati munyanja. 7 Ole khuva nkhilungha khumbombo incha

khuyancha! Ulwa khuva nchilincha inongwa inchakhuyancha,
ole khumunu uveighegha imbombo incha khuyancha! 8
Enghave eikhievokho kyakho fikhukhu yancha, ughiedhe
utaghe khuvutali nuve. Pwu Iwiva lunonu khulyuve ukwinghile
khuludeva ulwa khukyanya vukhipungwikhe eikhivokho apanghe
eikhilundhe. Hanghe unghave na mavokho ghavieli na malunde
ghavieli utaghiwe mumwoto ghugwa saghulasila lusikhu.
(aionios g166) 9 Nie liho lyakho lieghukhuyanche, uliehenche,
ukhalietaghe pavutali nuve. Hoba ukwinghile khuludheva nie
liho leimo eililola, nukwienghila na miho ghavile, nukhitaghiwa
mu mumbuhighi uwa mwoto. (Geenna g1067) 10 Mlolaghe
mulavabeolagha udhebe yumo va ava. Niekhuvavula avasukhwa
vavo avakhukyanya amanchuva ghoni vielola phamiho pha
Dada vangho yaywa aliekhukyanya. 11 (“Ulwa khuva umwa va
Adamu ainchile khukhie khiephokha khila iekhieyaghile). 12
Mwilola ndakhikhi? Umunu anghave nie ng'osi miamoja, yeimo
yie nghayaghe, sakhanchielekhe nchila tisini na tisa, nukhuluta
khukyamba, khulonda vyiela iyieyaghile? 13 Anghayievone
iyiekhayaghila, mwiedhikhaghe, niekhuvavula, niehovokha
ukhulutiela khunchila tisini na tisa nchincho sanchiyaghile. 14
Vuyie liewo ewo saphunonghile pavulongholo vetu uvakhukyanya
ukhuta undhebe yumo muava ayaghaghe. 15 Ulukhololyo
anghakhu nanghiele, ulute mukhanchovane muvulane umwe
mwivavile mwie vene inchumuyaghine, anghakhuphulikhe wiva
weikhiliwile ulukhololwo. 16 Hanghe anghalekhe ukhukhuphulikha
pwu untole uyungha umunu nu va viele nuvadaatu ukhuta
amamenyu gha ava ghavinchaghe vusaidi pa vuyielweli
aghivuliwa. 17 Pwu anghabedhe ukhuvaphuhiencha, pwu

mukhaghuvule umpelela, pwu aghalemwe ukhughuphuliehiencha

umpelela, pwave munu va khuva khulyuve ndumunu untenghe
nuo nsongha songho. 18 Mwiedhikhaghe, mikhuvavula,
ikyumuphulihana ukhukhiekhungha mukhilungha na khukhu
kyanya khiva khiekhunghiwe. 19 Hanghe nikhuvavula ukhuta
avanu vavieli mughati ndyumwe vanghiedhiehana mukhilungha
khukhinu ikyuvidova, iekhuvapha ikhienu ikyuvidova, uDada
vango uvakhukya iekhuvavombela. 20 Ulwa khuva avanu vavieli
aphanghe vadhatu vanghalundamane pwuphaninie khulitawa
lyangho, une pwu niva paghati pavene. 21 Hanghe uPetro
akhincha nukhumbula uYesu, “Nkhuludeva, pilondiwa ulukhololyo
akhunanghiele khalienghi pwu wiesyiekhile? Ndawisyiekhile mara
saba?” 22U Yesu akhambula, “Sanikhukhuvula ukhuta mala saba,
hanghe unsiekhile saba mala saba. 23 Ulwa khuva uludheva
ulwa khukyanya lulieanile nuntwa yuomo uvieanogwagha
ukhuliehania eimbalilo ukhuhuva khuva vanda vamwene. 24
Watenghwile ukhuliehania eimbalilo ya mwene, umbanda yumo
va mwene vakhaghegha khumwene yuywa akhandhayagha,
intalanta avaelfu khumi. 25 Ulwa khuva alemwagha ukhuta
ihomba ndakhiekhi, untwa vamwene akhalaghincha aghunchiwe,
undhala va mwene na vavana vamwene na khila khinu
eikyalienakyo, nuluhombo puluvombekhe. 26 Umbendha
ankaghwa, akhafughama pavulonghole pa mwene, akhanchova,
“Nkhuludeva, uvinchaghe vakhu muliekhila pwu paninie
nune, niekhukhuhomba khila khinu." 27 Pwu untwa va
mbandha ula, ulwakhuva akholile eikhisa akhandhekha pwu
akhansiekhila unkhole ngwa mwene. 28 Khanghe umbanda
ula akhahuma hanghe akhambona yumo mu vavanda avanine,
yuywa andhayagha unkhole idinali mia moja. Akhankwegha,

akhunkhuda khusingho, nukhumbula ukhuta, 'Uhombe unkhole

Matai 59



gwanghokhiekyo nikhukhumela.' 29 Hanghe umbandha ula unine
akhaghwa nukhundhova ukhulutielila, aliekhuta, “Uve munu
vakhumuliekhila, une nikhukhuhomba.' 30 Pwu umbanda uviatalile
abelile. Pwu akhaluta nukhuntagha mumbunkhungwa, imphakha
akhieva ihomba unklole gwa mwene. 31 Vavile vilola avavanda
avanine nchila inchivombikhe. Vasaghile eino. Puvakhincha
vakhambula untwa vavo khilakhieno iekhievumbikhe. 32
Pwu ule untwa va mbanda ula akhamwilangha, nukhumbula,
'Uve vie mbanda vintulanonghwa, nikhakhusyiekhile unkhole
gwangho gwoni ulwa khuva ukhansiemielinche eno. 33 Khekhi!
Sukhalondiwagha ukhuta uvienchaghe niekhisa khumbanda
nieno, nduvuniekhakhukholile einkhesa uve? 34 Untwa va mwene
akhaviepha pwu akhan'ielekha khuvavo vietesya imphakha
upwakhiva iehomba unkhole fyoni fifyo akhandhayagha. 35
Vuyayiwa ewo u Dada uvakhukyanya wayikhuvavombela, khila
munu yuywa sakhasyiekhile ulukhololwe ukhuhuma munumbula

yamwene.”

19 Vu UYesununsiekhe ghula wamaliele amamenyu agho,
akhahajha khu Galilaya, akhaluta khumakha incha Vayahudi
khumwambo khulughasi ulwa khu Yolodani. 2 Avanu avinghi
pwu vakhankhonga, navophe akhavaphonia. 3 Avafalisayo
vakhandutila, vakhagheda, vakhambula, “Nda yivo Iweli umunu
ukhundekha undhala uvamwene khu khila nonghwa? 4
UYesu ankhavandha akhata, samwimbile unkhuta umwene
uvavumbiwe uviatlile, avumbiwe umunu ughosi nu munu
undhala? 5Hanghe akhanchova, khululaghielo ulwa umunu,
alandhekha udadaye nu vanina vamwene pwu vivinchagha
pwu paninie nuo ndhala, vamwene, vuvavieli pwu vivie

nchagha umbieli ghumo. 6 Pwu hanghe savivinchagha vanu

vavieli, pwu vivienchagha umbielie ghumo. Uvuavalunghaninche
UNguluve, umunu alekhaghe ukhuvalughulula. 7 Vakhambula
vakhata, pwu nchiva ndakhikhi UMusa avavuli ukhuta
vavaphinchaghe avanu eibalula iyakhulekhehana? 8 Akhavula
akhata, “Khunumba ncheinyo inchietu uMusa akhavatavula
ukhuvalekha avadhala vienyo ulwakhuva ukhuma khuvutenghulilo
vusanchale ewo. 9 Une nikhuwavula umwe, khila munu
yuywa akhiva iekhundhekha undhala vamwene khunongwa
ieyavulighu, nukhutola undhata uyunghe, aligwiphe, vope
uvieikhintola uvialekhiwe iva iendhighu. 10 Avankhonghi
vakhambula UYesu vankhata ienava imbombo ncha munu nu
ndhala vamwene nchinghave ewo, pusaphilondhiwa ukhutola.
11 Ulwakhuva umwene akhavavula, awanu voni saviewesya
uliyuophielila eilimenyu eilie; aphanghe khuvala aviwesya. 12
Ulwakhuva khuvale uwatowashi vavo vaholiwe ewo ukhuma
mumatumbunghavavaninavo. Hanghe khuvale avatowashi
avavombiwe ukhuva vatowashi avivikhile ukhuva vatowashi
khu nonghwa iyaludeva ulwa khukyanya. 13 Vakhandetela
avana avadhebe avavikhile amavokho pamitwe gyavene
ukhuta avadhove, avankhongi vamwene vakhavadhukha.
14 Hanghe UYesu akhanchova akhata, mvalekhe avana
avadhebe vinchanghe khulyune, mulekhe. Ukhuvabencha,
ulwakhu avakhwanine uludedheva ulwakhukyanya Iwa veene.
15 AKhaviekha amavokho ghumwene pakyanya pavene,
akhahegha apho. 16 Pwu umunu yuomo akhandhutila akhambula
akhata, Imanyise, nievombo eikhinu eikhikhi eikhienuno,
pwu niekhave uludheva ulwa khukyanya? (aionios g166) 17
Akhambula akhata, khikhi vukhumbuncha inongwa incha vunonu?

unonu alieyumo. Hanghe unghanoghwe ukwinghiela khuwumi

ulwaakhukyanya, unchinkhonghe iendaghielo. 18 Akahambula,
“chiliekhu?” UYesu akhanchova akhata, ienchi, “ulabudhagha,
ulalighupagha, ulahienchagha, ulanchova uvudhesi. 19
Uvadwadaghe avadada vakho nayuvanina vakho, hanghe
unghane uvaphawiphi phalyuve nduvu wieghanile yuove”
20 Udhiemi uola akhambula, Nchoni ienchi neinchibhiete,
khinu khieikhi eikhienghe khiekyo nielinivule? 21 UYesu
akhambula, unghanoghwe ukhuva mwiedhiekhi, ulutaghe
ukhaghunche fifyo ulienafyo, ukhavaphe avaghanchu, uve pwu
wieva niekhiebana khukyanya, pwu wienche ung'onghe. 22
Udhiemi uola aviele aphulikhe eilimenyulu lila akhahegha pale
khuno aviephiele, ulwakhuva ale niekyama khinghi. 23 UYesu
akhavavula avankongi avankhonghi vamwene, mwidhikhaghe,
nikhuvavula, khulava khupla akhatayieli ukhwinghile khuludheva
ulwa khukyanya. 24 Hanghe nikhuvavula nita piva padhekhe
dhekhe ukhulutieliela einghamiela ukhughenda pandyangho
ugwa sindhano. Nduo untayieli ukwienghida khuludheva ulwa
khwa Nghuluve.” 25 Avankhonghi vamwene vuviephuliekha,
valiekhudhegha eino, valikhunchova, vievri hanghe yuywa
iephona? 26 UYesu akhavalola akhanchova, khuvanu eilyo
calienkhonghiwa, khwa Nghuluve nchoni nchivombekha. 27
Pwu uPeteli akhandha, akhambula, “Lola ufwe tufu toufilekhe
fyoni tukhunkhonghile uve. Pwutwikhava khikhi khumbe? 28
UYesu akhavavula akhata, mwiedhikhe, nikhuvavula ukhuta
umwe yumwe mung'onghile uone, mukhilungha eikhiegheni,
upwalava ietama u Mwana va Adamu pha khighoda eikyanitwa
utwa mwene, nujyumwe pwu mulantama pafighoda kheinchigho
niefiviele, pwumuhieghagha ifikholo khienchigho niefiviele ifya

Islaeli. 29 Khila munu uvyayielekhile einyumba, apanghe

ulukhololwe udhiemi, aphanghe udhala, aphanghe udadaye,
aphanghe uvanina, aphanghe avana, aphanghe iefyalo, khulitawa
eilyangho, pwu iekwupielagha mala miamoja, nukhunchitama
khuwumi vuwa savulasila lusikhu. (aionios g166) 30 Humbe,
avingi vavo vakhatalie vivienchagha vakhuvumalilo, hanghe

vavo vakhale khuvumalielo pwuo vivinchagha khuvutenghulilo.

20 Ulwakhuva utudheva ulwakhukyanya luhwanine nu munu
yuywa vienienyumba yuwa alaviele phavusi vuwikya, ukhuta
khukhodova aviliema avahieliekhe khukyalo kyamwene ikya
sabibu. 2 Umwene wamalile ukhunchova naviliema ukhuta
iekhuvahomba eilinchova limo edinali pwu akhavahieliekha
khukyalo iekyamwene eikya sabibu. 3 Pwu akhahuva gwale
unsiekhi ugwa saa tatu, akhavavona avanghe viemili palighunchi
vavo valievuvule eimbombo. 4 Vophe avo akhavavula akhata
mulutaghe khukyab ghangho eikya sabibu eikhilondiwa eikyalweli
ukhuvaphanie khuvapha vakhaluta. 5 Akhahuma khanghe
unsiekhi ugwa saa sita kenda, akhavomba vulevule. 6
Hanghe mwuo saa khumi na moja akhahuma, akhavavona
avanghe viemile, akhavavula, khikhi mwiemile apha eimusi
yoni samuvombile eimbombo. 7 Vakhambula vakhata, asikhuli
umunu yuywa atughongholiele khukhombombela, akhavula
akhata mulutaghe nayumwe khu kyalo kyangho eikya sabibu.
8 Wavile wielile umbaha uvialolelagha pakyalo akhambula
undoleli vamwene. Uvielanghe avielema uvaphe uluhombo
Iwavo, ukhutenghula uvakhalile ukhudhugha uvvakhatengwiele.
9 Vavile vienchie avasaa khumi na moja vakhavava uluhombo.
10 Vula avataliele valumanyile ukhuta viekhava uluhombo
ululutieliele, na vophe vakhuphiliela uluhombo lulwa lulihaninile

navakhancheliwe. 11 Vuvaphokhili puvakhasagha vakhaviepha

vakhambiephiela unyanyumba. 12 Pwu valiekhunchova valikhuta,
avinchilekhuvumalilo vavombile eimbombo iesaa yeimo vuvule,
nuve uvahombile tulihaniele nufwe twieyumielinche nukhughatala
nulunchuva ulukhali ulwaphamusi yoni. 13 Vophe akhamwamula
yuomo akhambula akhata, imanyani, saniekhukhosyova,
ataukhidhiehane nune ukhukhuhomba ulutatama? 14 Utole
uluhombo Iwakho ughodhokhaghe. Nienoghwa ukhumpha uyou
uvakhuvusilielo mutiehane nuve. 15 Saluononu khulwune
ukhuvombela fifwo nielenafwo mumbwieghane wangho?
Aphanghe eiliho lyakho lieviele livivi ulwakhuva une ukhuva
ienonu? 16 Vulevule avakhuvumalielo valatata, navavo vataliele
valalava vakhuvumalielo. 17 UYesu uwitogha ukhuluta khuu
Yelusalemu, avatolile avankhonghe vamwene khienchigho na
vavieli ukhula khuvutietu munjiela akhavavula. 18 Mulolaghe
twietogha twieluta khu Yelusalemu, nu Mwana viva Adamu
ienchiviekhiwa mumavokho ghu vavaha avalumbielieli na
muvakhatani, avene uyuvikhung'iegha akhuta afwe. 19 Pwu
yuviekhung'umia ukhumbiekha khuvana avanyaphanchi ukhuta
vankieniele, ukhunhova nukhu ntensya. Hanghe eilinchuva
eilyadhatu alanchuka. 20 Akhincha uvanina vavana ava
Zebedayo, pwu akhaluta khwa Yesu navana va mwene,
akhansana, nukhundhova eikhienu ukhuma khumwene. 21
Akhambula, wie nohwa khikhi? Akhambula, uchove utamule,
avana vangho ava, vaieli vatame yuomo iekhievokho eikhwakho
eikyakhundyuo. Uyunghe eikhivokho eikya ng'eighe, khuludheva
lwakho. 22 UYesu akhandha akhata, Samukhiemanyile
eikyumudhova. Ndamukhawesye ukhunywela eikhikhombe
khikyo ninywela uone? Vakhambula vakhata, “Tuwesya”. 23 Pwu

akhwavula, “Lweli akhikhombe kyango uyumunywela, ukhuta

ukhutama khulyune khukhievokho eikyando nie khievokho
eikyang'enghi une nillienivule uvulamuli wangho uwakhuvapha,
valakhava vala vavo UDada vangho avaviekhiela uvutamo
uwakhutama. 24 Avankhonghi vala khienchigho vuvaphuliekhe
eiwo vakhaviepha eino khuvalukhololwava vala vaveili. 25
UYesu akhaviekingha avene akhanchovhba muluomanyile ukhuta
avalonghonchi avanyamphanchi viekhuvalonghoncha khumakha,
na vavaha vavo vikhuvaphuliehincha nukhuvavombencha
umwe! 26 Pwu sanchikhave ewo khulyumwe, ulwakhuva
umunu uvieinoghwa ukhuva iembaha khulyumwe, avienchaghe
iembombi veinyo. 27 Nu munu uvieinoghwa ukhutala atenghule
khulyume pwu ave iembombi ienonu. 28 Nduvu umunu
una Adamu saienchekhuvombeliewa, ainchile khuvomba,
nukwiehumya uwumi uwamwene ukhuva neekhelo iya vanu
avienghi. 29 Wou iehegha khu Yeliko awanu avienghi
vakhankhongha. 30 Pwu avanu vavieli vavo vabhoofwile
amiho vatakhatama palunkhaniji panchiela, vaviele viephulekha
ukhuta UYesu ieghendha ielutaniencha phala, pwu avene
valiekhukhola nukweilangha khumakha valikhuta, ututanghe,
lentwa, viemwana va Davudi! 31 Avanu pwu valiekhuyadhukha,
valiiekhuta vanchinghe mie vielekhelwe ukhunchova. Avene pwu
valiekhuphie kwilangha, hutanghe, lentwa, mwana va davudi!
32 UYesu akhema, akhavielagha, akhanchova, mwinoghwa
nievavombele khinukhiekhi? 33 Vakhata, lentwa, twinoghwa
amiho gyeio ghadiendunkhe ghalolaghe. 34 UYesu akhavakholela
eihisa, akhavakhotela amiho ghavene, usisiekhi ghughwa

vakhatengule ukhulola, vakhankongha.

21 UYeisu navakongi vamwene vakhava vahengelile ukhufikha

khu Yelusalemu. Puvakhaluta na khu Betifage pakhyamba

eikhyamba ikhya mono. Puleino UYeisu akhavasuha avakongi
vaveilei. 2 Akhavavula, “Akhala mlulanghe pa vunchenge
uvuvukonga, puvuminfikhe mukhweivona eilinghodowe
leiokungiwe pala nei khyana khya linghodowe khinkungiwe
paninie pumuvopole munchinghenghe khulyune. 3 Eingave
umunu uveiavena angha ikhuvavula khininie. Ukhukongana
neilyunevasuhile mutenhange unkuludeva aleinuvutumbwe
nancho pu umunu uywa ikhuvalekha mwinchanghe na
manghodowe angho.” 4 Eili iyahumile nduvulya nchove'we
nu nyamalangho puleino livombekha nduvulya nchoviwe.
5 Mumbule ungh'ei ncha ava Musayuni, lola, khulyuve.
Idekhedekhe itonghile palinghodowe neikhya na khyalinghodowe
ikhinghosi. 6 Puleino avakongi vaakhahengha nukhuvomba
nduvu UYeisu avavulile. 7 Puvakhanchileta eilinghodowe
nei khyana khya linghodowe puvakhatandancha imyenmda
ngyavo palinghodowe na pakhyana khya linghodowe, pu
UYeisu akhatama palinghodowe. 8 Avanu vingi pakhipungha
khila vakhatandancha eimyenda nghyavo munheila avange
avaleikhunghida isamba puvaleikhutandancha amaswato ngha
samba musevo. 9 Ikhipungha ikhikhyandongwile UYeisu na vala
avava kongangha valekhyova eilimenyu valeikhuta: Hosyana
mwana va Daviti anghinivwanghwe na uvei ikhwincha munditavwa
lya Nkuludeva. Hosyana na khukyanya. 10 UYeisu vwafikhe
uvunche nge vwoni vukhakenyemukha nukhuta uyu veiveni. 11
Ikhipungha khikhamula khikhata; “Uyu vei Yeisu uva mu Nazareti
eiya khu Nghalilai. 12 Pu UYeisu akhingheila mulembile ya
Nguluve pu akhava veingheila khunchi vooni avanghulangha
mkhunghuncha mtembile. Heunge akhabeileivanchula ifisalati

fya vala avaleikwanania indalamanifinghoda fya vanghuncha

nghundya. 13 Akhavavula akhata, “Yeisimbiwe ukhata, “Inyumba
yango yiva nyumba ya Iwisayo, 'Pu leino umwe mpelile
ukhuta yive manga ya vanyambuda.” 14 Pu leino avabofu
va miiho na valemale puvakhahenghelela khumwene vwalei
mu tembile, pu akhavuponia uvumpala vwavo. 15 Pu
leino avavaha vavatekhe nchi na vamanyi vakalata vavile
vafiwene ifidengho ifyu avombile, pu vavile vapulikhe pu
leino avana valekhuvata, “Hosyana vi mwana va Daviti,"Pu
avene nghukhavipa fincho. 16 Puvakhambula u Yeisu vakhata,
“Vupuleikha eikhyuvinchova avana ava?’U Yeisu akhata, “Eena!
Samweimbile mukalata upupita, 'Khumilomo einghya vana
avanyehe navavo vikhyoha ukhuta umalile ulunghinwo?” 17
Pu akhavalekha akhahengha pavunchenge vula nukhuluta khu
Betaniya khuakhanchinghona. 18 Pavusikhu avile ivuya ukhu
khuvunchenge akhava, aleineinjala. 19 Pu akhanghuvuna unkuyu
nghumo palukanji panjeila. Puakhahenghelela, pusakhivone khinu
pabeikhi nghula anghawe amaani nghene. Pu akhanghukotola
akhata, “Ukhuhumangha leino sahula hupa isekhe isikhu
nchooni.” Pu unkuyu nghula nghukhaniala palapala. (aion g165)
20 Avakongi vavile valolile, eikhidengho eikhi vadenghile nukhuta,
“Pu yeivile ndakheikhi unkuyu nghunialile akhaseikhi ndakha?”
21 Pu u Yeisu akhamula akhata, “Ncha yeilwei nukhuvavula,
mungave mwiva nulweideikho samusinana, samukhavomba nghe
ikhivombikhe khubeikhi unghwa vuvule, pu leino muvambangha
ifideingho nifinghe pu leino mukhukhivulangha nakhikhyamba
eikhyo ukhuta khitoliwanghwe, 'nukhunchutangha munyanja pu
yivombekhangha ewo. 22 Pu nghala unghinyakhiva mudova
ndweisayo nulweideikho, pumukavangha.” 23 U Yeisu avile

afikhe muntembile, avavaha va vate khenchi navamanyi

Matai 67



vakalata vakhahenghelela khumwene avile aleipa khumanyisya,
“Puvakhambuncha vakhata, “Vuvomba inchi nchooni vuvombela
mumakha makhi?” 24 Pu U Yeisu akhavamula akhata, “Na
yune nikhuvavu ncha eilimenyu leino. Leilyo munganyamule,
punikhuvavula ni vomba inchi mundulanghilo Iwani. 25 Ulyoncho
lwa Yohana - Iwa humile khwani, khunyanya khuvanu?”
Vakheinchofanja vavo vakhata, tunghate lwa humile khunkyanya
puyaikhutu vula ukhuta pukheikhi samwamwedeikhe? 26 Pu leino
tungate, 'lwahumile khuvanu,' Putudwada avanu ava pakhuva
vooni vikhumbona u Yohana ndu munu unyamalangho. 27 Pu leino
vakhamwamula u Yeiau vakhata, “Satulumanyile” Pu akhavavula
khange akhata puna yune sanikhuvavula nivomba angha
mundu langhilo lwani. 28 Leino pu musangha kheikhi? Umunu
unyavana va veilei. Akhaluta knumwana wamweneumo akhata,
'Manango, luta khuvomba imbombo mukhyalo eikhya masilu
Akhamula akhata. 29 Niluta Ntwa pusakhaluta. 30 Pu akhaluta
khuswambe uvaveilei akhambula vuvuvwa, vupe akhata ndeili
saniluta, pungela akhasangha munumbula utima nghukhambava
akhadova ulusyeikhilo pu akhaluta khukhyalo. 31 Pu leino
muvana avo vaveilei aleikhu uviavombile uvunonghwe vwa vise?
Vakhata ula uvaveilei, “Pu u Yeisu akhavavula akhata ncha
yeilweli lweli nikhuvavula, avasanghunchi va songo navalinghu
valavalongola pavulongolo pa lyumwe ukhwingila mundudeva
lwa Nguluve. 32 Ulwakhuva u Yohana ainchile khulwumwe
khunjeila ingolofu, pu leino umwe samwa mweideikhe, pu
avasanghunchi va sango na valinghu vakhamwedeikha. Pu
umwe, na pala upu mwavavonanga samulaikha deikhe. 33
Mupuleiheinche eikhihwani eikheinge. Kwale nu munu, umunu

unyalilevunchi lya kheilunga. Avyalile amasilu pu akhaveinghileila

nuluveingho, puakhanchengha neikhivo eikhya khukameila
amasilu, pukhayava nulukonje lwakhungulolela akhanchenga
pu akha vaveikha na vanu avakhulolela akhahengha ukhulula
eikhilunga eikhya pavulale. 34 Useikhi ngwa vubeni vwa masilu
vunghuhenghelile akhavasuha avavombi vadebe khuvavombi va
masilu vakalole amasilu ngha mwene. 35 Pu leino avavombi va
masilu nukhyalo vakhavibala avavombi vamwene uvu avasuhile,
vakhatova yumo, uyunge vakhatova na manghanga. 36 Pa
seikhi unghunge unyakhyuma akhavasuha avavombi avange
vuvingi ukhululeileila vala avakhatalile, pu leino avavombi va
mukhyalo khya masilu vakhavatova vuvuvwa nduvuvakhatovile
khuvala avakhatalile. 37 Pu ukhuma pala unkuludeva ula
akhasuha khanger khuvene uswambe akhata, “Vinchikhudwada
uswambango.” 38 Pu avavombi va masilu vala vavile va mbwene
undume ula, vakhavulana, “Uyu veimwene vuhale pu leino tu
bude, pu uvuhale vwa mwene tuhale ufwe.” 39 Puleino vakhatola
vakhatangha khunji khukhyalo khya masilu vakhabuda. 40 Leino
unyakhyalo khya masilu yakhiva eikhwincha, ayikhuvanghaha
ndakheikhi avavombi va khyalo khya masilu?” 41 Vakhambula
vakhata, “Avanu avavivi ava sakhavakolele eikhisa, avanu
vavo yavi hombangha ukhukongana na masilu unghuvikavana
yakhiva nghadulwikhe.” 42 U Yeisu akhavavula, “Samweimbile
mumbusimbe,” eiliwe eilyu vakhaleibelile avanchenga va nyumba
livile liwe lyakhwikanga ncha mu eilyo. Eilei leihumile khwa
nkuludeva, pukheiswingho pa miiho geito?” 43 Leino nikhuvavula,
Uludeva Iwa Nguluve luhengha ngha ukhuhuma khulwumwe
nukhuvapa avanu vakhilunga eikhikhunchilolela iseikhe ncha
nyakhyalo. 44 Pu ula uveiyakhiva inghwa pa liwe elyo vei

uyu itikhinyuliwanghwa vuvule. Pu leino khu ula uviyokhiva

likhunghwila pulikhutikhinyula.” 45 Avavaha vavatekhenchi na
va Falisai vavile vapulikhe ifihwani fya mwene, vakheivona
ukhuta ikhuvanchova avene. 46 Pu leinu khila seikhi vupava
leikhunonghwa ukhuta vamwibate vakhudwada ifipungha fya
vanu, ulwakhuva avanu vambonangha u Yeisu ndu munu

unyamalangho.

22 UYeisu pu akhamula hange akhanchova nufihwani hata, “ 2
Uludeva Iwa khukyanya luhwanine ndunkuludeva uviatelikhe ifinu
vutenghulani vwa munu viatolangha udala. 3 Pu akhavasuha
avavombi vamwene vakhaveilanghe aveilangiwa ukhwincha
khwilya eikhyakhulya ekhitelekhiwe eikhyavutenghulani pu avanu
voni vakhabela. 4 Unkuludeva pwakhasuha khange avavombi
avange, akhavavula. Akhata “Mukhavavule voni aveilwangwa,
mulole, pumeitesaminche ifinufya vutolani. Isenga nchangho ni
finge ifinu ifinonile, fiheinjiwe pu fyoni neimalile ukhufitesania
pu mwinchanghe khuvutengulani tuhovokhe paninie.” 5
Pu leino aveilangwa avo savaleikhuyi sangeila einyielango
pu valeikhwiluteila nu yunge ukhwa sanghie, umo aluteile
khukhyalo khwileima uyunge akhuluta khukhedengha. 6 Avange
avuvasinghile puvakhavasambukhila avavombi avasuhiwe
vakhavabuda. Pu leino unkuludeva ula akalile fincho. 7 Pu
akhasuha eikhipungha khya mwene, eikhya valwa linghoha
ukhuluta khukhuvabuda vala voni avabudi vavavombi va
mwene nukhuyanja uvunjenge vwavo nu mwoto. 8 Puleino
akhavavula avavombi vamwene akhata, “Uluhekhelo Iwakhulya
ifyavute, ngulani lufikhe aveilangwa savanonghile. 9 Pu leino
mulutanghe na munjeila malekhano eincha misevo voni uvuya
khiva mukhuvavona muveilangenghe vinchange khuhekhela

uvutengulani.” 10 Avombi vala puvakhaluta pa njeila eimbaha

vakhaveilanghe voni avavikhuvavona avangholofu na vavivi.
Uluhekhe khela Iwa vutenghulani pulukhadengha avanu vuvingi
avanghenii. 11 Pu leino avile eingile unkuludeva ula khwilola
avanghenji, vamwene pwakha vuna munyumba ya vulenghulani
eiyaluhekhelo mwale umo uveisafwalile eimienda einghya
luhekhelo lwa vutenghulani! 12 Pu Unkuludeva akhambuncha
akhata, 'Imanyani, vangho vwingile ndakheikhi umu nuve
nsufwalile eimienda nghya vutenghulani?' Pu umunu uywa
sanchove khinu akhava eikelile ukhuva pala pavutenghulani.
13 Pu unkuludeva akhavavula avavombi vamwene akhata,
“Munkunge umunu uyu amavokho nanghamalunde pu mutanghe
khunji khuhisi pu ukhwa khukhwiva nulukuto nulunghaduncho Iwa
mino. 14 Ulwakhuva aveilangiwa veingi avahalwa vadebe.” 15
Pu ava Falisai vakhahengha vakhuluta nukhisavania umuyakhiva
vikhumwibateila u Yeisu mumanyu ngha mwene. 16 Pu ava
Falisai vakhasuha avakongi vavo navanya Heloti. Pukhanchita
khwa Yeisu, “Manyisi, tulumanyile ukhuta uve ulei munu vayeilwei,
nukhuta vumanyesya uvunonghwe vwa Nguluve vumanyeisya
mumbwayeilweli. Hange savudwada uvuvaha vwa munu uvei
avenchangha pakhuva savwilola khumiho umunu umwa velile.
17 Pu leinou Yeisu utuvule vwa vona ndhakeikhi? Panonghile,
unkusanguncha nukhusongha eisongho khwa kesali pamo
mwikho?” 18 Pu leino u Yeisu avumanyile uvvivi vwavo pu
akhata, “Kheikhi munkhungela mweivangalukhi umwe? 19
Mume eindalama ya songo neilole puvakhapa eidinali. 20 U
Yeisu akhavavuncha, “Khiwani khyani eikhi?” 21 Pu vakhamula
vakhata, “Khihwani Khya Kesali."Pu humbe muhombenge khwa
kesali ifyavukesali vwa mwene nei fya Nguluve mupe UNguluve.”

22 Vavile vapolikhe ewo vadenghile fincho puvakhandekha

vakhanja ukhuluta. 23 Pu eikhinghono eikhyo vakhinchaava
Sadukai khwa Yeisu, avanu avavita vusikhuli uvunchikha,
pu avavakhambuncha, 24 Vakhata, “Manyisi, u Mose atile,
umunu angafwe khita hola mwana ulukololwe ahalanghe udala
ufwile pu angh'olele ulukololwe umwana. 25 Pu khulyufwe
kwale navana munu lekhela khumo. utanchi atolile udala
pwakhafwa khitahola umwana. Pu akhandekhela ulukololwe
udala. 26 Pu yeikhava vuvuvwa nayulukololwe uva veilei vope
na yuvadatu, pu voni saba yeikha vulevule savahole mwana.
27 Pu leino udala vope nghukhafikha useikhi nghwa khufwa
akhafwa. 28 Pu leino khuvandukha valava vanchukhile voni
pwa lava idala vani? Pakhuva voni lekhela khumo vale nave.”
29 Pu u Yeisu akhavamula akhata mwiyangha, “Mwiyangha
pakhuva sambumanyile uvusimbe na nghamakha ngha Nguluve.
30 Pu u Yeisu akhavavula akhata, khuvunchukha khusikhuli
ukhutila khuve khuvu kha pu leino viva ndavasuhwa va Nguluve
khukyanya. 31 Hange pakhulongu ya vunhukha, samwembile
eilimenyu eilinchoviwe nu Nguluve eiliita, Une neilei 32 Nguluve
va Abrahamu, neilei Nguluve va lIsikakha, neileiNguluve va
Yakobo? U Nguluve sa Nguluve vavafwile pu Nguluve vavumi.”
33 Pu ululundamano vavile vapulikhe ewo vadenghile fincho.
34 Pu ava Farisai vavile vapulekhe ukhuta ava Sadukali,
vavemilwe puvakhalundamana ava Farisai, vakhinchofanja. 35
Pu umo, mwene umanyi va ndanghilo pu akhavunja elimenyu
pakhunghela. 36 “Pu akhata imanyisi, lyululanghilo luleikhu
uluvaha ukhuluteila khunchinge mundangheilo?” 37 U Yeisu
pwakhamula akhata, “Ungananghe u Nguluve vakho nei numbula
yakho yoni, na nghutima nghwakho nghyoni, na masagho ngha

luhala Iwakho Iwoni. 38 Ulu lyululanghilo uluvaha hange lulei

mbulongolo. 39 Ulwa veilei luhwanine nulwa lyope lyu ulu -
Unghananghe unino nduvu vwi nghanile yuve. 40 Eindanghilo
nchoni eincha va nyamalangho muncheilotikhe mundangeilo
eveilei inchi.” 41 Pu ava Farisai vavalundamine pupaninie, U
Yeisu akhavavuncha eilimenyu. Akhata, 42 “Pu!, musongha
ndakheikhi ukhukongana nu keileisite? U mwene nswambe
vani?” Pu avene vakhamula vakhata, “Nswambe va Daveite.”
43 Pu ndakheikhi, “U Daveite einchovela mwamepo ukhuta,
'U Nkuludeva ambulile u Nkuludeva vango,' 44 Akhata tama
khukhivokho khyango eikhya khundyo, punikhuvaveikhangha
avatavangwa vakho pasi pa malunde nghakho.”?" 45 Pu leino
eingave u Daveite inchova ita veinkuludeva va mwene, “Pu
ivenchangha nswambe va mwene?” 46 Pu sa nghele umunu
nayumo ukhwamula limenyu, hange ukhuhumangha eikhinghono

khila sanghele munu ukhuvuncha limenyu.

23 Pu leino u Yeisu akhavavula eikhipungha khya vanu
na vakongi akhata, 2 “Pu avamanyi va kalata nava Farisai
puvatamile eikhinghoda khya Mose. 3 Pu nchoni inchuvikhuvavula
muvombange nukhukonga, punchila inchuvivomba avene
mulekhe ukhunchikonga pakhuva avene einchuvi nchova nchu
savivomba. 4 Avene, puvinkunga eiminchingho eiminehitu
khuvanu einghidenya, puvikhuvatweikha avanu mumave ngha,
na hali avene savinghela na padebe ukhunghipeimba. 5
Imbombo nchovo nchoni vivuvomba ukhuta veivonie khuvanu,
pu nnghama sandukha nghavo melefu, navuvudeikha vwa
fihunilwa fyalo khumalunde vutale fincho. 6 Pu avene
valeineikhihelehele munyumba ncha khisayila vilonda ukhutama
mbutamo uvwa mufinghoda ifya vuvaha, 7 Pu vanave musokhoni

puvilonda ukhuta avanu vavapembenchanghe pu vinongwa

ukhuta, veilangiwanghwe “Vamanyisi"’khuvanu. 8 Pu leino
umwe samnonghile ukhwilangwa“Vamanyisi,"Pakhuva u Manyisi
veinyo alei umo, numwe muleivana munu. 9 Pu mwekhe
ukhumwimeikha umunu nukhuta Daada pakhilunga, apa
ulwakhuva u Dadayeito alei umo, avakhukyanya. 10 Hange
mulekhe ukhwilangiwa 'Vamanyisi, 'Pakhuva muleinumanyisi
umo vope, vei keileisite. 11 Pu leino umbaha mundwamwe veiva
mbombi veinyo uvakhuvavombela. 12 Pu leino uveikheiyeimikha
veiikhwisiwanghwa. Nuveiikheiyisya vei ikhweimekhiwanghwa.
13 Pu lweinyo umwe mweiva Farisai, a mweivamanya kalata!
Muleivangalufu mukhuvandeindeila avanu umwumi vwa vwa
ludeva Iwa khukyanya, pu na yumwe samukhwinghila hange
avilonda ukhwinghila samukhuvalavuleila veingheilanghe. 14
(Lweinyo mweivanyakalata na Farisai mwevanghalufu, pakhuva
mwilya khuva fweile, nukhwisaya einyeisayo inali puleino
puyamuheinghiwangwa uvuheinghi uvuvucha ukhuluteila”).
15 Lweinyo umwe mweivanya vakalala na mwei va Farisali,
mweivanghalufu! Mlovukha inyanja mweiluta khumwambo
nukhupeila umunu umo akave avupo khi nukhuva mwosivwa,
puyakhiva eideikhe pu mukhupela ave vakhuheingeiwa
mumwoto unghwa sikhu nchoni. (Geenna g1067) 16 Lweinyo
mweivalonghonchi mweimu bofwile, umwe mweimwita, Umunu
uveikheijyinghila mwatepeli sakhinangikhe khinu. 17 Pu leino
umunu uveijyeinghila mulutalama Iwa tembile, uywa einkungile
nu khwijyeingha kwa mwene. Umwe mweimubofwile hange
muleivakonyofu, kheileikhu eikhivaha ulutalama ewo eitembile
eiyivalancha ulutalama? 18 Hange, umunu uveikhijyeinghila
panekhelo sa khinangheikha khinu. Pu ula uveikhejyeinghila

pafinu ufiveikhivwe pa neikhelolei sadakha uywa veinkungile

mwene. 19 Umwe mwei bofwile, khileikhu khivaha eisadakha
eiyapanekhelo, ewo einekhelo yeila eiyivalancha eisadakha?
20 Pu leino, ula uveikhijyeinghila panekhelo, eikhijyeinghila
pa eiyo hange na khufila ifilipakyanya pa nekhelo. 21 Pu
na yu ula uveijyeinghila mutembile, eijyeinghila mweiyo na
khwa ula uveitama munghati muyene. 22 Ula uveijyeinghila
khukyanya, ejyeingeila mukhinghoda eikhinyalwangula eikhya
Nguluve na khyula uveiitama pa kyanya pakhiene. 23 Lweinyo,
mweiva manyi vakalata na mweiva Farisai, mweivangalufu!
Pakhuva muhomba ifya ndevulu, nifyambilipili ni fya nowingha
napa nungu puleino munchilekhile eindangeilo eimbaha
eincha ungendo ulunonu - neikhisa, nulweideikho, angho
ngumunonghile ukhunghavomba pu nanghala anganghe miukhe
ukhunghalekha. 24 Mweivalongonchi mweimubofwile, umwe
muhuncha eimbwele pu mwimila eingameila! 25 Lweinyo,
mweivanyi vakalata na mwei va Farisai, mweivanghalufu!
Ulwakhuva mwisukha nukhuvalancha khunji, eikhinywelo vu
munghati fimonghalile, pufidenghile uvusyovi uvwakhupokha
ifyuma fya vanghe. 26 Umwe mweiva Farisai mweimubofwile,
muvalanchanghe tasi munghati mukhinywelo na mundelema, pu
nakhukhuniji khwope khuvenchanghe khuvalile. 27 Lweinyo umwe,
mweivamanyi vakalata na mweiva Farisai, mweivanghalafu!
ulwakhuva muhwanine nuvunghuli uvuvaniasinche vononu khunji
puvuvonekha vunonu munghati nghadeinghile manchenghe
nghene nu vuvili. 28 Pu vuvuvwa, na yumwe Kkhunji
muvonekha muleivangolofu pamiho ngha vanu, pu leino munghati
mudeinghile uvunghalufu nuvutula nongwa. 29 Lweinyo umwe,
mweivanya kalata na mweiva Farisai, mweivangalufu! Pakhuva

munjengela uvunghuli vwa vanyamalangho nukhunoncha

Matai 75



uvunghuli vwa vangholofu. 30 Pu mwita, tunghale tuvenhange
khyutule ifinghono fya vankhukhu yeito satwale tuve paninie
pakhududa unkisa ngwavanyamalangho. 31 Pumu leino
mukhinchova yumwe ukhuta muleivana vavanu vavo vabudangha
khuvanyamalangho. 32 Pu leino umwe mudeinche eikhingelelo
khya va vise veinyo. 33 Umwe mwe nyandalwe mweikhivumbukhu
khya nyato umwe pumwipona ndakheikhi khumwoto nghwa
sukhunchoni? (Geenna g1067) 34 Puleino, mulole, nikhuvasuha
khulyumwe avanyamalangho avalei nuluhala navasimbi. Pu
avange muovo umwe pumukhava budangha nukhuvatovelela
pa khidameileihanie. Puavange mulavatovangha mutumbile
ncheinyo nukhuvusweima punchenghe nuvunchenghe.
35 Puleino palyumwe ngulavahumeila unkisa nghwoni
ungwavangholofu unghwa Hebeli nughwa sakhaliya unya velekiya
uvaimwabudeile panghati pavungholofu napanekhelo. 36 Pu
leino, nchayeilweli, einchi nchoni nchiva neikhivumbukhu eikhi.
37 Yerusalemu, Yerusalemu, uve weivwibuda avanyamalangho
nukhuvatova namangangavala avansuhiwe khulyuve, khaleingi
neinonghilwe ukhuvalundamania pupaninia avana vakho
nduvu eihukhu yeilundania paupa ninie ifinkukhu fy ayene
mumapapateilo ngha yene, pu umwe samuleikhunonghwa. 38
Lola, einyumba yeinyo yeivile meenakhivula munu unynsinghile.
39 Pu leino nikhuvavula, samulambone khange ukhuhumangha
leino nukhufikha upuya khiva mwita mwaleimi asayiwe

uveikhwinchila munchitawa lya Ntwa.

24 Pu u Yeisu akhahuma mutembile akhanja ukhuluta.
Pu avakongi vamwene puvakhanduleila vakhambonesya
einyumba ya Tembile. 2 Pu leino akhavamula akhata,

“Samunchi wene einchinchoni? Lweli nikhuvavula, ukhuta

Matai 76



leisipali eilinganga eileiyakhiva lesinghala paleinge khisita
khumamuliwa.” 3 Vu eiyeisu avie Anchitamile pakhyamba
eikhyamono, pu avakongi vamwene vakha, “Vakhahenghelela,
upwa leipwo puvakhambuncha vakhata, “Utuvule pu einchi
yanchivombeikhangha ndeili? Pu khimanyeilo kheikhi ekhyakhu
manyeilamwo ukhuta vuvusileilo vwakhilungha?” (aion g165)
4 U Yeisu akhavamula akhata, “Mulolanghe nukhuva miho
umunu alavasyovangha. 5 Ulwakhuva avingi puvikhwinchangha
munditawa lyangho vitenchangha. Une, 'Nene keileisite, 'Pu
vikhuvasyovangha avanu vuvingi. 6 Pumupuleikhangha amangho
ni khulongu ncha linghoha. Mweilolelanghe mulekhe ukhuva
nuvudwanchi uvunya khusanisya, pu eimbombo einchi pu
chivonekhangha vuvule; Pu leino uvumaleilo vwa khilunga vwiva
vukhale ukhufikha. 7 Ulwakhuva ikhilunga khisambukhangha
nukhukhisambukhila ikhilunga eikhinghe, pu nunkuhuludeva
uvakhilunga eikhinge ikhusambukhilangha unkuludeva. Nine
uva khilunga eikhinge, pukhulavanei njala neikhisenyenge khya
khilunga khila ndimangha ukhwa nukhwa. 8 Pu angha nghoni
nghivenchangha vwuvu tenghuleilo vwa vunkuveilwa. 9 Pu
useikhi inghwa vikhuvanghalukhilanga umwe pumvenchange
vanjhila khinu. Puvikhuvabudangha. Pumuvenchangha vanu
vansule mufilunga fyoni savali ya litawa lyango. 10
Pu vingi vikhibhumeinchangha nukhunghalavandukhilanila
nukhuvepeilania vavo khwa vavo. 11 Avanyamalangho vingi
puvalahumeila nukhuvasyova avanu vuvingi. 12 Ulwakhuva
uvuvi vuladeingha, ulunghano Iwa vingi lulanchinchima. 13
Puleino uveiyakhiva eikhiyumeileincha nakhuvusileilo vei uyu
ipokhi vwanghwa. 14 Eilei livangeili lya ludeva pulilumbeileili

wanghwa mkhilunga khyoni ukhuva nghavenchange mamenyu

ngakhulumanya avanu vakhilunga khyoni. 15 Pu leino, mulava
mukhuluvona uluvipo lwa vuvivi, ululwanchoviwe munyamalangho
u Danieli lweimile baho pavalanche (uvei ikhwimba alumanye), 16
Pu avaleikhu vuyuta vinyileilangha mu fyamba. 17 Pu ula uvialei
khukanu alekhanghe ukhwi kha khutola ifinu ifilimunyumba ya
mwene, 18 Pu ula uvialei khukhyalo vope alekhe ukhukilivukha
khutola umwenela nghwa mwene. 19 P leino Ilwavo vala
avaleineiminchingho ghya khulola avana, navavo vikyosya
ifinghono ifyo! 20 Mudovanghe munyeisayo ukhuta ukhu
keimbeila khweinyo khulekhe ukhuva useikhi nghwa mepo
eiyahala, hange yeilekhe ukhuva khinghono khya lekhela khumo.
21 Ulwakhuva uvunongwe vwa khinghono eikhyo vulava fincho,
uvutava vungelile ukhuhumeila ukhuhuma vukhipeliwa eikhilunga
nu khufikha leino na hange savulava eikhyo lusikhu. 22 Eingave
isikhu eincho nchale chiveikhiwe ndebe pu sale avepo umunu
unya khukava uvupokhi. Puleino savali yava haliwa ifinghono ifyo
pufiva fidebe. 23 Puleino engave umunu yuyoni ikhuvavala ukhuta,
“Ukeiliesile, aleipa ewo alei ukhu mulekhanghe ukhweideikha
amamenyu angho. 24 Ulwakhuva puvalavonekhanga avakeileisite
avavudesi na vanyamalangho avavudesi nukhupela ifidengho
ifivaha iftakhu swingha, uvufumbwe vwavo vavenchangha
vufumbwe vwakhuyancha avanu hange navavahaliwa. 25
Lola pumivapavile angaleimbulongolo. 26 Puleino, vangave
vikhuvavulaukhula, “Yeisu aleindunkunghu, 'Mlekhe ukhuluta
ukhwa khulankunghu. Nda puvangate, 'Lola, aleimunyumba,
'muleideikhangha, amemenyu angho. 27 Nduvu einjasi
yeimuleikha ukhuhuma khuvusemo, vuteilava ewo ukhwincha
khwa mwana vanyamunu. 28 Ulwakhuva puponi pala

apaleinufimba, unghunolile punchilundamana ni ngasimula.

29 Leino yakhiva avanu vahumile pavunkuvei lwa, eilinchuva
lilavahisi naghumwenchi sanghula muleikhangha ulumuli
lwangwene nanchinondwe nchilalanghalangha ukhuhuma
khukyanya navanyamakha khukyanya valayungeilangha. 30
Pu leino eikhidengho khya Mwana vanya munu khila
vonekhangha khukyanya pu avanu voni avankilungha
valaveilangha avafivumbukhu fyoni. Puvalambonangha umwana
va Nyamunu vuikhwoncha mumaveingo paninie navanyamakha
nuvweimikhiwa uvuvaha. 31 Pu alavasuha avasuhwa vamwene
nieinyovelo imbaha eiyankuva ngalape pu ava valavalundamania
avahalwa ukhuhuma eingutu nchooni nchu inne, ukhuhumangha
mbumaleilo uvu uvwa kyanya eiyei navuvumdeilo uvwa
kyanya eiyeinge. 32 Mumanyielanghe emwo mndeibeikhi
eilya mono. Akhaseikhe ulusamba vuluhelukha nakhumencha
amaani, pumukhulumanya ukhuta useikhi unghwa vabeni
nghuhenghelile. 33 Leino hanghe, yakhiva mukhunghavona
angho nghoono. 34 Pu mweideikha mukhuvavula ekhivu mbukhu
eikhi sakhihayanghe vusanchivombikhe einchi nchooni. 35
Eikhilunga eikhya khukyanya nei khya pasi khilayangha, pu
amamenyu ngango sanghalayangha lusikhu. 36 Pu leino useikhi
neilinchuva eilya khuhumeila angha asikhuli uvyaleimanyile,
pu navava vasuhwa va khukyanya vope savalumanyile,
yeive veimwana va Nyamunu, pu u Daada mwene vei
alumanyile. 37 Nduvuyale pafinghono ifya Nwakha, vuyeilava
vuvuvwa ifinghono ifyawincheilo vwa Mwana va Nyamunu.
38 Ulwakhuva ifinghono fila ifya lyongomencho vulakhale
ukhufikha avanu valeikhulya mukhunywa, valeikhutengala
mukhutenghuliwa pu pakha eikhinghono khila u Nwakha

upwainyile mungalava, 39 Pasavalumanye khinu savaleikhusa

ngha pulwavile lufikhe ulyongomencho mukhiva peimba vooni
vu yeilava ewo ukhwincha kwa mwana vanya munu. 40
Pu avanu vaveilei valavenchangha khukhyalo veileima umo
pu itoliwanghwa, unine isinghalangha mwene. 41 Avadala
vaveilei valahevetangha palwala umo - pwipeimiwangwa umo
veisinghalangha. 42 Pu leino, mbeinchanghe miho ulwakhuva
samulumanyile sikhu nyikhi yeiyo ayikhwincha unkuludeva
veinyo. 43 Pu leino mulumanye ukhuta, unyakaya angale
alumanye eilinchuva eilyu undyasi ikhwincha pakhuheincha,
puale iva miho undyasi alekhe ukhubomola einyumba ya mwene.
44 Pu savuli, ya eiyo nayumwe mweisavanianghe, pakhuva
paseikhe unghutava mukhunghusanghila paikhwincha u mwana
vanyamunu pu ikhwincha. 45 Pu veini umbombi ungholofu
unyluhala, uvei unkuludeva vamwene apeile amakha nghavuvaha
pa vala avalei mukaya ya mwene, ukhuta avape ekhyakhulya
paseikhi unghunonghelanile? 46 Ve nghatalufu umbombi uywa,
uvei uNkuludeva vamwene ikhumbonangha aleipakhuvomba
uvungholofu nduvwa. 47 Ncha yeilweli nikhuvavala ukhuta
Unkuludeva pwa yikhumbeikha pa finu fyoni fifyo fya mwene.
48 Puleino eingave imbombi imbivi angate munumbulaya
mwene, 'Unkuludeva vango aleindile,’ 49 Pu akhalenghula
ukhuvatova avavombi avalei pasi pa mwene nukhuvavombila
fivi, pu nukhwileila nukhwinywela paninie navanghanchi, 50 Pu
Unkuludeva va mwene umbombi uywa eikhwincha paseikhi unghu
sanghumanyile. 51 Pu Unkuludeva vamwene pwaladumulyania
umbombe uywa mufiveilei veilei fiveilei nukhumbeikha paninie
na vanghalo khukhwa pukhuvenchangha nulukuto paninie

nulunghaduncho.

25 Pu uludeva Iwa khukya luleindavaheinja avuvale ni nyale
nchavo puvakhaluta khukhumwambeileila utenghula dala. 2
Puvaleipo avaheinja vahano vale vakonyofu na vange vahano
vale nuluhala. 3 Vala vahano avakonyofu puvakhanghengha
inyale nchavo khivula maveingha. 4 Pu leino avahenja avanya
luhala vanghile namaveingha mufivo fyavo paninie ni nyale
nchavo. 5 Pu utenghuledala aveile akelinche ukhwincha
voni puvakhaghatala vakhanghonelela. 6 Pu leino pakilo
panghati pukhukhava nei nyoveelo, vakhingho utenghuladala
afikhe muhumanghe khukhumwambeileila." 7 Pu useikhi
ndunghu avaheinja vala voni vakhasisimukha vakhanchitesania
inyale nchavo chilikhwakha. 8 Pu avaheinja vala avakonyofu
vakhanja ukhudova amaveingha nghanyale khuvala avaheinja
vahano avanyaluhala vavo vale namaveingha anghange mufivo
fyavo, vakhata, 'Mtupe amaveingha manini pakhuva inyale
ncheito nchilivula maveingha punchinchima ukhwakha.' 9
Pu leino vala avuvale nuluhala vakhamula vakhata, 'Hata
ndeili pakhuva amaveingha sanghakhatukweile ufwe numwe,
pu leino indutanghe mukhanghule khuvano avavinghu ncha
amaveingha, pu mweinghuleile anghinyo.' 10 Pu vala vahano
vavile viluta khwinghula utenghula dala akhafikha, avaheinja vala
vavo vaeitesaninche puvakhinghila nutenghula dala munyumbu
eiyaluhekhelu lwavatenguladala, pu ulwinchi vakhadeinda.' 11 Pu
ponghela pavakhincha avaheinja vala avakonyofu puvakhanja
ukhukuta valeikhuta, 'Nkuludeva Nkuludeva tudunduleile.' 12 Pu
akhavamula akhata, '"Mulumanye ukhuta sameivanyile umwe.'
13 Pu leino muvenchanghe, miho pakhuva samukhimanyile
eikhinghono nanghuseiikhi. 14 Ulwakhuva leino puyeileihine nu

munu uvaanonghwanghwa ukhunghenda pancheila ukhuluta

Matai 81



eikhulunga eikhinghe. 15 Akhaveilanga avavanda vamwene
akhaveikha uvakavi nuvumofu vwa mwene khuvavanda. Pu
akhampa umo indalama ihano, uyunge akhampa eveilei, pu
uyunge akhampa eindalama yeimo, nu yunghe aambeileilangha
indalama ukhukongana numwavelile amakha nghamwene,
pu umunu ula uveiavanghaveilangha indalama avile avapile
puakhanja ukhuluta pancheila. 16 Pu useikhi nghulanghula
ula uveiatolile eindama eihano pu akhaluta khunchivombeleila
nukhwinchulusya pu akhakava eindalama inchinge ihano.
17 Pu nayulayula uveiaambeilile eindalama eiveirei navope
akhinchulusya akhakava inchinge iveilei. 18 Pu leino umbanda
uveiaambeilile indalama yeimo pu akhaluta akhanchiyava
akhanghuli mbaha vamwene. 19 Pu nghwavye nghululile
useikhi unghwa finghono fingi akhanchikhwincha Unkuludeva
va vanda vala pu akhavala eimbaleilo navo. 20 Pu akhincha
ula uveiaambeilile indalama ihano akhava ongelinche indalama
inchinge ihano. Akhata Lola, pumeinchi kavaile indalama
einchinghe ihano pakyanya.' 21 Pu Unkuludeva akhambula
ukhata unghahile vuvonu, 'veimbanda veinonu hange uleingolofu!
Pu khale ingolofu pafinini ifi. Punikhukhuveikha uveindoleli
pafingi. Puleino eingheilangha muluhekhelo Iwa Nkuludeva
vakho." 22 Pu umbanda uvei aambeilile indalama iveilei
akhincha akhata, “Nkuludeva, akhanule indalama eveilei.
Lola, puneikavile indalama inchnge eiveilei pakyanya, 23
Unkuludeva vamwene akhambula akhata, “Unghahile, vononu
uleimbanda nonu hange ukingholofu, ukhele ngolofu pafidebe ifi
punikhukhuveikha pavuloleli uvwa fingi. Ingheila munduhekhelo
lwa Nkuludeva vakho." 24 Pu pongela leino umbanda ula

uveiaambeiliye eindalama eimo akhincha akhata, 'Nkuludeva,

neilumanyile ukhuta uve ulei munu nkangafu. Vwibena
upunsuvyalile, vulundamania patava ukhahasinie. 25 Pu leino
pungadwaadile pangalutile pakhufiha eindalama pasi. Lola,
puleinayo apapuyeile yeila eiyakho.' 26 Pu ukuludeva va mwene
akhamula akhata, 'Veimbanda uve veombovi hange uleimwolo,
ulumanyile ukhuta nibena patava ngavialile hange nilundamania
epatava ngahasaninche. 27 Pukhikhale kheikhi ukhuvapa
eikhuma khyango vala avikhwolosya, pu ula vunieikilivwikhe
paniale nitola paninie na yeila eiyuvyolwisye. 28 Puleino
miita mupokhe eindalama eiyo, mumpe ula uvyaleinindalama
eikhinchingho. 29 Ulwakhuva avanu avaleinafyo ifinge vu
ava, vikhyongele nchiwangha ukhupewa nifinge pakyanya.
30 Pu umbanda uyu uveisanonghile pumutanghe muhisi
eiyakhunji.' 31 Ulwakhuva alava ikhavincha avala ikhwincha
amavana vanyamunu mumbu dwadwa Nwamwene, navasuhwa
avavala nche voni paninie namwene, pu leino pwalatama
pakhinghoda eikhinyalwa ngula eikhyavutonchiwa vwa mwene.
32 Pu avanu avafilunga fyoni valalundamana pavulongolo
pamwene, pu umwene alavapadula nduvu udeimi ipadula ing'osi
ni mene. 33 Pu ing'osi alanchiveikha khukhivokho eikhya
mwene, eikhya khundyo, pu imene alaveikha khukhivokho
eikhyaheinghi. 34 Pu Unkuludeva alava vula vala avalei
khukhivokho eikhyakhundyo, 'Alata, mwinchanghe khunu umwe
mweivasayi vwa va Dada umwe, mwengheilanghe khuludeva ulu
u Nguluve avaveikhile umwe ukhuhuma vukhipelivwa eikhilunga.
35 Pakhuva vuneileineinjala umwe muleikhu fungheila une ifinu,
upu miale palenghenelo pa njeila umwe mukhanyupeileila;
upulwa tovile ululakha uumwe mukhama amanghasi ngha

khunywa; Upuniale khibwinda mukhafwaleincha eimienda; 36

Upuniale itamu mukhandolela; upu niankungiwe nei minyololo
khulupatala mwainchile khukhundola." 37 Pu leino avangholofu
puvalamula valata, 'Nkuludeva, ndeili upatwakhu vwene kuleinei
njala, tukhakhufunghiela? Mupu vwale mululakha Iwa manghasi
tukhakhunywesya amanghasi? 38 Hange ndeili twakhuvwene
uleipalunghendo, panchiela lukhakhwambeileila? Nu pavwale
vubwinda tukhakhufwaleinaha? 39 Ndeili tukakhuvwene
vuleitamu, na vunkhungilwe neiminyololo, uleindupatala
tukhincha pakhukhulola? 40 Pu Unkuludeva ikhuvamulangha,
‘Nukhuvavula ukhuta, eideikha nikhuvavula, eikhinghelelo eikhyu
mumbombile udebe vuvuvwa, vumumbombile une." 41 Pu
ikhuvavulangha leino vala avaleikhu khivokho khya mwene
eikhya heingei muhenghe khulyone, 'Mweimukotoliwe, pu
mulutanghe khumwoto unghwa sikhu nchooni, unguveikhiwe
suvuli ya tavangwa navasuhwa vamwene, (aionios g166) 42
Ulwakhuva niale neinjala samwame eikhyakhulya, upumiale
nululakha samwame amangasi hghakhunywa; Upuniale ngheniji
samwanyambeileila vuneile vufula samwafwaleinche; 43 Upuniale
itamu samwainche khukoudola; Hange nupuniale neiminyololo,
ndupatala neiokungiwe samwainche khukhoundola." 44 Pu
leino vupe avovkhwamulangha nukhuta, 'Nkuludeva, ndeili
tukhakhuvwene vulei neinjala, nupu vwale nululakha, nu
puvwele inghenji nu puvwale vubwinda, vwale itamu nupuvwale
neiminyololo unkungiwe pu safwakhutange? 45 Pu leino
ikhuvamulangha nukhuta Iwei, ‘Nikhuvavula khila eikhyusa
mwavavombele nukhuvatanga vamo muvana avadebe ava
pusamwa ha nganghe une." 46 Pu leino avo vilutangha
munduvungu ulwasikhu nchooni navala avangholofu vilulangha

khumwoto unghwa sikhu nchooni.” (aionios g166)

26 Pu U Yeisu avile amalile ukhunchova amamenyu angha
nghoni, pu akhavavula avakongi va mwene, 2 “Mulumanyile
ukhuta nchisinghile isikhu iveilei vuvule ukhuva pasakha,
pu nayumwana va Nyamunu vikhungha lavanchukhilangha
ukhuta avungiwe.” 3 Pu pongela avavaha vavatekhenchi
navanghongholo va vanu vikhwanghanila pupaninie pavanchenge
vwa vutamo vwa tekhenchiumbaha, eilitawa lyamweme vei
Kayafa. 4 Puvakhideihana ukhuta, “Tumwibate u Yeisu
nukhubuda. 5 Ulwakhuva vaeideihine ukhuta, “Eilekhe ukhuva
pakhinghono eikhivalanche pu yayipelaunchwengho pamiho
nghavanu.” 6 Pu u Yeisu vwaleikha Betania munyumba ya Simoni
uvei ale me buba, 7 Pu udala umo akhincha atwalile ekhovo,
eikhinyamono inonu finchopwakhahenghelela pa Yeisu akhinama
nukhududeiyeila inomo khuntwe upuatamile waleipakhulya.
8 Pu avakongi vamwa mwene vuvalolile ndavule vakhavipa
fincho pu vakhata vweikhi uvuveyanile vwakhyuma ndavule?
9 Nakhuva imono inchi nchale nchinghunchiwa nukhukava
ikhyuma ikhilipakhyanya fincho, nukhuvatanga avanghanchu.” 10
Pu u Yeisu, akhava avamanyile amasangho nghavo pu akhata,
“Kheikh mukhunghatancha udala uyu? Pakhuva khinu kheinonu
eikhya ambombile une. 11 Avanghanchu muleinavo ifinghono
fyoni pu leino une samuleinune ifinghono fyoni. 12 Ulwakhuva
unkhundudeileila une imono inchi pa mbeilei nghwango,
ambombile ewo pakhuva ikhunesania pukhusyielaune. 13 Ncha
yeilweli nikhuvavula ukhuta, puponi upuyakhiva eilivangeili
eilei lilumbeileiliwa ghwa mukhilunga khyono, ikhyuavombile
udala uyu pukhinchuvivwangwa mumbu nkumbuheincha vwa
mwene.” 14 Pu ukongi umo muvala khinchingho na vaveilei,

unyalitawa eilei Yuta uvanu Kalyoti, puahakhuluta khuvavaha

va vayekhenchi. 15 Akhata, “Pumukhuma khinu kheikhi
une neinganghalavandukhe u Yeisu?” Avene pukhanghelela
nukhubineila indalama eimilevula nghidatu. 16 Pu ukhuhumangha
apo pwaleikhulonda akhavaleilo akhakhunghalavandukha U
Yeisu. 17 Pu paleinchuva eilitanchi elya fisyesye fifilivula nsabe,
avakongi vakhanduteila u Yeisu nukhuta, “Ndapi upuvwinonghwa
tukhutesa neiheinche puve munu vakhulya eipasakha?” 18
Indutanghe, “Khuvanchenge pumukhumbonangha umunu
umo pumumbale ukhuta, Umanyisi atilei useikhei nghwango
nghuhenghelile pu nilonda ukhuleila eipasakha munyumba yakho

une navakongi vango.” 19 Avakongi puvakhavomba nduvu u
Yeisu avalanghiile, puvakhatesania apakhuleila eipasakha. 20
Pu leino khwa vile khwilile, puakhatama navakongi va mwene
pakhulya eipasakha. 21 Vavile vilya eipasakha akhata, “Ncha
yeilweli nikhuvavula ukhuta umo ndyamwe ikhungalandukha.”
22 Pu vakhansunsuvala fincho, pu umo umo aleikhuvuncha
khwa Yeisu aleikhuta, “Pamo, nene, Nkuludeva?” 23 Pu U
Yeisu akhavamula akhata, “Ula uveininchaba paninie numwene
mukhi hava vei uywa eikhungalava ndukha. 24 U Mwana va
Nyamunu pu iluta, tuvu asimbiwe. Pu leino lwa mwene umunu
ula uveikhunghalavanchukha u Mwana va Nyamunu! Pu yale
yiva huba khumwene umunu uywa ale ave saholiwe.” 25U Yuda,
ula unyakhunghalavandukha akhamula akhata, “Pu!, imanyisi?”
Pu U Yeisu akhata, “uve vuwita.” 26 Vavile valeipakhulya pu,
u Yeisu akhatwala eikhisyesye akhasana, pu akhamenyula.
Akhavapa avakongi vamwene akhata, “Mutolanghe, mulinchnge.
Unghu nghyu mbeilei nghwango.” 27 Pu akhatola neikhinywelo
akhasana pu akhavapa akhata, “Munywenchanghe mweivoni

mueikhi. 28 Ulwakhuva unghu unghyu nkisa hghwango unghwa

Iweideihano, unghududei kha pavingi pavusyiekhilo vwa mbivi.
29 Pu leino nikhuvavala ukhuta, pusaneikhanywe khange numwe,
pupakha neilava ninywa upya paninie numwe pa ludeva lwa
Daada vango.” 30 Pu leino vavile vamalile ukhwimba nukhunginia
puvakhahuma khunji nu khuluta khukhyamba khya mono. 31 Pu
u Yeisu akhavavula akhata, “Ekeilo eiyei mweivoni mukalalangha
savali yango ulwakhuva yeisimbiwe, punikhutova utekhenchi
pu ekhipungha khya ng'osi khye vanikha. 32 Pu leino yakhiva
neinchukhite, puyanikhuvalongola ukhuluta khu Galilaya.” 33
Pu U Peteli akhamula akhata, “Ndaveipungave vooni yavi vipa
savuli yakho une pusanikhavipe niva paninie nuve.” 34 U Yeisu
akhamula akhata, “Ncha yeilweli nikhukhuvula eikeilo eiyei
vueilikongove leikhale ukhuvekha pu vwiva umbelile khadatu.”
35 U Peteli akhata, “Nu pupanonghile une ukhufwa nuve,
sanghakhubele lusikhu.” Pu nava vakongi avange vakhata
vulevule. 36 Pu u Yeisu akhaluta navo avakongi paluvanja
ulwa Getisamani pu akhata khuvakongi vamwene, “Mutame
apa pu une neilute ukhu pakhudova.” 37 Pu akhatola u Peteli
navana vaveilei ava Sebedayo pu akhatengula ukhu nsunsuvala
nukhuyuyuvala. 38 Pu akhavavula akhata, “Einumbala yango
yeinsunsuvile fincho, ulunsunsuvalo ulwakhufwa. Pu mve apa
hange mve miho paninie nune.” 39 Pu akhaluta pakhimbale
padebe puakha nghwila, eilitumbu akhanja ikhubeileifyu kha
nukhwisaya. Pwaleikhudova aeikhuta, “Daada vango, panghale
pavonekhe apakhuluta eikhiywelo eikhi, eingave vunonghwe
vwakho pu uvunonghwe vwakho vavombekhanghe.” 40 Pu
akhaluta pavakongi vamwene akhavona vanghonelile, pu
akhambula u Peteli akhata, “Pu kheiikhi mulemilwe ukhuva miho

paninie nune napaseikhi nghumo vavula? 41 Muvenchanghe

miho nukhwisaya ukhuta mulekhe ukhuva ndu nghelo. Inumbula
yeidekhe umbeilei unghu nghyudekhedekhe.” 42 Puakhaluta
khange pakhudova ulwa veilei, akhata, “Daada eingave,
eikhinywelo eikhi pasipali pavunge apa akhuluta, pu uvu nonghwe
vwakho vukongivwanghwe.” 43 Pu akhavuya khange khuyakongi
akhavona vanghonelile itulo pakhuva amiho nghovonghangatile.
44 Pu akhavalekha khange akhaluta khudova ulwadatupu
akhadova amamenyu nghunghalanghala. 45 Pu pongela akhaluta
khuvakongi va mwene akhavavula akhata, “Pumungonelele
leino mukekhe? Lola, useikhi nghuhenghelile unghu u
mwana va Nyamunu pu aleipakhuva mumavokho nghavatula
nonghwa. 46 Ima tuvukhe. Lola, uba uveikhungalavandu
kha ahenghelile.” 47 Pu aveile ipinchova navo, lola uYuta
umo mbakongi vala khinchingho navaveilei akhafikha, paninie.
Numwene neikhipungha khya vana ikhivaha khihuile khuvavaha
vavatekhenchi navanghongholo vavanu, puvakhincha ni mundu
ni mbunda. 48 Pu ula unyakhunghalavandukha u Yeisu
akhava avavilile eikhimanyeilo akhata, “Uveiyakhiva nikhunchiba,
khudomo vei uywa. mumwibatanghe.” 49 Pu ukhaluta khwa
Yeisu pu akhata, “Nikhukhunya, vei Manyisi!” Pu akhanchiba.
50 Pu u Yeisu akhata, “Imanyani, vombangha eilyuvwinchile.
51 Lola, leino vala avuvale nu Yeisu, umo pwakhangolosya
eikhivokho khyamwene, akhaswekhula umundu ya mwene, pu
akhatova khumbombi vatekhe nchi umbaha, pu akhamyatula
eimbulukhutu ya mbombi. 52 Pu u Yeisu akhata, kilivula
eimundu yakho veikha upuyeikhale, pakhuva voni avilwela
nukhubuda neimundu puvibudi wanghwa neimundu. 53
Pamo musangha mwita neilemwa ukhudova u Daada vupe

puasuheile useikhi unghu eikhipungha khya vasuhwa eikhingho

navaveilei nukhuluteila pakyanya? 54 Pu leino pu uvusimbe
vumanyeikhikhangha ndakheikhi uvuvwasimbiwe mukalata pu
panonghelanile angha ukhuhumila?” 55 Pa seikhi unghwa u Yeisu
akhavavula eikhipangha eikhikhya inchile pakhu mwibata akhata,
“Pu! mwinchile ni mundu nembunda ukhuta mukhu mwibata
unyambunda? ifinghono fyoni muleikhu mutembile neileikhuya
manyisya samuleikhunonghwa ukhu puleikha! 56 Pu leino
inchi nchoni nchivombekha ukhuta punchivonekhange nchila
unchuvasimbile mukalata avanyamalangho.”Pu avakongi voni
vakhande kha vakhankimbeila. 57 Pu vala avamwibite u Yeisu
puva khanghileikha khwa Kayafa, utekhechi Umbaha, pakhuva
puvalundamine avamanyakalata navavaha vakhivumbukhu.
58 Pu u Peteli aleikhukonga musana akhava patale pu
akha nchifikha munyumba ya tekhenchi umbaha, akhingeila
akhanchitama paninie navaloleli alole khihumeila khiekhi. 59
Pu leino avavaha navatekhenchi voni paninie neikhipungha
khyavanchova nonghwa vanchovangha nincha vudesi eincha
khuleyela khwa Yeisu, puvabude. 60 Nda puyeingave vavonekhe
avanyakhu nchova inonghwa ncha vudesi, pasava yeivone
inonghwa eiyatulile u Yeisu, puvakheihumia avanchova nonghwa
vaveilei pavubulongolo Vakhata, “Umunu uyu aatile, 61 “Aleina
makha nghakhumamula eitembile ya Nguluve nukhunchenga
pafinghono fidatu.” 62 Pu utekhenchi umbaha akhima
akhambuncha akhata, “Savukhwamula limenyu? Ava vinchova
nyikhi palyuve?” 63 Puu Yeisu akhanchingha mye. Utekhenchi
umbaha akhambula akhata, “Nduvu u Nguluve uveikhwale
itama niita utuvule, eingave uve veve keileisite, Mwana va
Nguluve.” 64 U Yeisu akhamula akhata, “Uve veve vwinchova

ewo paleino nukhukhuvula niita ukhuhumangha leino vuvonngha

umwana Vanyamunu atamile khukhivokho eikhyakhundyo
eikhinyamakha vuikhwincha khumaveingo anghakhukyanya.”
65 Pu utekhenchi umbaha akhalendula eimienda nghyamwene
akhata, “Vubeingha sayilondiwa khange ukhulonda avanu
avakhu tutanga ukhunchova? Lola, mumalile ukhupuleikha
vuibeingha. 66 Leino! Pu musangha kheikhi? Vakhamula
vakhata, “Anonghile ukhubudiwa.” 67 Pu vakhabehela amati
khumiho, vakhatova nimbuli, vakhatova na mapi, 68 Nukhuta,
“Putenghuleila veeni uvei akhutovile?” 69 Useikhi unghwa u Peteli
atamile khunji khuluvanja, pu udala umo umbombi akhanduteila
akhata, “Uve na yuve ukhale paninie nu Yeisu uvamunu
Galilai.” 70 Puakhabela pa vanu voni akhata, saneinchimanyile
einchuvwinchova.” 71 Avile ihuma pandyango, udala uyunge
umbombi akhavavwa avanuavavale epwo pala akhata, “Umunu
uyu vope akhale paninie nu Yeisu uva mu Nazaleti.” 72 Akhabela
hange akhijyiengha akhata, “Une sanimanyile umunu uyu.”
73 Pu akhaseikhi khadebe, vala avuvale pwuvale pala vavo
vale pipi nave u Peteli, “Vakhata Iweli uve uleinine va Yeisu
pakhuva nayeinchovele yakho yivonesya.” 74 Pu akhatengula
ukhwijyiengha mukhwikotola aleikhutu, “Saneimanyile umunu
unywa,” Pu eilikongove leikhavekha. 75 U Peteli akhankumbukha
amamenyu unghuavuliwe nu Yeisu, “Eilinkongove vusaleiveikhile

yavukhumbela khadatu.”

27 Pu useikhi unghwa pavasikhu nghwavile ngufikhe avavaha
voni avavatekhencha navavaha vavanu pu vakhalundamana
pakhunchovana umwakhubudeila u Yeisu. 2 Puvakhankunga
vakhandonghoncha ulukhuluta khwa piate undolei va khilungha.
3 Pu leino u Yuta, uvei anghalavandwikhe u Yeisu avye avwene

valamwile ukhuta u Yeisu vabude, pu einumbula yeikhambava

pu akhaluta khukilivula indalama inchuvapile eimilevulu gheidatu,
4 akhavakilivuleila avatekhenchi avavaha na vanyivaha, U Yuta
akhata, “Neitulile einongwa pakhunghunghalavandukha unkisa
unghule nchila nongwa.”puleino vakhata, “Yeikhutuvumbuleila
kheikhi ufwe? Pu angho vweilolehanghe yuve.” 5 Pu leino
umwene akhalaha pasi indalama munyumba eimbalanche
pavalekhinchi uvuva pile pu umwene akhaluta khukhilulikha. 6
Umbaha vavatekhenchi akhanjitova indalama nchila unchu alahile
pasi vakhata, “Vakhata salunonu ukhuveikha mundisanukha
lya ndalama incha pelela, pakhuva ndalamanha nkisa inchi.”
7 Puvakhinchofanja pupaninie voni vakhidei hana ukhuta
puvanguleile eikhulunga, eilileivunchi lya mbumbafivya vakhata
pupakhusyiela avanghenji. 8 Pu leino eililevunchi leila
likheilangiwa, “Lilevniji lya nkisa” nanchi sikhu inchi. 9 Puleino
eilimenyu leila eilyulya nchovivwe munyamalangho U Yeleimia
puleikhava leimalile ukhuvombekha upuatenchangha, “Vatwalile
indalama eimilevulu nghidatu, eilinghunchi eilyakhunghula
umwene, eilinghunchi eilyangu nchiwe na vanu vamu Israeili
ya mwene, 10 Puvakhavombela ukhunghuleila eililevunchi
lyambumba fiyya, nduvuandanghile Unkuludeva.” 11 Pu leino u
Yeisu akhima pandoleili vakhilunga, pu undoleli akhambuncha,
“Pu uve veve Nkuludava va Vayuta?” U Yeisu akhamula akhata,
“Uveve vuvwita.” 12 Puleino vavile vikhumbuleila avavaha va
vatekhenchi navanyivaha, sa amule limenyu. 13 Pu U Pilato
akhambuncha akhata, “Pusavupuleikha unghuvikhuvuleila uve?”
14 Pu umwene samwamule eilimenyu naleimo, pu undolaili
vakhilungha akhaswingha fincho. 15 Pu leino pakhinghono
eikhivalanche Iwale Iwiho Iwa Vayuta ukhudeinduleila unkungwa

umo uveiahaliwe nei khipungha khya vanu. 16 Pu useikhi nghula

khwale nu nkungwa vanyololo unduti ale vei Balaba. 17 Pu leino
vavile valundamine pupaninie avanu pu u Pilato akhava vuncha,
“Mwinonghwa neideinduleile uveni?” Pamo neuvadeinduleile
U Balaba pamo U Yeisu uveikheilangiwa veikeileisite?” 18
Avavunchinche pakhuva alumanyile ukhuta vikhungheingha u
Yeisu savuli ya khivini. 19 Puavile atamile pakheinghoda khya
mwene eikhya khuheingheila pu udada va mwene akhasuheila
eilimenyu eilita, “U lavombangha kheininie khumunu uywa umbula
nonghwa. Pakhuva neinghatanchiwe fincho eilelo munjosi savwi
ya munuuywa.” 20 Pu leino avavaha vavatekhenchi na vanyivaha
vakhavasonga ikhipungha vadovanghe ukhudei nduleila u Balaba,
pu u Yeisu abudiwe. 21 Undoleli vakhilunga akhavavuncha
akhata pa ava vaveilei aleikhu mwinonghwa neideinduleile
khulyumwe?” akhata, “Balaba.” 22 Pu u Pilato akhavavula,
“Pu neinghale ndakheikhi u Yeisu uvei ikheilangiwa keileisite?”
Voni vakhamula vakhata, “Aloveleliwe pakheidameileihanie”
23 Undoleli vakhelungha akhavuncha, “Akhata avombile vuvivi
vukhi?” Pu avene valeikhyo vela fincho amamenyu, “Alovelelwe.”
24 Pu u Pilato avile avwene savikhumweidei kha vanghanghile
nukhyovela pu akhatola amanghasi akhakalava amavokho
eikhipungha vukhilola, akhata, “Neileimbulanonghwa pa nkisa
nghwa munu uyu ungholofu pu mweilolelanghe yumwe angha.”
25 Avanu voni vakhata, “Unkisa nghwa mwene nghuvenchanghe
palyufwe na vana veito.” 26 Pu akhadeinduleila u Balaba pu
umwene, u Yeisu akhatova ni mbeikhi pu akhavapa avene
vakhatovelele pakheidameileihanie. 27 Pu leino avasikhali
vandolela khilungha vakhatola u Yeisu ukhuluta munyumba
eiyakhupembenukhila avasikhali voni vakhalu ndamanapa pa

Yeisu. 28 Pu vakhafula eimyenda nghyoni vakhafwaleincha

unghwanyingeileincha ufuveifu. Pu vakhahona uludenghuleilo
ulwa motoni puvakhaveikha patwe nghwa mwene, puvakha
veikha neilinghunghu khukheivokho khya mwene eikhyandyo.
29 Puvaleikhufunghama pavulongolo pamwene vale khuta,
“Tupepencha khuvinkulu aleva vava vayuta, “Pu valeikhukineila?”
30 Vakhabehela amati, vakholola eilinghunghu vakhatovela
patwe. 31 Puvavile vikhukineila vakhafwa unghwanyinjei leincha
vakhafwaleincha eimienda nghya mwene, puvakhandongoncha
ukhuluta khukhutovelela pakhidameileihanie. 32 Vavile vahumile
khunji, vikhnambona umunu uva khukilene eilitavwa lya mwene ale
vei Simoni, puvakhatola vope ukhuta apeimbe eikheidameihanie.
33 Puvavile va fikhe aponu apikheilangiwa pupa Goligota,
khukhuta pupavunyali vwantwe.” 34 Pu vakhampa na masilu
unghu vahanchinche nei nyongo vakhata anywe. Pu leino avile
einonchanjinche mundomo sanywe. 35 Pu vavile vato velile
pakhida meileihanie puveleikhuncha eimienda nghyamwene
nukhutenghuleila. 36 Puvakhatama valeikhundolela palapala. 37
Pantwe pa mwene puvakhaveikha amamenyu unghuvasimbile
vakhata, “U YU VEI YEISU, UNKULUDEVA VA VAYUTA.” 38
Pu vakhatovelela paninie na vanyambuda vaveili umo akhava
khundyo u yungekhu heinghe. 39 Vala avaluteisyaniangha pala
puvale khufwe yula nukhutingha eimintwe nghyavo. 40 Puvalei
khuta, “Uve yuve ukhatenchangha yavumamula einyumba
eimbalanche pu vunchengha khufinghono fidatu, pu vweipokhe
yuve! Ungave ulei nswambe va Nguluve, pu vwikhe apo
pakhidameileihanie!” 41 Navope ava vaha va valekhenchi
nava manyakalata navanyivaha pu valeikhu fweyula valeikhuta,
aleikhuvapokha avange pu ilemwa ukweipokha yu mwene,

42 “Umwene, vei Nkludeva vaka yuta pu eikhe pasi pakhida

meileihanie putukhu mwedeikhangha. 43 Aleikhwi huveila
kwa Nguluve. Pu ndekhe u UNguluve apokhe leino engave
inonghwa pakhuva aleikhuta, 'Une neileinswambe va Nguluve.”
44 Pu avanyambuda vala uvuvatovelilwe paninie nu Yeisu
navope vakhadukha u Yeisu. 45 Pa seikhi unghwa ntanato
pakhova neihisi eikhilunga khyoni ukhufikha useikhi unghwa
budeikha khumo. 46 Unghwa vile nghufikhe useikhi unghwa
budekha khumo u Yeisu akhakuta fincho akhaleila akhuvela
akhata, “Eloi Eloi, Lamasabakitani?” khukhuta, “VeiNguluve,
vango vei Nguluve, vango kheikhi undeikhile?” 47 Avange
vavo valepo vuikuta ndavule, pu vakhata, “Ikhumweilanga u
Eliya.” 48 Pu umo khimbeivimbeivei akhanyila akhanchitola
akhanda akhanchaba nu sinki pu akhaveikha palunghunghu
akhanywesya. 49 Pu avange vavo vasinghile vakhata,
“Indekhetulole eingave u Eliya ayikhwincha khukhapokha.” 50
Puleino u Yeisu akhakuta akhaleila akhoveela akhadumukha
einumbula ya mwene. 51 Pu eilivaleikha lya mutembile leikha
niefukha leikhava ng'ana khunu na khunu ukhuhuma khukyanya
ukhufikha pasi. Pu nakhikhilungha khikhalindima na manalawe
nghakhabandukha. 52 Uvunghuli vukhenchembukha, eimiveilei
nghya vanu avangholofu avuvangonelile itulu vakhanchukha. 53
Vakhahuma mulunghuli avile anchukhile umwene, puvakhingeila
mumbunchenghe uvuvalanche vakhavonekha khuvanu vingi.
54 Pu leino unalongonchi vavasikhali na vala avalolelangha
khwa Yeisu vakhivwene eikhisenyenge vukhilindima ni nchooni
inchunchavonekhangha, puvakhava nuvundwanchi fincho
valeikhuta, “Lweli uyu akhale nswambe va Nguluve.” 55 Vale epwo
avadala pala avakongangha ukhuhuma khu Galilai ukhwincha

khukhoutanga vale palapala valeikhulola vavaleipavutale. 56

Muvene avo alepo u Maliya vamugatala nu Maliya uvaninemwa
va Yakobu nu Yusefu, nu vaninemwa vavana va Sebedayo. 57 Pu
lyakhimihe, akhincha umunu umo ukavi va khu Alimatai, uyu ale
vei Yusefu, eilitawa lya mwene, pu akhipela ikongi va Yeisu. 58
Pu akhaluta khwa Pilate khukhoudova umbeilei nghwa Yeisu. Pu
u Pilate akhalanghila ukhuta vape. 59 Pu U Yusefu akhanghutola
umbeilei nghwa Yeisu akhanghupinya neimienda ieiminonu
fincho eimivalafu hange eimipya, 60 Pu akhanchikhunghunghonia
pavunguli uvupya uvuapuniile pa lunalawe. Akhalei beilusya
eilinghanga eilivaha leikhava pandyango leikhadeinda uvunghuli,
pwakhahengha. 61 Valepo u Maliya uva Maghatala nu Maliya u
yunge uvaveili vatamile valeikhuvulola uvunghuli. 62 Pakhingono
eikhyakhilavo khikhyo khyale khinghono khya khwitesania
avavaha va vatekhenchi nava Falisai valundamine pupaninie
khwa Pilate. 63 Vakhinchofancha nave vakhata, “Imbala
tunkumbusya ukhuta useikhi unghu udesi ula vumwumi, atile.' 64
Pa khinghono eikhyadatu ayinchukha ukhuhuma khuvunchukha.
Pu uvudesi vwa khuvumaleilo yavwiva vuvivi ukhuluteila pavula
uvutanchi.” 65 U Pilato akhavavula akhata, “Muvatole avaloleli
pu mulute mukhaveikhe avaloleli ndumwuensangheila.” 66 Pu
vakhaluta vakhaveikha avaloleli, uvunghuli vukhava pavuloleli

eiliwe leila vakhaleveikha eikhimanyeilo.

28 Isabati yavile yeilutile, vukhuleipakhukya pakhinghono
ikhitanchi ukhuhuma pa sabati pu u Maliya manghatala
pu na yu Maliya uyunge vainchile pakhulola uvunghuli. 2
Lola pukhwale neikhisenyenge ikhivaha pakhuva asuhwa va
Nguluve ahumile khukyanya pwakhaleibeilusya eilinghanga pu
akhalamila pakhyanya. 3 Pamiho pamwene pwaleikhuvonekha

ukhuta lumuli lwa njasi, neimienda nghya mwene einghya

fwalile nghyale mivalafu ukhula hala. 4 Pu avaloleli vala
avavunghuli puvakhake nyemukha, puvakhava nulundwado,
vakhanghwa pasi wita vafwile. 5Usuhwa ula akhava vula avadala
vala akhata, “Muladwadangha umwe pakhuva neilumanyile
mukhundonda u Yeisu, uvyakhatovelilwe pakhidameileihanie.
6 Asipali apa, puleino anchukhile nduvu akhava vuleile. Pu
mwinehe mulole upwakhanghonile unkuludeva. 7 Mulute
khyahanila mukhavavule navavakongi vamwene, 'Anchukhile
ukhuhuma khuvufwe, lola pwalongwile khulyumwe ukhuluta
khu Galilai. Ukhwa khukhwene mukhumbona.'Leino punjemalile
ukhuvavula.” 8 Pu avadala vala puvakhahengha khya
hanila ukhuhuma pavunghuli vakhava nuludwado, paninie
nuluhekhelo pavaleikhunkuya ukhuluta khukhuva vula avakongi
va mwene. 9 Lola U Yeisu pwakhanghanila navo pu
akhata, “Munghonile.”puvakhakenyemukha, vakhahenghelela
vakhamwibata amalunde puvakhisaya khumwene. 10
Pu u Yeisu akhavavula akhata, “mulekhe ukhudwada,
mulutanghe mukhavavula avalukololwango nikhu valongola
khu Galilai. Ukhwa kuvikhumbonangha. 11 Avadala vala
vuvalutile, lola avasikhali avange puvakhaluta khivavaha
va vatekhenchi vakhavavula nghooni unghunghahumile.
12 Puvakhalundama avavaha vavatekheneli navanghongolo
vankivumbukhu vakhincho fanja navasikhali, 13 puvakhava
pa indalama nchu nyingi avasikhali vala avakhalolelangha.
Puvakhavavula vakhata, “muvavulange avanu avange ukhuta,
‘avakongi vamwene vakhinchile pakilo puvaheinchile umbei
nghwa Yeisu ufwe vutu ngonelile.' 14 Pu angave undoleli
vakhilunga ipuleikho inonghwa inchi ufwe putwinchova nave

alekhe ukhuva neilimenyu khulumwe mulekhe ukhusangha.”

15 Pu leino avasikhali vala vakhatola indalama nchila,
puvakhavomba nduvu vavuliwe. Inongwa inchi nchikhavala fincho
khuva Yuta pu yeilei ewo ukhufik leino. 16 Pu avakongi vala
ikhinchingho numo pakyanya vakhaluta khuyalilai khukhyamba
khila eikhn akhavavulele u Yeisu. 17 Navope vavile vambene,
vakhisaya khumwene. Pu avange valeikhusina munumbula. 18 U
Yeisu akhincha khuvene akhanehova navo akhata, “Neipevilwe
une amakha nghono anghakhukyanya nangha pasi. 19 Pu leino
indutanghe leino, mukhavape langhe avanu voni ukhuva vakongi.
Mukhavonchanghe mulitavwa eilya Daada, nei lya Nswambe, nu
mepo umbalanche. 20 Nu khuvamanyisya ukhukonga nghooni

unghunivalanghile umwe napavusileilo vwa khilunga. (aion g165)

Malekha

1 Uvwu vwu vutengulilo wa limenyu lya Yiisu Kriste, Nswambe
va Nguluve. 2 Ndavwuwa lesimbiwe nu nyamalago Yesaya,
“Lole nihonsuha unsuhiwa vangu mumbolongolo hulyove,
unyahutesania enjela yakho. 3 Elimenyu lya munu uveikhwelanga
ndodasi, “Mmalesyage injela ya Ntwa; mgolosyage injela incha
mwene.” 4 O Yohani ainchile, alekuncha ndodasi nu hulumbilila
ulyancho ulwa khupela khu lusyekhelo lwa mbivi. 5 Ekhelunga
khoni ekhya Yudea na avanu voni ava mu Yerusalemu valutile
khumwene. Valekhyonchiwa nnmwene ndugaasi ulwa Yordani,
valechupela imbivi incga vene. 6 O Yohani afwalaga umwenda
gwa lwage lwa ngamia nu ombote gwa ngwembe mukhivina
Ichya mwene, alinchaga imanji nu wukhi vwa mwinyasi. 7
Alumbilile nu khuta, “Pwale yomo uveikhwincha munsana
nndyone unyamakha agalutelile khulyone, one saniwesya
ukhugundame nu ukhuhudula indegekhe incha vilatu ifya mwene.
8 One navoochiche na amagasi, leno umwene ikhovonchaga
umwe nu umepo umbalache.” 9 Yakhomile amanchova agoo
ukhuta Yiisu ainchile ukhukhuma Nazareti eya Galileya, pwu
aonchiwe nu Yohani mundugasi ulwa Yolodani. 10 Imisekhe Yiisu
wikhwinamkha ukhukhuma mu ndugasi, akhavona khukhyanya
khule mwanchi nu umepo ikhwikha pakhyanya pamwene
ndekhengundya. 11 Elimenyu lekhakhuma khukyanya, “Uve
ole Nswambago vegane. Nekhuganile uvwe.” 12 Usekhe
gugwa umepo akhamwomelencha ukhuluta khulodasi. 13 Avile
khuludasi amanchuva arobaini, alekhugeliwa nu Ntavangwa u
setano. Ale pupaninie ni ifikanu ifya mwinyasi, pwu avasukhiwa
valekhuntangela. 14 Pwu vwu ibatiwe Yohani, u Yiisu akhincha

khu Galileya alekhulumbilela alimenyu lya Nguluve, 15 Alekhuta,

“Unsekhe gusilile, uludeva Iwa Nguluve lukhegelile. Pelega nu
khwidika elimenyu.” 16 Vwuilotanincha ndukhanji mwanyanja
eya Galileya, akhambona u Simoni nu olokhololwe u Ndeleya
vilakhela inyafu incha vene mu nyanja ulwa khuva vavombaga
embombo eya khulova. 17 Yiisu akhavavola ukhuta, “Mwinchage,
mung'ongage, nikhovavekha ukhuva valovi va vanu.” 18 Unsekhe
gugwa vakhanchilekha inyafu valekhunkonga. 19 U Yiisu
walotile pavutali padebe, akhambona u Yakobo unswambe va
Zebedayo nu Yohani alokololwe; vale mu mbwato valekhutenda
inyafu. 20 Na vope akhavelanga vahandekha u Dada vavene u
Zebedayo mu bwato na avavombi avagongoliwa, vakhankonga.
21 Vovanchifikhe hu Kaperinaumu, elinchuva lya isabato, u
Yiisu akhingila mu sinagogi mukhumanyisya. 22 Valeswigila
lelyo alemanyisye, ulwa khuva alekhuvamanyisya ndu munu
unyalulagelo sandavovwa vavimanyisya amasimbi. 23 Unsekhe
gugwa khwale nu munu mu sinagogi lya vene uveale ni mepo
imbivi, pwu akhaywega, 24 Akhata, “Tulene khehi ekhya
huvomba nuve, Yiisu va Nazareti? Winchile khukhutoyancha?
Nekhumanyile ule veni. Uve ulembalanche vemwene va Nguluve!”
25 U Yiisu akhanchibencha imepo nu khunchova, “Nunala
mukhome mgati mumwene!” 26 Pwu imepo embivi yekhagwisya
pasi nu ikhahuma mumwene vwu ilelo khu limenyu elya pa
kyanya. 27 Avanu voni valekhuswiga, pwu valekhuvonchana khela
munu, “Khenu kheli ekhe? Lumanyisyo ulopya ulunyalulagilo?
Ulwa khulagila imepo imbivi ukhumpwulikha!” 28 Elimenyu lya
mwene likhamanyekhekha ekhelunga khyoni khya Galileya.
29 Unsekhe gugwa vwa khomile mu sinagogi, vakhingila
mbunchenge uvwa Simioni nu Ndeleya vovale nu Yakobo nu

Yohani. 30 Leno ukwive va Simioni alekhogona avile ne khoma,

pwu unsekhe gugwe vakhambula u Yiisu. 31 Pwu akhincha,
akhamwibata ekhevokho, nu khumwinula; ekhoma yekhakhega,
akhatengula ukhuvatangela. 32 Lyakhemikhe elijuva volesemile,
vakhandetela avanu voni avale watamu, avange avale ni mepo
imbivi. 33 Ikhelunga khyoni wakhalundamana pwu paninie pa
ndyango. 34 Akhavapokha vingi avale vatamu va vitamu nu
ukhuvahencha imepo ukhunchova, ulwa khuva nchamanyile.
35 Akhalavela ukhusisismkha panavusiku, vwu khunchige ne
khisi; akhahega akhaluta pa vwukhale akhesaya ukhwe. 36
Simioni na voni avale paninie nu mwene valekhondonda.
37 Vakhambona nu khumbula, “Ukhuta voni vikholonda” 38
Akhavavola, “Tuvokhe pavunge, khunji mumbojenge, pwu
nelumbilela nukhwa. Khyomene ninchile apa.” 39 Akhalota
akhagendela Galileya yoni, alekhulumbelela mu masinagogi
gavene nu ukhunchibencha imepo. 40 Unyabuuba yumo
akhincha khumwene. Alekhodova; akhafugama nu khuta, “INgave
vwinogwa, umbombe neve nonu.” 41 Vwuikhulugiwa ne khisa, u
Yiisu akhagolosya ekhevokho khya mwene akhankolela, akhata,
“Ninogwa. Uvwe nonu.” 42 Unsekhe gugwa ubuuba vukhakhega,
akhava nonu. 43 Yiisu akhambolanincha ukhuta akhege unsekhe
gugwa, 44 Akhambula ukhuta, “Usite ukhonchova elimenyu
khwu munu yeyone, pwu lotaga, ukhevonesye khuvatekhenchi,
ukhakhumie enekhelo eya uvuvalanche ndavovwa alagile u
Mose, yeve luvonekhelo khuvene.” 45 Pwu alekhuluta nu
khutengula ukhupangila khela munu elimenyu lichadala khwoni
pwu u Yiisu akhalemwa ukhwingila khuvulegefu mumbunchenge.
Pwu akhatama aponu pavukhale avanu vakhincha khumwene

ukhuhuma ukhyoni.

2 Vwavunyile  Kaperinaumu manchuva  madebe,
yekhapolekhekha ukhuta alembunchenge. 2 Avanu vingi vavo
walundamine vadegile pakha pa ndyango, pwu u Yiisu
akhanchova elimenyu khuvene. 3 Pwu vakhincha avanu
vagegile umunu u ndema; avanu vanne vampembile. 4
Vwuvalemilye ukhufikha khwa Yiisu ulwakhuva avanu vadegile,
pwu vakhatoga khukhituvile vakhakhotola ekhanu upwalepo u
Yiisu, vakhisya ekhyagonile undema. 5 Vwu alowene ulwidikho
lwa vene, u Yiisu akhambula undema, “Nswambago,
usyekheliwe imbivi nchakho.” 6 Pwu amasimbi vavavatamile
pala valekhwe voncha mu numbula, nchevene 7 “Yelendakhekhi
umunu ukhunchova aga? Idokhela! Veni uveisyekhela imbivi u
Nguluve ve nyalusekhelo lwa mbivi?” 8 Pwu u Yiisu
akhalumanya mu numbula eya mwene ekhevalekhusaga.
Akhavavula, “Khekhi msaga evo mu numbula nchenyo? 9
Lelekhu lipepe ukhunchova khu munu u ndema, 'Imbivi nchakho
nchisyekheliwe ama ukhuta 'ema ugendage wetwekhe eligonelo
lwakho?' 10 Pwu valumanye ukhuta Nswambe va Ntwa
alenamakha akgakhusyekhela imbivi mu khilunga, akhambula
undema ula, 11 “Nikhukhuvola uve, ema, tola elitefu lyakho,
ulutage ukhnjenge vwakho.” 12 Pwu akhema akhatola elitefu lya
mwene, akhakhuma panji khoga vanu, pwu vwoni valekhoswiga
valekhuginia u Nguluve, nu khuta “Satugelile, ukhulola imbombo
ndeye.” 13 Akhaluta khulukhanji eya nyanja, elipuga lya vanu
voni vakhincha khumwene, akhavamanyisya. 14 Vwu ilotanincha
akhambona u Lawi unswambe va Alfayo atamile upovi songela
esongo akhambula ukhuta, “Ung'ongage.” Akhema nu
khunkonga. 15 Usekhe u Yiisu vu ilya mbunchenge vwa Lawi,

avasakha songo vingi na vanu avatula nongwa valekhulya nu

Yiisu na vakhongi va mwene, ulwakhuva vale vingi vope
vakhankonga. 16 Avasimbi vavo vale vapitawe, vovawene
ukhuta u Yiisu ilya na vatula nongwa na vasakha songo,
vakhavavula avakhongi va mwene, “Khehi ilya na vasakha
songo na vatula nongwa. 17 U Yiisu vu apolikhe akhavavula,
“Avanu avakhafu emivele gya vene savilonda uvakhovayavela;
avanu vavo vatamu vovilonda uvakhovanyavela. Saninchile
khukhwilaga avanu avanya Iwidikho, ninchile khuvanya mbivi.”
18 Avakhongi va Yohani na Avapitawe. Pwu avange avanu
vakhincha khumwene khukhombola, “Khekhi avakhongi va
Yohani na Avapitawe hufunga, na avakhongi vakho hawafungi?
19 U Yiisu akhavavula, “Avelangiwe ukhutoliwa udala wiwesya
ukhufunga, imisekhe unya khutola udala vuvalenjela, unyaweghi
vovalenjela savakhefunge.” 20 Amanchuva khikhwincha untola
udala vuahenchi we khuvene, pwu mumanchuva ago pwu
fifungaga. 21 Asikhuli umunu uveikhona ekhe tambala khya
mwenda umpya mumwenda unkholo, apo umwenda ugwa pwu
gwitatukha tena, ekhepya khikhega mu mwenda unkolo, pwu
yapiva pavakhe uluvuvu. 22 Asikholi umunu uveivekha
uvugimbe uvwunonu mu khidenge khyakhatale, uvugimbe
yavukhufibanchula ifidenge, uvugimbe ne ifidenge fyoni pwu
fiyaga. Uvungimbe uvwunonu vekha mu khidenge ekhepya.” 23
Pa linchova lya sabato u Yiisu alotaninche khufyolo, na
avakhongi va mwene vakhatengula ukhipa ulubelege lwa ngano.
24 Pwu avapitawe vakhambulo, “Lola khekhi vivomba ekhenu
khekhyo ululagelo lubela ukhuvomba elinchuva lya sabato?” 25
Akhavavola ukhuta, “Samwembile ekya avombile u Daudi ulwa
ale ne njala umwene navanu vavo vale paninie nave? 26 Umwa

alotile mu mbunjenge vwa Nguluve Abiathari upwu ale

ntekhenchi mbakha, akhalya ukate uguve khwe khuvolongolo -
gugwa ululagilo lwa benchiche umunu yeyoni ukhulya - gwale
wagwa na vatekhenchi - akhavapa voni vavo vale paninie
numwene?” 27 U Yiisu akhanchovaukuhuta, “E Sabato
yavombiwe khutwevanu, sio avanu khu Sabato. 28 Pwu, u

Nswambe na Adamu ve Ntwa, khu Sabato.”

3un ingile mu sinagogi muvile nu munu unyakhevokho
khelema. 2 Pwu avange avanu vavovalekhonkongelela pa wipi
ukhulola inave yikhopokha elinchuva lya Sabato pwu vang'ege.
3 u Yiisu akhambula unyakhevokho khelema, “Ema paagatinagati
pa lulundamano ulu.” 4 Pwu akhavavola avanu, “Lunonu
ukhuvomba elinonu palinchuva lya Sabato ama ukhovomba
gago sagalweli; ukhupokhe uvwumi, ama ukhubunda?” Avene
vakhanchiga mie. 5 Hulyoyo akhavavola, avile nulususuvalo
ulwakhuva vavile ni numbula ng'afu, pwu akhambula umunu
ola, “Golosya ekhevokho khyaho.” 6 Akhakhegolosya pwu
u Yiisu akhampokha ekhevokho khyamwene. Avapitavwe
vakhakhuma khunji vakhasongane na vatwa valonde anjela
eya khubuda. 7 Pwu u Yiisu, na vakongi va mwene,
vakhaluta khu nyanja, ululundamano Iwa vanu avakhomile
khu Galileya avange khu va Yuta. 8 Avange ukhukhuma
khu Yerusalemu khu Idumaya khovolongolo eya Yolodani
khuwipi ne Tiro ne Sidoni, lulundamano uluvakha, vwulupulikhe
imbombo inchoikhonchivomba, vakhincha khumwene. 9 Pwu
akhavavola avakongi va mwene ukhutesania uvwato uvwudebe
ukhuta ululundamano vasite ukhuntinga. 10 Ulwakhuva
avapokhile vingi, khela munu uveale nu khungatanchawa
ale nuvwunogwe amwabasye. 11 Mwoni imepo imbivi

upunchambwene, walekhugwa pasi nu khulela, valekhune

hova, “Uve ule mwana va Nguluve.” 12 Pwu alekhuvavola
vasite ukhuvomba amanyikhihe. 13 Akhalota khu kyamba,
akhavelanga vavo avanogilwe, vakhaluta khumwene. 14
Akhavakhala kumi na vaveli (akhavatambula vasukhiwa), 15
vave paninie nu mwene avasukhage khulumbelela, Vave na
akga khuhencha imepo. 16 Pwu akhavakhala kumi na vaveli:
Simioni, uveampile elitawa lya Peteli, 17 Yakobo unswambe
Zebedayo, nu Yohani ulukholo va Yakoho, aveapevilwe elitawa
lya Bonagesi, avo vale vana va Ngurumo, 18 Nu Ndeleya,
Filipo, Batholomayo, Mathayo, Tomaso, Yakobo unswambe
Alfayo, Thadayo, Simioni Mkananayo, 19 Nu Yuta Iskariote,
yoywa alamwambuncha. 20 Pwu akhaluta khukaya, nu
lulundamano Iwa vanu vakhincha paninie, vakhalemwa na
khuhulya unkate. 21 Avakhekholo kya mwene vuvapolikhe
elimenyu elyo, vakhaluta khu khomwibata, vakhata, “Ikhwalukha.”
22 Avasimbi vavovainchile ukhuhuma khu Yerusalemu vakhata,
“Alenimepo incha Beelzebuli, “Nu, “Umbakha va mepo ikhencha
imepo.” 23 Yiisu akhavelanga khumwene nu khunchova navo
khu fikhwani, “Ndakhehi u Setano ikhung'encha u Setano? 24
Ingaveuvwutwa vungalekhehane uvwutwa uvwa savokheme.
25 Ingave uvwunchenge vungalekhehane uvivunchenge uvwa
savokheme. 26 Ingave u Setano iva nekhemendu yoywa,
sakheme, pwu iva afikhe khuvwusililo vwa mwene. 27 Ulwakhuva
asipale uvealeyomo yoywa iwesya ukhwingila mbunchenge uvwa
munu unyamakha nu khuhencha ifinu fya mwene khetampinya
unyamakha tasi, pwu ilandamaninga ifilimbunchenge. 28 Elweli
nihovavola, imbivi nchoni incha vana va vanu yanchisyeleheliwa,
paninie na ukhudakhela inchovonchova, 29 Yeyoni uveyakheva

ikhodokha umepo umbalanche sahasyekheliwe, pwu iva ntula

nongwa amanchuva goni.” (aion g165, aionios g166) 30 Yiisu
alenchovile ele ulwakhuva valekhunchova ukhuta, “Ale ni mepo
imbivi.” 31 Kisha mama yake na ndugu zake walikuja na
kusimama nje. Wakamtuma mtu, kumwita. 32 Ululundamano
lalwa Iwatamile pawipi nu mwene vakhambola, “Ujyuva vakho
na valokhololwo vale haniji, vikhoholonda uve.” 33 Akhavanda
akhata, “Ujyuva vango na avalokholo vango?” 34 Akhavalola
vava vatamile nu kunchungula akhata, “Lola, ava vuvajyuva na
valokholo Iwango! 35 Yeyone uveivomba ulugano lwa Nguluve,
u munu uywa velokholo Iwango, nu ng'ancha vango, nu jyuva

vango.”

4 Pwu akhatengwa ukhumanyisya mu ndakhanji mu nyanja.
Ululundamano ulwalundamine lukhanjongula, akhingela mu
mbwato munyanja, nu hutama. Ululundamano lyoni Iwale
mundokanji mu nyanja. 2 Pwu akhavamanyisya imbombo nyingi
khu fikhwani, akhanchova khuvene. 3 Ukhuta, mupolikhenchage
undemi alotile khuvyala. 4 Vwu ivyala, inchinge imbeyu ncha
gwile mu njela, ifidege fikhincha fikhanchilya. 5 Imbeyu inchinge
nchagwile mu lunalawe, bakho wlifu lyale lidebe, pwu jikhaniala,
ulwakhuva elifu lyale lidebe. & Pwu ulunchuva volwivala,
nchikhaniala, ulwakhuva nchale bula milela, nchikhoma. 7Imbeyu
inchinge nchagwile mmatoni. Amatoni khakola sanchikhahopo
isekha nchochoni. 8 Imbeyu inchinge nchagwile palifu elinonu,
nchikhahopa isekhe vwu vunchikhula, inchinge nchakhopile
thelathini nu khulutelela, inchinge sitini, inchinge mia.” 9
Pwu akhanchova, “Yeyoni unyambulukhutu incha khupulikha,
apulekhage!” 10 Yiisu vu alemwene, vavo vale pipi nu mwene,
navala kumi na vavele vakhambuncha ukhukhongana ni

vikhwani. 11 Akhanchova khuvene, “Umwe mpevilwe uvayelweli

uvwa ludeva lwa Nguluve. Khu vavo vale honji khela khenu
khuvene fihwani, 12 Pwu vovilola, Iweli vilola, savikhokhe vona,
vovipulekhe, vipulikha, savikhwaliwa, manya vakhavisyetukha
pwu Unguluve akhale ikhovasyekhela.” 13 Pwu akhanchova
khuvene, “Ukhuta samukhemanyile ekhekhwani ekhe? Pwu
mukhweliwaga ifikhwani ifinge? 14 Unyakhovyala avyalile
elimenyu. 15 Avange vovala avagwile munjela, bakho elimenyu
lyavyaliwe. Vwu vapolikhe akhincha u Setano akhaletola elimenyu
lelyo lyavyaliwe muvene. 16 Avange vovala vavovavyaliwe
pakhyanyu pa lunalawe, avene voviholepulekha elimenyu,
nambeve vikhupelela nulokhovokho. 17 Viva vovovle imilela
mugati muvene pwu vikheyomelencha unsekhe unsupi vu
Iwikhwincha alogelo nu khugata nchiwa khu limenyu. Pwu
vikhekho vencha. 18 Avange vovala avanyaliwe mumatoni
vikholepulikha elumenyu. 19 Pwu ukhugatanchiwa ne khelunga,
uvosyovi uvwa fyome, nu vonogwe uvwa mbombo inchinge
nchikhovingela elimenyu lilemwa ukhuhupa isekhe. (aion g165) 20
Pwu khuvale vavo vavyaliwe mu ndifu elinonu. Vikholepulekha
elimenyu nu khuleopelela vikhopa isekha: avange thelathini,
avange sitini, na avange mia moja.” 21 Yiisu akhavavola,
“Vwa wigega ulumuli mbunchenge nukhuluvekha pasi pa
khetundu, ama pasi pavogono? Pwu vukhulugega ulumuli
nukhuluvekha pakhanya pa khetalati. 22 Ulwa khuva khesikholi
khyohyoni khekhyo khefikhime khekhyo sakhe khamanye
khene, lesipali lelyo lefikhime lelyo salekhave pavuvalafu. 23
Avange pwale unyambulukhutu inchipulekha, apolekhage!” 24
Akhavavola muvinchage mikho na lelyo mupulekha, ulwakhuva
ekhemwipimila khemulapimiliwa na yomwe nu khulutelela. 25

Ulwa khuva uvealenakhyo, yikhwupela ekheluyelile, na yoywa

ale vovole ukhukhuma khumwene yafitoliwa na fifyo alenafyo.”
26 Pwu akhata, “Uludeva lwa Nguluve lukhwanine nu munu
uveavyalile embeyu mu ndifu. 27 Vwa agonelile pakhelo
nu khusisimukha panavusikhu, pwu embeyu nchikhamela nu
khukula, ndave salomanyile umuyekhomile. 28 Ekhelunga
khihomya embeyu, gitala amani; vwukhwincha uvuluva, pwu,
nchikhonga embeyu inchidolwikhe. 29 Embeyu vuyekholile
nu khuvefula pwu egega emundu, ulwa khuva misekhegha
khubena.” 30 Pwu akhata, “Tuvukhwananinche uludeva lwa
Nguluve ne khenu kheli, tuvunchanganule ne khekhwani khehi?
31 Vule nde mbegu eya haladali, yeyo yavyaliwe incha khelunga.
32 Na pakho yevyaliwe, yikhula nu khuva mbakha ukhulutelela
embeyu nchoni, pwu yipasa isyamba imbakha, ifidege fya
khukyanya finchenga uvufumba mu khenchimela.” 33 Khu
fikhwani fingi amanyisye nu hunchova elimenyu khuvene,
ndamumwa valekhumweliwa, 34 Sa anchove navo bila fikhwani.
Ulwa khuva vu alemwene, akhavavola khela khenu avakhongi
va mwene. 35 Pa linchuva elyo, imisekhe gha lyakhemikhe,
akhanchova khuvene, “Tuvukhe emwambo eyenge.” 36 Pwu
vakhalulekha ululundamano, vakhantola u Yiisu, imisekhe
egyo vualemumbwato. Uwato uvunge vukhava paninie. 37
Emepo enyakhuluguto, amagasi. 38 U Yiisu ale pa shetri,
agonelile. Vakhansisimula, vakhata, “Mmanyisi, savusaga ufye
twifwa?” 39 Pwu akhasisimukha, akhayebencha emepo nu
khuyevola enyanja, “Yeve mie, nu lunonchehecho.” Emepo
yekhelekhelwa, khuva mie. 40 Pwu akhanchova khuvene, “Khehi
mundwada? Mulevovole ulwidikho?” 41 Vakhava nuludwado
ulwakha munumbula incha vene vakhenchofanya, “Veni oyo,

ulwa khuva emepo ne nyanja fikhomwedekha?".

S Vakhincha uluvafu ulonge ulwa nyanja, huvu Gerasi 2 U Yiisu
vu ikhoma mu mbwato, umunu unya mepo imbivi akhincha
khumwene vuikhomela khumapumba. 3 U munu tamaga
khumapumba. Asikholi aveawesinche ukhunsiga. Akhongiwe
mara khingi ne minyololo. 4 Akhagedumula eminyololo asikholi
uveale na makha agakhuntola. 5 Pakhelo na pamusi vu
alekhumapumba na hufyamba, alekhulela nu khwetema na
mawe amakhali. 6 Vwu ambwene u Yiisu khuvutali, akhanyilela
khumwene nu khungundama khumwene. 7 Akhovela khulimenyu
elivakha, “Akhata vwinongwa ukhungakha kheli, u Yiisu, va
Nswambe va Nguluve uve ale khukyanya? Nikhohodova khwa
Nguluve uste, ukhungatancha.” 8 Ulwa khuva ambolile, “Khuma
khu munu oya, ve mepo imbivi.” 9 Umwene akhambuncha,
“Elitawa lyakho veni?” Pwu akhanda akhata, “Elitawa lyango
ne Legion, ulwakhuva tule vingi.” 10 Akhandela ukhudova
ukhuta asite ukhung'elekha khuvutali. 11 Pale ni ngube
nchindebelenchwa pakhyamba, 12 Pwu vakhadova, ukhuta,
“Utusukhe khungube; twingile huchene.” 13 Pwu akhavedekha;
imepo imbivi nchakhahoma nu khwingela mu ngube, pwu
nchikhanyilela mu nyanja, nchale ingube elfu mbili nchicho
nchaingile mu nyanja. 14 Na vavo vanchidemaga ingube
vakhanyila khuhavavola khehyo pa khelunga. Pwu avanu vingi
vakhehomya ukhuluta khwilola ekhehomile. 15 Pwu vakhincha
khwa Yiisu vakhambona umunu unyamepo- imbiviuveale ne jeshi
— atamile pasi, afyalile, alenulukhala lunonu pwu vakhadwada.
16 Vavo valolile khekhyo khehomile khu munu uveakhale ni
mwepo imbivi vakhambula ekhehomile khumwene na khu
ngube. 17 Vovikhondova akhege mu khelunga kya vene. 18

Vwu ikhwingela mumbwato, u munu unyamepo mbivi akhadova

alotage paninie nu mwene. 19 Akhasita ukhumwedekha,
akhata, “Lutaga khuvunchenge vwakho na khuvanu vakho,
ukhavavole ungaakhovombile Utwa, nu luhungu uuakhopile.”
20 Pwu akhaluta nu khutengula ukhupanga imbombo imbakha
nchocho u Yiisu anchivombile khumwene khu Dekapoli, khela
munu akhaswiga. 21 U Yiisu vualowikhe emwambo eyenge,
mu mbwato, lulundamano lukhalundamano au hunchungutela,
vu alepalukhanchi pa nyanja. 22 Pwu undongonchi yomo
va sinsgogi, atambuliwawa Yailo, akhinche, vu ambwene
akhagwa mumalunde ga Yiisu. 23 Akhansima akhata, “Umwana
vango udebe alepakhufwa. Nikhokhodova, winche umbekhele
ifivokho pamwene, apate ukhupona.” 24 Pwu akhaluta nave,
nu lulundamano lukhankonga nu khunchungutila. 25 Pale
nu ndlaa uvegwakhumaga unkisa emiakha kumi na miwili.
Agatanchiwe, nu khuyaveliwa na vingi akhominche khela khenu
khekhyo alenakhyo. 26 Saapate uvwavule, pwu akhendelela
ukhuva ne khali mbivi. Akhapulikha elimenyu ly Yiisu. 27 Pwu
akhincha khunsana khwa Yiisu vu ingenda mu lulundamano,
akhibata eligwanda lya mwene. 28 Ulwa khuva anchovile,
“Ingave ningabate eligwanda lya mwene, niva neponile.” 29
Voibite, unkisa gukhelekhe lwa ukhuhuma, pwu akhepulekha mu
mbele ukhuta aponile mbugatanchiwa wa mwene. 30 Pwu u
Yiisu akhalumanya ukhuta amakha gapungwikhe. Akhasyetukha
khunu na khunu ndulundamano lwa vanu akhavoncha, “Veni
uveanyibite eligwanda lyango?” 31 Avankongi va mwene
vakhata, “Wilola ululundamano lukhunchungulile, nuve wita,
“Veni uveakhwibite?” 32 U Yiisu akhalola khunu na khunu
ukhulola yoywa amwibite. 33 Undala vualumanyile ekhevombikhe

khumwene, akhadwada nu khutetema. Akhincha nu khugwa

pasi pamwene nu khumbula elweli yoni. 34 Akhata khumwene,
“Ulwidikho Iwakho lakhopokhile. Lutaga nu lunonchehecho
apone ekhetamu khyaho.” 35 Vwu inchova, avange avanu
vakhincha ukhuhuma khu ndongonchi va Sinagogi, valekhuta,
“Umwalevo afyile. Khehi vukhugatancha umanyisi?” 36 Pwu u
Yiisu vuapulikhe khekhyo khinchoviwa, akhambula undongonchi
va Sinagogi, “Osite ukhudwada. Wedekhe.” 37 Sahamwedekha
yeyoni ukhulongonchana nave, akhava nu Peteli, Yakobo nu
Yohani, alokhololwe va Yakobo. 38 Vakhincha mumbonchenge
uvwa ndongonchi va Sinagogi, vope akhavono vilela. 39
Vuingile mbunchenge, akhavavola, “Kheli msosovile, kheli
mwilela? Umwana safwile agonelile.” 40 Vakhang'eha, umwene,
akhavahomya voni khunji, akhantola udada va mwana nu vanine
navavo vakhele nu mwene, akhingela umwalemo umwana.
41 Akhatetola ekhevoho kya mwana akhata, “Talitha koum,
“khuhuta, “Mwana ndebe, nikhohovola, sisimukha.” 42 Umwana
akhasisismukha nu khugenda (ulwa khuva ale ne miakha
kumi na mbili). Pwu vakhava vanu va khudega. 43 Akhava
lagela ukhuta asikholi ovinogiwa ukhulemanya elevombikhe.

Akhavavola vampe umwana ekyakhulya.

6 Pwu akhahege ukhuluta khujini gwa miave, avakhongi va
mwene vakhenkonga. 2 Vuyefihe e Sabato, akhatengula
ukhumanyisya mu sinagogi. Avanu vingi vakhampulekhe nu
khudega. Vakhata, “Akavile ndahu ulumanyisyo alo?” Luhala
lukhi ulwapevilwe?” Ivomba ndekhehi aga khu monokhoga
mwene?” 3 Oyo si ve ola u Selemala, nswambe va Mariamu
na lokhololwe Iwa va Yakobo, Yose, Yuta nu Simioni? Na
vakhenchavevitama pakhapa nufwe?” Yavakhovoswe nu Yiisu.

4 U Yiisu akhavavola, “Unyamalagosi dwadiwa, apange mijini

gwa mwene na valokhololwe ava mbunchenge vwa mwene.” 5
Pwu sakhavomba inchakhudeega apo, akhavavekhela ifivokho
avatamu vadebe vakhepona. 6 Akhaswiga ulwa khuva
khumanyisya. 7 Akhavelanga avakongi kumi ne mbili akhatengula
ukhuvasukha vavele vavele. Akhavapa ululagelo khu mepo
imbivi, 8 Nu khuvalagela wasite ukhugega ekhe nu khyokhyoni
vuvilula vagegage ingoma njene. Vasite ukhugega unkate,
umpakho ni ndalama mufipakho; 9 Pwu vafyale ifikato, vasite
ukhuva na magwanda gavele. 10 Akhavavola, “Uvenjenge
vwuwoni umuyakheva mukhwingela, mtamage apo mpakha
vu mwikhega. 11 Nu njini gyogyoni gugwa sakhuhovupilela
ama nkhuvapulekhencha, mukhegege khuvene, mwekhuhune
ulundukhulu Iwa mmalunde genyo, kheve kheme nyekhelo
khuvene.” 12 Na vene vakhaluta nu khulumbelela avanu
ukhuuta nu ukhunchilekha imbivi incha vene. 13 Vakhavaswema
imepo imbivi nu khuvabakha imono avatamu vakhapona. 14
Untwa u Herode vuapolikhe ago, ulwa khuva elitawa lya Yiisu
levile lemanyekhikhe. Avange vakhata, “Yohani unyalyoncho
anchokhile, amakhe ni fikhwani fivomba imbombo mu mwene.”
15 Avange vakhata, “Oyo ve Eliya, “Nu avange vakhata, “Oyo ve
nyamalago, alepaninie na vanyamalago avakhetale.” 16 Pwu u
Herode vu apulikhe aga akhata, “Yohani, yoywa nagedile untwe
anchokhile.” 17 Ulwa khuva Herode yoywa alagile u Yohani ibatwe
nu khukungwa khwa Herodia (udala va mbakhave va Filipo) ulwa
khuva umene antolile ukhuva idala. 18 Ulwa khuva u Yohani
ambolile u Herode, “Lu vivi ukhuntola udala va mbakhavo.”
19 Pwu u Herode akhatengula ukhukalalela alekhulonda

ukhumbuda, akhalemwa, 20 U Herode alekhundwadwa u Yohani;

alomanyile ukhuta va ye lweli munu mbalanche, pwu akhandekhe.
Vwu ipikhompole khencha akhavanulususuvalo, akhahovoha
ukhumpole hencha. 21 Vwu gufikhe unsekhe vwu lekhegelile
elinchuva lya khololiwa u Herode ahavandalela avakhongi va
mwene, avasikhali, na valongonchi va Galileya. 22 Pwu umaleve
va Herodia akhingela pakhonema, akhang'ovosya u Herode
na vageniji avalepakhulya lyakhemihe pwu u herodeakhambula
umwaleve, “Udove kyokyoni ikhevwunongwa une yanikhuhupa.”
23 Akhadyega ukhuta, khyokyoni khekyo yavudova, yanikhuhupa,
ndageve nusu ya indeva lwango.” 24 Akhahoma khunji
akhavoncha khwa vanina, “Nedove ekhehi?” Akhata, “Untwe
ugwa Yohani.” 25 Unsekhe gugwa akhingila khwa nkuludeva
akhatengula ukhunchova, “Ninogwa umemu sakhani, untwe
gwa Yohani.” 26 Unkuludeva akhasususvala, ulwakhuva
aedyegile pavageni, akhalemwa nkhubelela ekheadovile. 27
Pwu unkuludeva akahasuha avasikhali va mwene akhavalagela
ukhuluta ukhugegela umtwe gwa Yohani. Pwu usikhali akhalota
khwigeda untwe mumbokongwa. 28 Akhagega untwe gwa
Yohani mu sakhani akhampa umwana, umwana akhampa
uvanina. 29 Avakhongi va mwene vuvapulikhe ago, vakhaluta
khuhogotola ufimba gwa mwene vakhaluta khusyila hulipumba.
30 Avasukhiwa vakhalundamano popaninie khuvolongolo khwa
Yiisu, vakhambula goni agavavombile nu khuvamanyisya. 31 Pwu
akhavavola, “Mwinchange pavotitu tugatalukhe padebe.” Avanu
vingi valekhwincha nu khuhega savakhava nu unsekhe ugwa
khulavukha. 32 Pwu vakhatoga mu mbwato vakhaluta pavutitu
vakhava vene. 33 Vakhavavona vuvikhaga, vakhavamanya
pupaninie vakhanyila ulwamalonde vakhavatalela ukhunchifikha.

34 Vuvafikhe khu mbwani, akhavavona ava lulundamano

akhavakolela ekhesa, ulwa khuva vale ndi ng'osi imbula ndoleli.
Akhatengula ukhuvamanyisya imbombo inyingi. 35 Emisekhe
vugelulile, avakhongi vakhakonga vakhata, “Apa pale pavutitu
nu usekhe gulutile. 36 Welage valute khuniji ni vijiji vakhagule
ekyakhulya.” 37 Pwu akhavanda akhata, “Muvape umwe
ekyakhulya.” Vakhambola, “Tuwesye ukhuluta khwigula imikate
igya dinari mia mbili nu khuvapa valye?" 38 Akhavavola, “Mle
nemikate gelengi? Luta mukhalole.” Vovapatile vakhambola,
“Emikate gekhano ni somba ivele.” 39 Akhavalagela avanu
vatame mu fipuga mu manyasi amigu. 40 Vakhavatamekha mu
fipuga; mu fipuga fya mamia khu hamsini. 41 Pwu akhatola
emikhate gekhano ni somba ivele, pwu akhalolakhukyanya
akhagesaya, pwu akhavapa avakongi vavekhe mbulongolo pa
lulundamano. Pwu akhagava isomba ivele khu vanu voni. 42
Vakhalya voni vakhakwila. 43 Vakhalundania imikate emimenyule
egesigile, vikhadega ifitondu kumi na mbili, ni somba inchi
menyuliwe. 44 Vale avagosi elfu tano avalile emikate. 45
Pwu akhavavola ukhuta vatoge mu mbwato valote khuvunge,
vakhaluta khuabethsaida, vu ikhelaga nu vanya lulundamano.
46 avuvakhegile, akhaluta khukyomba khudova. 47 vuyevile
lyakhemile, uwato vwu vulepagati mu nyanja, umwene ale
mwene khumwambo. 48 Akhavavova vovigatanchiwa mu
mbwato ulwa khuva imepo nchilikhuvasiga, vuvulepakhwikya
akhavalotela, alekhugenda nkyanya munyanja, akhonogwa
ukhulutaniche. 49 Pwu vuvambwene igenda nkyanya mu
magasi, vakhava nuludwadwa vakhata pamo misyokha pwu
vakhaywega. 50 Ulwa khuva vambwene vakhava nululundamano.
Pwu akhanchova akhavavola, “Muve vakhangafu! Nene! Msite

ukhudwada.” 51 Akhingela mu mbwaro, imepo yekhelekhelwa

unkhuluguto, pwu vakhadega Iweli. 52 Pwu vakhava saveliwe
elimenyu lya mikate. Ulwa khuva inyala nchavene nchale ndebe.
53 Vovalowikhe khumwambo, vakhafikha ekhelunga ekhya
Genesareti pwu uwato vakhema. 54 Vovakhomile khunji khuwato,
pwu vakhamanya. 55 Vakhanyila khulumbelela mu khelunga
vakhatengula ukhuvagega avatamu mu fisanja, khela vuvapulikhe
amamukhelunga vakhavavekha avatamu upovigonchekhecha,
vakhadova edekhe ukhwibata eligwanda lya mwene. Voni vavo

vamwibite vakhapona.

7 Avalongonchi ne avasimbi vavo vakhomile khu Yerusalemu
valondamine nu khunchungutela umwene. 2 Vakhavavona
avakhongi va mwene vilya imikate ne fikokho khetakalava.
3 (Avalongonchi na Vayahudi voni savilya vikhalava vononu;
vikhwibatelela inyikho incha vagogolo. 4 Avalongonchi vovayile
ukhuhuma ukhuvigoncha, savilya vu savogile. Khulenindagelo
inchinge inchovikhonchikonga, ukhusukha ifinywelo, isefulila,
ifyombo ifya shaba niifigodo ifivitamela pakhulya.) 5 Avalongonchi
ne vasimbi vakhambuncha u Yiisu, “Khehi avakhongi vakho
samitame ukhukongana ni nyikho incha vatanchi, ulwa khuva
vilya imikate khetakalava amavokho?” 6 Umwene akhavavola,
“Unyamalago Yesaya anchovile vononu khulyomwe asimbile,
'‘Avanu ava vikhunyedehka khu milomo, inumbula incha
vene chilikhutali nune. 7 Vikhnombombela inekhelo injalubedo
vimanyisya indagelo incha vanu ndi finchago fya vane.' 8
Munchilekhile indagelo incha Nguluve nu hwibatelela inyikho
imepo incha vanu.” 9 Pwu akhanchova khuvene, “Mlubelile
ululagelo ulwa Nguluve ili mlolele inyikho nchenyo! 10 Ulwa

khuva u Mose atile, “Umwedekhe u Dada vakho nu Jyova

vakho, 'Yoywa inchova amavivi khwa Dadaye nu khwavanina
Iwa yelweli ifwa.' 11 Ulwa khuva mwita, 'Ingave umunu inchova
khwa dadaye nu vanina, “Ulutangilo Iwolwoni lolwo mukhale
mwikhava ukhuhuma khulyone Iwiva khebana khu Hekalu,”
(elyo khuhuta atekhominche Unguluve') 12 Pwu sikhondekhe
ukhuvomba embombo yeyonikhwa deda ama uvanina. 13
Mukholovekhe ululagelo ulwa Nguluve ukhuta sakhenu khu
nyikho nchenyo. Ni mbombo inchopingi mukhonchivomba.” 14
Akhakilivukhela ukhuvelanga avalulundamano nu khuvavola,
“Mumolekhenche one, mwe voni, munyeliwe. 15 Khesiholi
kyokyoni ukhuhuma khunchi khu munu khekyo khiwesya
ukhundamya amunu ekhihwingela khumwene. Khekhonguma
omunu khyohikhondamya. 16 (Nchingakhencha: unsitali ugu,
“Ingave omunu yoywa avenchaga ale ni mbulukhutu incha
khupulikha, apulekhage” Gusimoli mu kalata incha khatale).
17 U Yiisu akhavalekha avalulundamano nu khwingela mu
mbunchenge, avakhongi va mwene vakhambuncha ukhukongana
ne khehwani khela. 18 Yiisu akhata, “Na nyomwe samweliwe?
Samwilola ukhuta khyokyoni ni khekyo khihomwingila omunu
sakhiwesya ukhundamya, 19 Ulwa khuva sakhehelote mu
numbula eya mwene, khihwingela mulitumbu lya mwene pwu
kheluta khu ya vele.” Khu nchovele eye u Yiisu akhafivalancha
ifyakhulya fyoni. 20 Akhanchova, “Khehyo khihoma umunu
khyohikhondamya. 21 Ulwa khuva khihoma mu munu, khunchi
eya numbula, khilomana na masage amavivi, uvuligu, uvulyasi,
uvubudi, 22 Uvumalaya, uvunogwe uvuvivi, uvuvivi, uvusyovi,
ukhuligupa, ilweginio, uvokhonyofu. 23 Amavivi aga goni gikho
mugati, gugagyo gikhondamya omunu.” 24 Akhema ukhuhuma

pala nu khuhega ukhuluta khu Tiro ne Sidoni. Akhingela

mugati sakhanogwa omunu uveavinchaga alomanye ukhuta
aleapo, yekhalemehan ukhumfikha. 25 Pwu udala, unyamwana
unyamepo imbivi, akhapulekha elimenyu lya mwene, akhincha,
akhagwa pa malunde ga mwene. 26 Udala uywa ale Myunani,
uva khevumbuho kya Kifoniki. Akhansima ukhuta anchisweme
imepo imbivi ukhuhuma khu mwaleve. 27 Yiisu akhambula
udala, “Valekhe avana valye tasi, ulwa khuva sio lunonu ukhutola
unkate gwa vana nu khulakhela imbwa.” 28 Pwu udala akhanda
ukhuta, “Lweli Ntwa, na nchimbwa pasi pa mwes yayilya
amasigalelo ga khyahulya hya vana.” 29 Akhambola, “Ulwa khuva
unchovile evwo, ulutage nuvudekhedekhe. Imepo nchindekhisye
umwalevo.” 30 Udala akhavuya khuvunchenge uvwa mwene
ambone umwaleve agonile pa khetalati, imepo nchindekhisye.
31 Yiisu akhahuma khu Tiro akhagengela khu Sidoni akhaloncha
khunyanja eya Galileya ulunyikha ulwa Dikapolisi. 32 Pwu
vakhandetela omunu uveanchivile uve ilemwa ukhonchova
vononu, vakhansima u Yiisu avekhe ifivokho fya mwene pa
mwene. 33 Akhang'omya khunchi ya lulundamano khu lufikho,
pwu akhavekhe ifikonche mu mbulukhutu nchamwene, vwu
abekhile amati, akhibata ululimi lwa mwene. 34 Akhalola khule
yanya, akhakeha nu khumbula, “Efata, “Khuhuta “Dendukha!”
35 Pwu unsekhe gugwa imbulukhutu nchikha dendukha, na
khwhyo khehansigaga ululimi khehanangeha alekhunchova. 36
Pwu akhavalagela vasite ukhumbula omunu uveavenchaga.
Vwu ikhovalagela elyo, pwu vale khupanga imbombo incho
khuvingi. 37 Va yelweli vakhadega nu khuta, “Avombile khela
khenu khenonu. Nu khuvavekha avanchivile ukhupulekha, na

avabubu ukhunchova.”

8 Mu manchuva ago, khwale nu lulundamano uluvakha,
ulwale vovole ekhyahulya. 2 Yiisu akhavelanga avakhongi va
mwene nu khuvavula, “Nikholokolela ekhesa ululundamano
ulu, vandelile ukhuva nune amanchuva gadatu na valevovole
ekhyahulya. 3 Ningavavule vagodokhe mumbunchenge uvwa
vene khetalya viwesya ukhunchiliha mu njela ne njala.
Avange vakhomile khuvutali.” 4 Avakhongi va mwene
vakhamwanda, “Twikhavandahu emikate egya khuvigusya avanu
ava apasitakhenu?” s Akhavavuncha, “Mle ni vimenyu vilengi
ifya mikate?” Vakhata, “Saba.” 6 Akhalulagela ululundamano
lutame pasi. Akhatola emikati saba, akhansana Unguluve, nu
khugemenyula. Akhava pa avakhongi va mwene vavekhe mu
mbulongolo, avene vakhagevekha mbulongolo Iwa lulundamano.
7 Vale ni somba indebe, vu esayile akhavalagela avakhongi va
mwene vavagavele n anchope. 8 Valile vakhakwilanila. Pwu
vakhalundania ifimenyu ffisigile, ifitundu ifivakha saba. 9 Avanu
vale elfu nne. Pwu akhavalekha vavuyage. 10 Pwu akhingela
mu mbwato na vakhongi va mwene, pwu vakhaluta ulunyikha
ulwa Dalmanuta. 11 Pwu avalongonchi vakhehuma khunchi nu
khutengula ukhukanikhana nu mwene. Valekhunogwa avape
ifikhwani ifikhomile khukyanya, valekhugela. 12 Akhenchofanja
mu numbula eya mwene akhata, “Kheli ekhepapo ekhe khilonda
ifikhwani? Nekhovavula uvulweli umwe, khesikhuli ekhehwani
ekheyakheva khihumela khuhepapo ekhe.” 13 Pwu akhavalekhe,
akhingela mu mbwato, akhahega ukhuluta emwambo eyenge.
14 Unsekhe ugwa avakhongi va mwene vasamilwe ukhugega
emikati. vale vuvule emikate, vale ne khemenyu khemu
mu mbwato. 15 Akhavavunga ukhuta, “Muvinchage mukho

nu mwilolele nu uvuvivi uvwa valongonchi nu uvuvivi uvwa

Herode. 16 Avakhongi vahenchofyanja vavo, “Ulwa khuva
tulevuvule emukate.” 17 U Yiisu akhalemanya ele, khuvavula,
“Khehi mu khenchofanya ukhuta mule vuvule emikate? Bado
samulomanyile? Samukhweliwa? Inumbula nchenyo nchivile
nyebepe? 18 Mle na mikho, samwilola? Mle ni mbulukhutu,
samupolekha? Samukumbukha? 19 Vonegavinie emikate
gekhano khuvanu elfu ikhano, mwatolile ifitundu filengi ifidegile
ifimenyu ifyamikate?” Vakhamwanda, “Kumi na fivele.” 20
“Ulwanagavinie emikate saba khu vanu elfu nne, mwatolile ifitundu
filengi?” 21 Vakhata, “Saba.” Akhavavula, “Samukhweliwa?” 22
Vakhincha khu Bethsaida. Avanu vavo vagegile khwa umunu
uvesisola vakhansima u Yiisu amwibate. 23 Yiisu akhamwibata
umunu uvesilola, nu khundongolela khunchi khuhejiji. Vuabekhile
amati pa mikho ga mwene nu khugolosya ifivokho fya mwene khu
mwene, akhambuncha, “Vukhohevona khyohyoni?” 24 Akhalola
khu kyanya nu khuta, “Nikhuva vona avanu nde mibekhe
egigenda.” 25 Pwu akhagolosya amavokho ga mwene mu mikho
ga mwene, omunu ola akhafungula amikho ga mwene, akhalola
akhange, akhavona khela khenu khenonu. 26 Yiisu akhandekha
alote khnumwene nu khumbula, “Usite ukhwingela mijini.” 27 Yiisu
akhahega navakhongi vamwene ukhuluta khu Kaisaria eya Filipi.
Vuvalemunjela akhavavuncha avakhongi, “Avanu vita une nene
veni?” 28 Vakhamwanda vakhata, “Yohani unyalwoncho. Avange
vita vee, “Eliya’ avange, 'Vita ulenyamalago.” 29 Akhavavunda,
“Umwe mwita one nene veni?” Peteli akhambula, “Uve ve
Kristi.” 30 Yiisu akhavavunga ukhuta vasite ukhumbula omunu
imbombo incha mwene. 31 Pwu akhatengula ukhuvamanyisya
ukhuta unswambe va Adamu yigatanchiwa khu mbombo inyingi,

yibeliwa na valongonchi, na vatekhenchi avavaha, na avasimbi,

na avanyalwidikho, vugasilile amanchuva gadatu alanchukha. 32
Aganchovile aga mu mbuvalafu. Pwu Peteli akhantola palukhanji
akhatengula ukhumbencha. 33U Yiisu akhasyetukha khuhuvalola
vakhongi va mwene pwu akhambencha u Peteli akhata, “Luta
khunsana Setano! Sawilola imbombo incha Nguluve, wilola
imbombo incha vanu.” 34 Pwu akhavelanga avalulundamano
na vakhongi va mwene, nu khuvalola, “Inave khule munu
inogwa ukhung'onga, ebele yoywa, atole ekhendamingani kya
mwene, nu khung'onga. 35 Ulwa khuva yeyoni uveinogwa
ukhuvupokha uvwumi uvwa nwene alavuyancha, na yeyo ni
uveyakheva ikhovoyancha uvwumi uvwa mwene khwa ajili yango
na khulimenyu, alavopokha. 36 Yikhontanga khehi omunu,
ukhukava ekhelunga kyoni, nu khukava ekhesara eya vwumi
uwamwene? 37 Omunu iwesye ukhuhomia khehi badala eya
vwumi uvwa mwene? 38 Yeyoni uveikhombonela isoni na
mamenyu gangu mu khepapo ekhe ekya valigu, ne khepapo
ekhya vanya mbivi, unswambe va Adamu yikhombolela isoni
yakheva ikhwincha khu ludeva ulwa Dadaye nukhuvasukhiwa

avavalanche.

9 Aganchovile khuvene, “Lweli ni nchova khulyomwe, avange
venyo khule vanu avemile apa savalafwa mpakha valuvone
uludeva Iwa Ngluve vulwikhwincha na makha.” 2 Vu
galuti amanchuva sita, Yiisu akhavatola Peteli, Yakobo nu
Yohani ukhuluta navo khukyamba, vene. Pwu akhatengula
ukhuhambukha pa vene. 3 Emienda gya mwene gekhatengula
ukhungala, gekhava mivalafu, uvuvalafu uvulotelile mu khelunga.
4 Pwu u Eliya nu Mose vakhahomela mu mbolongolo mu vene,
valekhonchova nu Yiisu. 5 Peteli akhanda akhambula u Yiisu,

“Mmanyisi, luvile lunonu ufye ukhuva apa, pwu tunchenge

ameve gadatu, lemoleve lyakho, lemo leve lya Mose nelenge
leve lya Eliya.” 6 (Ulwa khuva sakhemanye ekyakhunchova,
vakhadwada fincho.) 7 Elifunde likhehumela nu khuvagubikha.
Pwu elimenyu likhahuma mu mafunde likhata, “Oya ve
nswambango ugane, mupulekhenchange umwene.” 8 Vwu
vipilola, savakhambona yeyone uveale paninie navene, alepo u
Yiisu mwene. 9 Vuvikhwiha ukhuhuma khukyamba, akhavalagela
vasite ukhumpangila omunu gago valolile, hadi unswambe
va Adamu alavaicnhukha ukhuhuma khuvufwe. 10 Pwu
vakhanchingahencha imbombo vavo vene. Pwu vakhenchofanja
ukhuta khuhuta kheli “Ukhunchula ukhuhuma khuvufwe” 11
Vakhambunche u Yiisu, “Kheli avasimbi vavita ikhwincha tasi u
Eliya?” 12 Akhavavola, “Lweli u Eliya alincha tasi khwipokha
ifinu fyoni. Kheli yesimbiwe unswambe va Adamu alagatanchiwa
nu khusuliwa? 13 Leno ninchova khulyomwe u Eliya ainchile,
vakhambombela umuveganelile, ndu elimenyu linchova.” 14
Vuvavuyile khuvakhongi, vakhevona ululundamano ludegile na
Masadukayo valekhukanihane navo. 15 Vu vambwene, elipuga
lyoni lekhadega nu khuluta khuhomponia. 16 Akhavavoncha
avakhongi va mwene, “Mkanekhana navo khuhekhi?” 17 Yomo
mu khepuga akhamwanda, “Mmanyisi, nekhagegile umwana
vango khulyove; aleni mepo imbivi inchikhosiga ukhonchova, 18
nchikhopelela ukhutetema nu khugwisya pasi, epofu yikhomaga
mundomo nu khuyeledula amino nu khuncichima. Nekhavadova
avakhongi vakho vanchikhomie imepo, vakhalemwa. 19
Akhavanda, “Khepago ekhesakhihwedekha, nitamoga numwe
hadi ndeli? Nitolelanila numwe hadi ndali? Mugege khulyone.”
20 Vakhagega umwana vamwene. Emepo imbivi vunchimbwene

u Yiisu, pwu nchikhapelela ukhutetema. Undemi akhagwa pasi

nu khuhumia epofu mundomo. 21 Yiisu akhambuncha u Dadaye,
“Avile ne khetamu ekhe ukhuhuma ndeli?” Dadaye akhata,
“Ukhuhuma vu idebe. 22 Pavunge alekhugwila mu mwoto
apange, mu magasi, nu khugela ukhunjancha. Inave vwuwesye
ukhuvomba khyokhyoni tokholele ekhesa ututange.” 23 Yiisu
akhambula, “Ingave ule tayari? Khela khenu khiwe sekhana
khu yeyoni unyalwidikho.” 24 Pwu u Dada va mwana akhalela
akhata, “Nikhwedekha! Unange ukhusikhwigekha khwango.” 25
U Yiisu vuawene elipuga linyilela khuvene, akhalagela khu mepo
imbivi akhata, “Uve mepo venchivanchi, nikhphogela indekhe,
usite ukhwingila khumwene khange.” 26 Akhalela khumakha
nu khugatancha umwana pwu imepo akhahuma. Umwana
akhavonekha ukhuta afwile, vingi vakhata, “Afwile,” 27 Pwu u
Yiisu akhantola ne khevokho akhamwinula, omwana akhema. 28
U Yiisu vu ingile mugati, avakhongi va mwene vakhambuncha
khuvutitu, “Kheli tukhalemilwe ukhungumia?” 29 Akhavavola,
“Siwesya ukhuhuma ikhone nyesayo.” 30 Vakhahega pala
nu khugendela khu Galileya. Sakhanogwa omunu yeyone
alumanye upuvalepo, Ulwa khuva alekhuvamanyisya avakhongi
va mwene. 31 Akhavavola, “Unswambe va Adamu yikhelehwa
mu mavokho ga vanu, pwu vikhombuda, vuafwile, vugalutile
amanchuva gatatu alanchokha.” 32 Pwu savakheliwa ekhinchova,
vakhadwada ukhumbuncha. 33 Vuvafikhe Karperinaumu. Vu ale
mumbunchenge skhavavuncha, “Mukhenchofanchaga kheli mu
njela?” 34 Pwu vakhanchiga miye. Ulwa khuva vale khukanikhana
mu njela ukhuta veni yoywa imbakha huvoni. 35 Akhatama
pasi akhavelanga kumi na vavele paninie, akhanchova navo,
“Ingave yeyoni ilonde ukhuva va mbulongolo, edekhe ukhuva va

munsana na ntangeli va voni.” 36 Akhantola omwana udebe

akhambekha pagati pavene. Akhampemba mumavokho, akhata,
37 “Yeyoni uveikhomwopelela umwana ndoyu mu litawa lyango,
iva anyupelile one, ingave omunu anyupelile one, sanyupelile
one nemwene nu uveansukhile.” 38 Yohani akhambula,
“Mmanyisi tukhambwene omunu ikhomia imepo khu litawa
lyakho tukhabencha, ulwakhova sikhongana nu fwe.” 39 Pwu u
Yiisu akhata, “Msitage ukhuvasiga, ulwa khuva asikhuli omunu
uveiwesya ukhovombe imbombo imbkha khu litawa lyango,
yoywa iwesya ukhunchova elimenyu elivivi khulyone. 40 Yeyoni
yoywa salenufwe, alepaninie nufwe. 41 Yeyoni uveyakheva
ikhohopa ekhekombe kya magasi aga khunywa ulwakhuva ule
nu Kristi, lweli ni khovavola, salayancha ulusayo Iwamwene. 42
Yeyoni uveikhovapenja avadebe avikhonyedekha one, lukhale
Iwiva lunonu khumwene ukhukongiwa ulwala mu nsingo nu
khutagwa mu nyanja. 43 Ingave ekhevokho kyakho khihohopenja
Geda. Lwiva lononu ukhwingela khuvwumi ne khevokho khemo,
ukhwingela khuvahegi nifivokho fyoni. Khu muoto “Gogwa
sagwinchima.” (Geenna g1067) 44 (Nchingakhencha: unsitari ege,
“Baho amatekhenya sagifwa nu muoto gogwa sagwinchima.
“Gusimuli mu mbusimbe uvwa khatale). 45 Ingave ekhelunda
kyakho khehopenchinche khegede. Lwiva lunonu khulyove
ukhwingila khu vwumi vu ulendema, ukhwingela khuvuhegi ni
filunde fivele. (Geenna g1067) 46 (Nchingakhencha: unsitari ogo,
“Baho amatekhenya sagifwa nu mwoto gogwa sagwinchima
“gusimuli mu mbusimbe uvwa khatale). 47 Ingave elikho lyakho
likhohopencha lekhenche. Lwiva lunonu khulyove ukhwingila
khu ludeva lwa Nguluve vule nelikho lemo, ukhuva na mikho
gavele nu khutagiwa khu vwukhegi. (Geenna g1067) 48 Baho pale

na matekhenya agasagifwa, nu mwoto gogwa sagwinchima. 49

Ulwa khuva khela munu alagendela mumwoto. 50 Omwinyo
nnonu, ingave omwinyo gungayanche ovononu vwa gwene, pwu
vukhogovombela ndeti ukhungilivula avononu vwa gwene? Muve
nu mwinyo yomwe khwa yomwe, muvinchage nu lunonchehecho

khwa khela munu.”

10 Yiisu akhagega apo akhaluta khu Uyahudi na khuvolongolo
khu Yordani, nu lulundamano vakhankonga. 2 Akhavamanyisya,
ndavovwa lwale vunchovele vwa mwene ukhuvomba. 3 Pwu
avalongonchi vakhincha khuhongela vakhambuncha, “Lwiva
lononu ugosi ukhunde ha udala va mwene?” Yiisu akhavanda,
“Mose avalagile khehi?” 4 Vakhata, “Mose atotawile ukhusimba
ekhalata eya khulekhana nu khuswema udala.” 5 “Ulwa khuva
inumbula nchenyo ng'afu khyomene avasimbile ululagelo ulu,
“Yiisu akhavavola. 6 “Ukhuhuma ukhupeliwa vwa khelunga,
“Unguluve avapelile ngosi nu udala." 7 Pwu ugosi alandekhaga
uddaye nu vanina nukhwelunga nu dala va mwene, 8 na
vavele avo viva umbele gumo; ulwa khuva saviva vavele, viva
umbele gumo. 9 Pwu khekyo akhelonganinche Unguluve omunu
asite ukhudatalula.” 10 Vovale mu mbunchenge, avakhongi
vakhambuncha ukhukhongana nele. 11 Akhavavola, “Yeyoni
uveikhondekhe udala va mwene nu khuntola udala uyonge
ivombe uvuligu. 12 Udala angandekhe ugosi va mwene nu
khutoliwa nu gosi uyonge, iva iligupa.” 13 Pwu vakhagegela avana
avadebe avibate, avakhongi vakhavabencha. 14 Pwu u Yiisu vu
alemanyile elyo, salekhang'ovosya, akhavavola, “Muvalekhe
avana avadebe vinche khulyone, msitage ukhuvasiga, ulwa
khuva avana ndava uludeva lwa Nguluve lwavene. 15 Elweli
nikhovavula, yeyoni uveisikhupelela uludeva lwa Nguluve ndu

mwana ndebe, Iweli salingela khuludeva Iwa Nguluve. 16

Pwu akhavatola avana mumavokho ga mwene akhavasaya
akhavavekhela ifivokho. 17 Vwu ategwile ulugendo Ilwa
mwene omunu yomo akhanyilelela akhafugama khumwene,
akhambuncha, “Mmansisi venonu, nevombe khehi nekave
uvwumi uvwa sikhunchoni?” (aionios g166) 18 U Yiisu akhata,
“Kheli vukhonambula ukhuta nelenonu? Asikhuli unonu, Unguluve
ve nnonu mwene. 19 Unchimanyile indagelo: 'Usitage, ukhubuda,
ulaligupaga, usitage, ukhuvadesi, vadwadwage Dadayo nu

jyuva vakho.” 20 Omunu da akhata, “Mmanyisi, aga gone ni
khogakhonga ukhuhuma neledemi.” 21 U Yiisu akhandola nu
khugana. Akhambula, “Khesigalile ekhenu khemo. Vunogivwa
ukhuguncha fyoni ifyoulenafyo pwu uvape avalemilwe, pwuwiva
ne khebana khukyanya. ang'ongage.” 22 Pwu akhapekha khu
mamenyu ago; akhahega vwu ale nolusosovalo, ulwa khuv
ale ne fyoma fingi. 23 Yiisu akhalolesya khyoni akhavavola
avakhongi va mwene, “Umo yevelile vugafu khuvanya fyoma
ukhwingela mu ludeva Iwa Nguluve! 24 Avakhongi vakhadega
khu mamenyu aga. Pwu Yiisu akhavavola akhange, “Vana,
vukhafu ukhwingela khu ludeva lwa Nguluve! 25 V\wu pepe khu
ngamia ukhulutanincha pa khepulukha kya Sindano, kholikho
khu munu untayeli ukhwingela khu ludeva lwa Nguluve.” 26
Vakhadega nu khwenchofanja, “Pwu veni uveyakheva ipona”
27 Yiisu akhavalola akhata, “Khu vanu salekhawesekhane, ila
khwa Nguluve. Ulwa khuva khwa Nguluve gone giwesekhana.”
28 “Peteli akhatengula ukhunchova nave, “Lola tofilekhile fyoni
tokhokongile.” 29 Yiisu akhata, “Elweli nikhovavola umwe, asipali
uveavulekhile uvunchenge, ama ulukhololwe, ama ung'anchange,
ama uvanina, ama udadaye, ama avana, ama ekhelunga, nu

khung'onga une, ne limenyu, 30 Yoywa salakava mara mia nu

khulutelaleno pa khelunga; uvunchenge, ulukholo, ung'ancha,
ujyuva, avana, ne khelunga, khu vugatanchiwa, ne ekhelunga
ekhihwincha nu vwumi uvwa sikhu nchoni. (aion g165, aionios
g166) 31 Vingi vavo valembulongolo valava va munsana, na
vavo valemunsana valava mumbolongolo.” 32 Vovalemunijela,
ukhuluta khu Yerusalemu, Yiisu alogwile mu mbolongolo khuvene.
Avakhongi vakhadega, na vavo valekhuvakonga munsana
vakhadwada. Pwu Yiisu akhavavekha palukhanji vala kumi na
vavele nu khutengula ukhuvavola eleyakheva likhongwimila
umwene: 33 “Lole, tulota khu Yerusalemu, nu Nswambe va
Adamu yikhelikhiwa khu vatekhenchi avavakha na vasimbi.
Yavikhong'ega afwe yavikhong'omia khu vanu va khelunga.
34 Yavikhonkinela, viknobekhela amati, valantova ne mbekhe,
nu khubuda. Vugalutile amanchuva gatatu alanchuha.” 35
Yakobo nu Yohana, avaswambe va Zebedayo, vakhincha
khumwene nukhuta, “Mmanyisi, tudova atovombele kyokyoni
ekhetuhohodova.” 36 Akhavavola, “Mwinogwa nevavombele
kheli?” 37 Utwedekhe tutame nuve khuvuvalanche vwakho,
yomo ekhevokho ekhyahulela, nu yonge ekhevokho ekhyahege.”
38 Pwu Yiisu akhavanda, “Samukhemanyile khehyo mudova.
Muwesye ukhunywela ekhekombe ekheninywela ama ukhedekha
olwoncho oloyakheva ni khwonenchiwa?” 39 Vakhambula,
“Tuwesya” Yiisu akhavavola, “Ekhekombe ekheyakheva ni
nywela, yamunywela. Nu ulwoncho lolwa nonchiwe, muwesya.
40 Leno uveya kheva itama ekhevokho khyango ekyando ama
ekyakhege, sanikhomia one, elyo lya vavo vandaliwe.” 41
Avakhongi avange vala kumi vuvapulikhe elyo, vakhatengula
ukhuvakalalela Yakobo nu Yohani. 42 Yiisu akhavelanga

khumwene nukhuta, “Mulomanyile ukhuta vala uvumwita

vovavakha va vanu va khelunga vikhovalongoncha na vanu
avanyamakha vivonesya ama khaga vene khulyomwe.” 43
Pwu sayinogiwa ukhuva evo khulyomwe. Yeyoni uveinogwa
ukhuva mbaha palyomwe edekhe ukhuvavombela, 44 Pwu
yeyoni uveinogwa ukhuva mu mbolongolo khulyomwe, edekhe
ukhuva nsukhiwa va voni. 45 Ulwa khuva Unswambe va
Adamu sinchile khuvombeliwa, inchile khuvomba, nu khwehomya
uvwumi vwa mwene ukhuva vupokhi khu vingi.” 46 Vakhincha
khu Yeriko. Vwu ikhega khu Yeriko na vakhongi va mwene
elipuga livakha, unswambe va Timayo, Batimayo, uvesilola
na ntofi, atamile palokanji mu nsewe. 47 Vu apolikhe ukhuta
ve Yiisu Mnazareti, akhatengula ukhuywega nu khuta, “Yiisu,
Nswambe va Daudi, ong'olele ekhesa!” 48 Vingi vakhabencha uve
abofyikhe, valekhumbula ununale. Pwu alekhulela khu limenyu
lya pakyanya, “Nswambe va Daudi, ong'olele ekhesa!” 49 Yiisu
akhema nu khulagela elangiwe. Vakhamwelanga, valekhuta,
“Ove nkhangafu! Ema! Yiisu ikhohwelganga.” 50 Akhaletaga
palokhaniji elikoti lya mwene, akhanyila, ukhuluta khwa Yiisu.
51 U Yiisu akhamwanda nu khuta, “Winogwa ne khovombele
khehi?” Ogosi ola akhamwanda, “Mmanyisi, ninogwa ukhulola.”
52 Yiisu akhambula, “Lutaga. Ulwedekho Iwakho lukhopolite.”
Usekhe gugwa amikho gamwene galekholola; akhankonga u

Yiisu munsewe.

11 Usikhei ugwa vuvinchile khu Yerusalemu, vuvafikhe khu
Bethfage nakhu Bethania, khu kyamba kya Mizeituni, U
Yesu akha vasuha vavili mugati muvakongi va mulene 2
Numekhwingila umwa mukhu yevona ei punda ne nyana va

punda eiligodowe yeyo saye pakheiliwe nu munu mulungule

mlete khuliane. 3 Mungavone umunu ikhu vavuncha ita khekhi
muligaha lulo?, Mtenchaga u Yesu atusuhile ekilivala khavilii.” 4
Vakhaluta nu khuvivona epunda (embunda) vekunglule khunji
khundiango khuu ntava uguliei wasi, puvakha hudula. 5 Na
vanu avange va eimile pala vakata (va kha vavula muligaha
kheikhii muvopoa ei punda eyei)?” 6 Vakha vavula nduvu u
Yesu avavulile na vanu vakhavalekha valutage. 7 Avakongi
vavile vakhagega (vakhalela) ei punda ei ligodowe khwa Yesu
va khatandiikha, ei mienda gwa vene pakianya payene u Yesu
akhatama pakianya. 8 Avanu vingi vakhatandikha ei mienda gwa
vene museule, na vange va khata ndikha amaswatu aga avagidile
muvialo. 9 Vala avavale khuvongolo na vala avovakongaga
vakhatova ekelele vakhata, “Hosana! Mwana va Daudi Hosiana
uviu sajuwe Hosiana uvii khui ncha khulituwa lya Yesu Krisri.
10 Lusanyiwe uludeva ululukhui n'cha ulwa dada vito udavudi!
Hosana khuula uvali khuu kianya” 11 Pu u Yesu akhiungila khu
Yerusalemu akhiingila mutembile akhalola khiila kheinu puu
usikhei gu khava gulutile akhaluta khu Bethania, paninie na
vali khei n'chigo na vavili. 12 Ee sikhu eyekongile vuvivu ya
ukhuhuma khu Bethania, ale na njala. 13 Akha vona ubikhei
ugugwale nama swatu, khuvutali akhaluta khuui lola eingave
iwesya ukhupata kyukyoni vu alutile khuilola sa khapata kheinu
mubikhei ugwa gale maswatu gene pa khuva sagwale isikhei
gwa mibeikhii. 14 Akhaguvula ubikhii asikhuli umunu uviyakheva
ilya isekhe ukhuhuma khuliuve.”Na vakongi va mwene va kha
pulekha. (aion g165) 15 Vakhii n'cha khu Yerusalemu, umwene
akhiingila mutembile nu khutengula ukhova humya khunji
avagulaji na vagunchaji mugati mutembile. Apindyiile itisi ncha

vavi khwandusanwa iihela ni figoda fya vala avavagu n'chaga iti

nguundya. 16 Sakha luhusa vei voni ukhutola kyukyooni mtembile
khii kyo kya gun'chiwe. 17 Akhava manyeisya nu khun'chova,
“Ye salisimbiwe ei lwakhuta, “Ei nyumba ya daada viva nyumba
ya nyeisayo'? Khwanya panji vooni? lino muvikhile lipango
lya valiasi.” 18 Avanchungaji avavaha na navavi simba vakha
puleikha vuinchova, navo vakhalonda einjila ya khuumbuda.
Hata ewe vadwadile pakhuva amapuga ga vanu gasuugaga
na mamenyu aga amanyasaga. 19 Kheila sikhei voa fikhee
valikhuhega. 20 Vuvigenda vukhu vakha vona ubikhe guumde
nage milela gwa yane. 21U Peteli akha kumbukha nu khun'chova,
“Mwalimu (Imanyisi) lola ubikhii ugukha gu katuule gwumile.” 22 U
Yesu akhavajibu, “Akhata muve nukwieidekho mwa Nguluve. 23
Eedikha nikhuvavula ukhuta mungate ei kyamba ei khiei kupukha
khunyanja, 'Eingawe in'chila masiakha munumbula ukhuta eikhei
anchovile, vuyilewonayu Nguluve vuivomba. 24 Nikhuvavula
khila khene eikhiei munchiova nukhuvan'cha mweidikhage
ukhuta muuipata ni fyofiva fyeonyo. 25 Vumukhueeima ne
khueisaya munogile ukhusikhila khila khinu eikhimulenakyo
khumunu vivoni pu udaada va khukianya eikhova syekhila umwe
inogwa n'cheinyo. ( 26 Achiingahein'cha: mungasite ukhusyekila
avanu inogwa nayo daada khu kiyanya sikhuva syeikhila
inogwa ncheinyo). 27 Va khiin'cha khu Yerusalemu khavidi.
Nu Yesu vuigenda mutembile, avachungaji avavana, avasimbii
na vagogolo vakhiin'cha khumwene. 28 Khululagilo luleikhu
vuvomba imbombo in'chii?” Nave ni akhupile amamulakha aga
ukhuvomba eulo?” 29 U Yesu akhata, “Nikhuva vun'cha eilimenyu
limo. Mumbule na yune nikhuvavula khululagilo luleikhu ni vomba
aga. 30 Ukuoncho lwa Yohani lwa humile khukianya euo lwa

humile khumunu? munjibu.”(mumbule). 31 Yakhavun'chana vavo

va khata, “Tungate khukianya, 'Iti pukheikhii, 'samkhedikhe?'
32 Tungate khuvanu, 'Pakhuva avanu,'...” Vadwadile pakhuva
vaibatilile ukhuta u Yohani einyamalago. 33 Pu vakhajibu u Yiisu
vakhata, “Satulumanyile. Nayu Yesu akhata, “Nayune sanikhuva

in‘chi khuve ululagilo luleikhu.

12 Pu u Yesu akhatengula ukhuva manyisya khufihwani. Akhata,
“Umunu avyalile ugunda gwa misabibu, nu khunchungusya
uluvigo, nu khuyava eilifuli lya khivekhila ei togwa (umfinyo)
akhanchenga unala akhali hemin'chanche nu gunda gwa
misabibu khuva limi va misabibu. Pu akhasafili eisafyali ya
pauutali. 2 Usikhie vugufikhe akhasuha umbombi vavalimi va
misabibu ukyopila ukhuhuma khumwene isekhe n'cha gunda gwa
misabibu. 3 Vakhibata, vakhatola, va khambun'cha bila kheinu.
4 Akhasuha umbombi uyunge vupe vakha vomba vule vule
vakhabuda, vakhavavombela vingi imbombo ndin'cho vakha va
buda. 5Badu akhasuha uyunge yope vakha buda vakhataga. 6
Ale nu munu uyunge uvakhusuha, umwana va mwene. Ugane uyu
ale va muisyo ukhusuha khuvene. Akhata, “Vinchii khuudwada
umwana vango.” 7 Pu avapangaji vakha nchova na vavo khwa
vavo, “Vakhata tumuibate. Tubude, uvuhale wiwa weito.” 8
Vakha muuibata, vakhabuda vakhataga khunji khukhialo kya
misabibu. 9 Pu apo, womba! Kheikhii unyakyalo kya misabibu?
Ikhuiincha nukhuvabuda voni avalemi va misabibu nukhuvapa
avange avalimi va gunda gwa misabibu. 10 Samuumbile uvuvigi
wa imenyu lilei? Eiluwe lilyo vabelile avanchengi livile liwe livaha
lya khulukanji. 11 Eeli lya humile khwa akada na lya khusuiga
pamiho ga vanu.” 12 Valikhulonda ukhumuubata u Yesu, pa
khuva valikhudwada ululundamano, lwee vanu valumanyile

ukhuta anchovile ei vene. Pvakhandekha vakhanda ukhuluta.

13 Puvakhavasuha vaninie avafalisayo namaherodia vategele
khumamenyu. 14 Vuvafikhe, vakhambula, “Imanyisi, tulumanyile
ukhuta savujali eikheinu kyoni. Oasavuvonesya uvupendelelo
khu vanu ila vumanyeisya einjila ya Nguluve khuvu yii luleli.
Niwa yiluleli ukhuhomba eisongo khwa Kaisalia yee? Tuwesya
ukhuhomba ewo ate? 15U Yesu avumanyile uvudesi wa vene,
“Nukhovavula kheikhii mukhungela? Mume ei ulutalama neilole.”
16 Vakhagega yimo khwa Yesu, akhavavula, “Eisula! Ei Yee
yani nuvusimbe uvuwani va khata, “Fya Kesali.” 17 UYesu
akhata, “Mumpe u Kesali ikya Kesalia na mumpe Unguluve.”
Vakhawiga. 18 Pu amasadukayo, avavita vasikhuli uvunchukha
vakha nchutila nu khumbuncha vakhata, 19 “Imanyisi, u Mose
atusimbile ukhuta ulukololwe va munu angave ifya ikhundekha
udala kheisita vana udala uyu iwesya ukhuhalwa nuyonge
nukhu ngolela avana khunijila ya lukololwe.' 20 Khuuale nava
lukolo saba, uvakhwanja (uvalutanchi) akhafya kha mwana. 21
Nayuvavile vupe akhafywa sakhandekha umwana na yuvadatu
vule vule. 22 Nuva saba akhafya bila khundekha umwana.
Khuvumalilo nayunchala akhafya. 23 Usikhegwa vanchukha
udala uyu iva vani vuvanchukhilevoni? Khuvalukolo vala saba
avavale vagosinva mwene.” 24 U Yesu akhavavula, “Ei! ye
njila ya khuvanchana pakhuva samulumanyile, eili vangeli lya
Nguluve?” 25 Usikhei gwa vunchkha wa wafulile, savale tola
nu khuingila khavile mumbutegulane viva ndava sahwa khwa
khukianya. 26 Pu lino, ukhuhumana nuvunchukha, wa! Vanu
avinchusiwa samuimbile mukhitabu kya Mose, ululagilo lwa
khei nchakha, 'Unguluve vuanchovile une neneNguluve va
Abrahamu, mu Isaka, nu Yakobo?' 27 Umwene sio Nguluve

vave fuile Nguluve vumi. Luleli muyagilwe.” 28 Yumo mugati

muvandisyii akhincha mukhu pulehencha einchovele ya vene;
akhavona u Yesu avajibile luleli. Akhambuncha lulagilo lulikhu
ulunogiwa khulikho nchoni?” 29 U Yesu akhajibu, “Akhata
uye yinogwa Y eiyei, “Puleheencha uve Islaeli, Unguluve vito,
ali yumo. 30 Pu yinogwa ukhukonga Unguluve vakho nee
numbula yakho yoni namasage gakho goni, nuluhala lwakho
Iwoni namakha gakho goni." 31 Ululagilo ulwa khauile, 'Luuulu
unganage ujirani nduvu vukhei gana uve.' Lusikhuli ululagilo
ulunge uluvaha pa nchii.” 32 Usimbi akhata, “Lunonu mumanyisi!
Unchovile luleli ukhuta Unguluve ali yumo, nu khuta asikhuli
uyunge khumwene. 33 Ukhugana umwene ne humbula yoni,
nuluhala luunono, namakha goni, nukhugana ujirani nchuu
wiganile lunonu vincho khulikho isadakha ncha khunyanya.”
34 Vu u Yesu ahuminche alijibu lya luhala, akhavavula, “Uve
sulie khutali nuludeva Iwa Nguluve.” Ukhwaniila apo asipali
uviambunchinche u Yesu ama swali. 35 Nu Yesu avajibile,
vuimani sya mutembile, akhata, “Ava! Simbi vila u Yesu mwana
va Davudi? 36 UDavudi yoywa khu mepo umbalanche, akhata,
'Udaada achovile khwadaada vango utame eikhivokho kyango
eikyandwo, ei mpakhaneva vekhe avavini vakho pasi pamalunde
gakho." 37 Udavudi yuywa ikhumwela nga Ukristi, 'Daada’ Pul
Mwana va Davudi khunjila?” Yelekhu nululundamano uluvaha
lukha pulehencha nuluhekhelo. 38 Mulumanyisyo lwa Yesu
akhata, “Muakyoli na vasimbi, avavinongwa ukhuluala emienda
emitali nu khuponiwa mu sokhoni. 39 Nu khutama mufigoda fya
vavaha muma sinagogi mu sikukuu (muselehe) Khumamenyu
ga vavaha. 40 Vilya munyumba ncha va fyela nu khwieisaya
intesaya inali vavavone avanu. Avanu ava vipokhela uvuhegi

uvuvaha.” 41 Pu u Yesu akhatama pasi pipi neli sadukha lya

sadakhamugati mu tembile; alikhulola avanu vuvigenda nu
khulaha ihela muli sandukha lya sadakha. Vingi avanu avatajili
vakhalaha ihela nchuu nyingi. 42 Pu udala yumo ufwele uganchu
akhincha khuilaha ifipande vivile fya sendi. 43 Pu akha vilanga
avakongi ya mwene nukhuvavula, “Luleli nukhuvavula, udala
uyu ufwile alahile nchu nyingi khulikho voni auatalile ukhulaha
mulisandukha lya hela. 44 Pakhuva vingi vahuminche ukhu
humana nu wingiwa vibanafya vene. Udala ufyile uyu, ukhuhuma
khuganchu wa mulene ahuminche ihela nchooni inchinchi khale

ncha khuntanga mbwumi wa mwene.”

13 U Yesu vulgenda mutembile, ukongi yumo akhambuncha,
“Imanyisi, lola amaule aga ga khu suugesya na majengo!” 2
Akhambula, wilola amajengo amavaha aga? Lisikhuli eliwe
elevakhwa lisigala pakianya paliwe elenge lilyo salelogwa pasi.”
3 Umwene vu atamile pa khiamba kya miseituni khu sana khu
tembile, u Peteli, u Yakobo, u Yohani nu Ndeleya vakhapuncha
khuvutitu, 4 “Imbombo, inchii nchiwa va ndeli? Hange kheilekhu
eikhe hwani kya yene?” 5 U Yesu akhatengula ukhuvavula,
“Muve mcho umunu vevoni asite ukhuva siova. 6 Vingi vikhuincha
khulitawa lyango vitinchaga, 'Une nene luleli,' na vikhivayancha
vingi. 7 Vumupulekha embancha nenchovele ncha mbancha
musite ukhudwada pakhuva imbombo ncha lasima ukhuhumila
pakhuva umwisyo badu. 8 Pakhuva ikhilunga khiihe galekhuta
khuilwa nekhilunga ekhenge. Pivane khesenyenge isehemu
nyingi, ne njala. Ugu gumwanjo gwa luvavo. 9 Muve miho.
Vuvikhuva helakha mu balasa, nukhu vatova muma Sinagogi.
Gavene vikhu vimikha khuvulungolo khuva vaha na khuva
kuludeva khunjila yango, nduvu suhuda khuvene. 10 Welemenyu

linogiwa lilumbileliwe khuvanya panji voni. 11 Vuvikhuvibata

nukhuva kabisi, msite ukhudwada eikhei yakhei va muunchova.
Mugati musikhe ugwa, vikhuvapa kheikhi eikya khunchova;
samuuva mulemule umuli yakhiva umepo umbalanche. 12
Ulukolo ikhusitakha ulukololule ukhufya, ubaba nu mwana va
mulene. Ava navikhweima vunge navo dada yavo nukhuva vikha
vabudiwe. 13 (Mtachukiwa na kila mtu kwa sababu ya jina
langu. Lakini atakayevumilia mpaka mwisho, mtu huyo ataokoka.
14 Vumlolile uluvipolwa vuvivi lweimile pala apasapi nogiwa
ukhumwema(uvikhweimba na alumanye), pu avavali nugati
mwa Yuda vanyilelanga khufiamba, 15 Nu vialei khukianya khu
nyumba, ikhage pasi pa nyumba, ewo khutola kyukyoni ei khele
khuniji, 16 Nu vialei khukhialo asite ukhuvaya khulola eimlenda
gwa mwene. 17 Lwa vene avadala avanya vinchitu navi khwosya
isikhu incho! 18 Mudovage ukhuta yeisite ukhuhumila usikhe
gwa mepu. 19 Pakhuwa khuiva nei sida eimbaha eiyesayegele
yeihumile, ukhuhuma Unguluve vuivumba eikheilunga, mpakha
lino, sayegelile ukhuhumila na sayi ulesya ukhumila. 20 Impakha
udaada vuapuungwisye isikhu, gusikhuli mbilei ufu vakhova gumii
pona, pakhuva khunjila ya vagolofu, avayakhiva ikhuva hala,
ipungusya inamba ocha sikhu. 21 Usikheli ugwa unga umunu
ukhuvavula, ukhuta, u Yesu Kristi alei khunu! Awo alei apa!' msite
ukhwudikha. 22 Pakhuva ava Kristi avavudesi navanyamalago
avavudesi vihumila na vihumiaga ifihwani, ni fisaugo puvavasiove
hate avagalola. 23 Muve miho! Nei vavalile aga goni vu badu
akhasikhe. 24 Ulwakhuva vayihumila eitasu va sikhu icho,
eilinchuva liva hisi, umulenchi saguu humwa ulumuli lwa Iwene,
25 Inondwe nchiigwa ukhuhuma khuuki anya namakha agali
khukianya gisiekhanikha. 26 Puvikhnombona umwana va Adamu

vuikhuincha, mumavingo khuu makha mingi nuvu dwadwa.

27 Pu isuha avasuhwa va mwene ukhuvalunga manwa pu
paninei avagolofu va mwene uvupande vune wa khilunga,
ukhuhuma khumwi syo wa gwa khulunga mpakha umwisyo gwa
khukianya. 28 Khubikheli mumanyilage ubukha vusaguwesya
ukhu vikha amaswalinkhei mbeivi pu mukhulumanya ukhuta
eikhei nchuva kheifikhe. 29 vuyueiwo, vumivona imbombo inchii
nchihumila mulumanye ukhuta alipipi nuundiango. 30 Lulel,
nikhuvavula, ukhuta eikheivumbukho akhei sakhuluta khutali
vu imbombo nchii sanchii humile. 31 Khukianya na pasi filuta,
lakhini amamenyu gango safiluta lusikhu. 32 Pakhuva eisikhu
nelinchova na khasikhei asipali uviakhamanyile navavasuhwa
vakhukianya nayu mwana, ila udaada. 33 Mave miho, lola,
samulumanyile isikhei mukhii gi humile. (Zingatia: Mstari huu,
“Muwe waangalifu, Tazameni na ombeni kwa sababu...” haumo
kwenye nakala za kale). 34 Muve miho lolaga nu khudova
pakhuva: yilii ndumunu uvei isafili ikhuyilekha enyamba ya mwene
nukhumbikho umbombi va mwene ukhuva undoleli va nyumba,
khula munu ne mbombo ya mwene. Nukhumbula undindilenchi
ukhutama miho. 35 Muve miho! Pakhuva samlumanyile ndeli
umbaha vanyumba ivuya muvomba, yiwesekhana lyakheimihe,
pakilo pagati usikhei elikongove vulivikha eulo vukilo. 36
Eingave ikhwincha khunjila ya khukenyemula, asite ukhukhuvona
ugonelile. 37 Kheila eikhei ninchova khuliuve ninchova khwu

khila munu: muve miho”!

14 Chiikhale isikhu ivili vubadu uluhekholo lwa pasakha va
visyesye ifisafi lahiwe eikhei luve. Avanchungaji avavaha na
vasimbi valikhulonda einjilaya khumwibata u Yesu nukhumbuda.
2 Pakhuva vanchovile ukhuta yei site ukhuva usikhe gwa

luhekhelo avanu vasiya ukhuvomba amatata (iluyo).” 3 Vuu u

Yesu alikhu Bethania munyumba ya Simoni ukoma, vu chuta
pa mesa, udala yumo akheincha khumuene akhava nei chupa
ya mono inonu incha galama eimbaha, akhafungula eichupa
nu khududilila inonu pantuwe gwa mwene. Pu 4 vale na vanu
avavavipile (avakolile) vakhavulana vavo khu vavo kheikhi
uvuvivi nduvu? 5Imono nchikhale nchigunchiwa ihela cnhuu
nyingi tu khuva pa avaganchu. 6 Pu u Yesu akhata, “Mundekhe
mwene. Msite ukhugatancha avombile inonu khuli une. 7
Isikhu nchooni mulinavo, avaganchu pakhuva une samwiva
nune eimisikhe guioni. 8 Avombile khila eikhyu lulesa: apakhile
umbiligwango imono khuuiili ya khusila. 9 Luleli ni khuvavula,
khila ponu upulilumbileluwa elimenyu, mukhilunga kyoni khila
eikhiei avombile umama uyu khiikkumbukhiwagwa. 10 Pu u
Yuda sikalioti, vumo mugati mu vakongi khei nchigo na vavile
akhaluta khuvachungaji avavaha alikhunogwa ambikhe mavokho
ga vene. 11 Vu avava va vachungaji vapulikhe nchii vaho, wikhe
nukhwahidi ukhumpa ihela. Pu alikhulonda enjila ya khukabusi
khu vene. 12 Isikhu ya lutanchi ya fisyesye ffisafi, vikhiwe eikhei
luve usikhe uguvahuminche ing'osi ya pasakha (luhekhelo)
avakongi va mwene vakhambula, “Winogwa ndakhu tukhandale
ulya eipasakha paninie nufye?” 13 Akhasuha avakongi vavile
nukhuvavula, “Mulutage khujini, mukhumbona ugosi agegile
eikhi vya ikhwagana numwe. Mukongage. 14 Munyumba
eyakhuva ikhwingila, mukongage na mumbule unyanyumba
ukhula umanyisi atile, “Khei lindakhu eikhei yumba kya vageni
alile eipasakha na vakongi va mwene?” 15 IKhuvavonesya
ikhiyumba khukianya ikhiei vaha kheikyo kheilei tayali. Pu
muvombe amandalasi khuiili yuito pala” 16 Avakongi vakhahega

ukhuta khuujini; vakhavona kheila khanu nduvaa nchovile

navakhandala eikyakyuya kya pasakha. 17 Vuyifikhe lilya
kheimihe akhiincha navala kheinchigona vavili. 18 Vuvale pipi
nei mesa nu khulya, u Yesu akhata, “Lakhanchova, yumo mugati
ndiomwe uvei ilya paninie nune ikhumbuda. 19 “Voni vakhasikhi
tekha yumo yumo vakhambula luleli syoo nene?” 20 U Yesu
akhanchova akhavavula, “Yumo mugati mu kheinchigo na vavilii
yumo, uviuyu ilaha ikhei vokho mubakhuli paninie nune. 21
Pakhuva umwana va Adamu iluta induvu eilemenyu leinchovile
pakianya pamwene. Pu lwa mwene umunu ula ukhugendela
khu mwene umwana va Adamu ibudiwa yekhele huba umunu
uywa asite ukhuhouwa.” 22 Vuvalei pakhuli, u Yesu akhalola
ukata leikhasyesye, akhasaya nukhumenyula akha vapa akhata
lakhanchova. Mtole ugu gumbili gwago.” 23 Akhalola eikheilovo,
akheisaya akhavapa voni vakhanywa. 24 Akhavavula akhata,
“Ugu guukisa gwago gwa luleidehano, ukisa ugugududeikha
khuujili ya vongi. 25 Luleli nukhuvavula, saniinywa khavile
eikheinyalelo kya nsabibu impakha neilavaninywa upya nchu
cheva Iwa Nguluve.” 26 Voueimbile ulwembo, vakhahuma panji
pa khiamba kya miseituni. 27 U Yesu akhavavula akhata,
“Umwee mulee voni mukhei kwega khutali nune pakhuva
levegilwe (lesimbiule) Nikhuntova unchungaji va ngosi na ngosi
nchinyila." 28 Pavu nchukha khwango nikhu valongola ukhuluta
khuu Galilaya.” 29 Ndingave voni vikhukhulekha une sani
khukhulekha.” 30 U Yesu akhata, “Luleli nukhukhuvula, eikhilo
eiye, vusale vikhile eiakongove mala khavili, uve vukhumbela
mara khadatu.” 31 Pu u Peteli akhanchova, “Puulino vinogiwa
ukhufya paninie nuve sanikhukhulekha.” Voni vakhahumya
enjovele yilayila. 32 Vakhiincha khuli eneo eleli khuieilangilwa

Gethsemene, nu Yesu akhavavula, “Avahongi va mulene tama

apavunikhei saya.” 33 UYesu akhatu pavutali padebe akhagwa
pasi akhadova yengive yenogile akhasikha akha khandekhe.
34 Ee numbula, “Yango yelinulususuvalo nukhufya sigala apa
muve miho. 35 Akhanchova akhata ee daada imbombo nchoni
khuliuve nchii wesekhana uhenche eikheitova eikhei syoondu
vuninogwa une ila ulunogwe wakho. 36 Akhakilivukha akhavona
vagonelile. Akhambula u Peteli Simoni yee ugonelile savoulesya
ukhukina nune ningave eisaa yimo.” 37 Akhakilivukha akhavona
vagonelile, akhammbula u Peteli, “Simoni, ye ugonelile?
Savoulesya ukhukina nune ndingave eisaa yimo? 38 Muvemiho
mudovage musite ukhuuingila mungelo. Lweli enumbula
yeletayari, umbilii gubela.” (intamu) 39 Akhaluta kha vilii khudova
akhanchova amamenyu gala gala. 40 Akhincha khavili akhavona
vagonelile amiho gavene gale machitu savakhalumanya kheikhii
ekyakhumbula. 41 Akhiin'cha ulwadatu nukhuvavula, “Badu
mugonile nunkhugalalukha? Yekhwelile! Usikhe gufikhe. Lola!
Umwana va Adamu vikhumbikha mumavokho gavatula nongwa.
42 Sisimukha, tuvukhe. Lola, ula uviinogwa ukhumbuda aleipipi.”
43 Vu badu ipin‘chova uYuda, vumo vavala khenchingo na
vavili, akhafikha nelipuga elivaha ukhuhuma khuvavaha va
vachungaji avasimbi navagogalo nimundu ni mbunda. 44 Usikhe
ughwa umbivi va mwena akhava avapile eikhimanjilo ukhuta
uviyakheiva nukhumwanga vi uyu. Mumwubatage nukhumbeikha
pasi pavuloleli.” 45 Usiekhei uYuda vuafikhee moja khwa moja
akhaluta khwa Yesu nukhunchova, “Imanyisye!” Nu khumwanga.
46 Pu vakhambeekha pasi pa vuloleli nukhumubata. 47 Yumo
aemile pagati pavene akhahoma ne mundu ya mwene akhatova
umbombi va vatekhenchi nukhugeda eembulukhutu. 48 U Yesu

akhavavula akhata, “Mwin‘chile khukhunyibata ni mundu ni

mbunda nduu ndiasi? 49 Useikhee gwooni nekhale numwe
pelikhumanyeisya mutembile samulikhunyibata eele levombikhe
eelimenyu letimile. 50 Vla voni avavale nu Yesu vakhanyila
vakhandekha. 51 Ukheejana yumo alikhukonga uveafualile
umwenda ee fekhile ukhunchungula; vakha mwibata pakhuva
52 akhatolokha akhatilekha emasindikha ya mwene akhanyila
vufula. 53 Vakhandongon'cha uYesu khutekhen'chi umbaha pala
upuva eevanganinche paninie nave, avatekhen'chi avavaha voni
navagogolo, na vasimbi. 54 U Peteli vope alikhukonga uYesu
khuvutali ukhuluta khuluvanja lwa ntekhenchi umbaha. Akhatama
paninie navalolenchi, avavali pipi nu mwoto valie khuota vakhave
amafukhe. 55 Usikhe ugwa avatekhen'chi avavaha voni nili
Balasa lyooni valikhulonda uvusaidi vakhave apa khumbudila
savakhave. 56 Pakhuva avanu vingi vagegile uvusuhuda
wa vudesi khuu mulene vakhanchova vakhata. 57 Pakhuva
avanu vingi vagegile khuu mwene; vakhan'chova vakhata,
58 'Tukhapulikhe ita ninanganwa etembile eieyein'chengiwe
na mavokho, mugati musikhu idatu nin'‘chenga eeyenge
iyesayinhengiwa na mavokho.” 59 Pakhuva uvusaidi wa vene
savuhuanine. 60 Untekhen'chi umbaha akhima pagati pavene
akhambun'cha uYesu, “Ye, ulien'chila kyakhunchova avavisudila
kheekhii khuliuve?” 61 Akhan'chiga myee sakhanchova kheinu.
Puuntekhenchii tembaha akhambuncha khavili, “Uve veve
Kelisiti, Usayiwa?” 62 U Yesu akhan'chova akhata, “Une
nene. Mukhombona Umwana va Adamu atamile eikhieivokho
kyandwo eikyamakha ikhwin'cha na mavingo ga khukianya.”
63 Utekhen'chii umbaha akhalalavula emienda gwaa mwene
nukhuta, “Badu vapi nogwa avasaidi? 64 Mupulikhe ulubado

lwa mwene umwe mwita kheekhii?” Voni vakhang'eega ukhuva

vakhubudiwa. 65 Avange vakhatengula ukhubehela amati
nukhugombekhiila khumiho nukhuntova nukhumbula, “Temage!”
Avavaha vakhantola nukhuntova. 66 U Peteli vubadu alieipasi
ung'ein'cha yumo umbombi va va tekhen'chii avavaha akhiin'cha
khumwene. 67 Vuambwene uPeteli amile ikyota umwoto
akhandola pavupipi akhata nayuve uukhale nu Yesu vakhu
Nazaleti, Yesu". 68 Pu akhalola akhata, “Saneimanyile umunu
uywa!” Akhahega akhaluta khunji. (Zingatia; Mstari huu, “Na
jogoo akawika” haumo kwenye nakala za kale). 69 Pu umbombi
udala pala vuambweneakhatengula ukhuvavula vala avava
eimula pala, “Umunu uyu viininile!” 70 Pu akhabuda khavili
pu vala vuakinile vadebe vakhata Peteli, “Lweli uve ulei ninwe
va uyu pakhuva nayuve ulei Galilaya.” 71 Pu akhatengula
ukhweivikha yuywa mulukoto nukweiei lapa(jiega), “Sanimanyile
umunu uyu uvimwin'chova.” 72 Eelikongove leikha vikha ulwa
vile. Pu uPeteli akhakumbukha amamenyu aga ambulile uYesu
vusayivekhile ehukhu vukhumbela mala khadatu.” Akhagwa pasi

akhatengula ukhulila.

15 Vakhalava vukilo avavahava vate khenchii vakhaganila pu
paninie na vagogolo na vasimbi neli balasa lionieya vagogolo
vakhang'udula u Yesu vakha ng'ulikha khwa Pilati. UPilati
akhambuncha uve veve khuludeva (Ntwa) vava Yahudi?” 2
“Akhata akhanchova, “Uveveve unchovile lulo.” 3 Avavaha
va vate khenchii vakhanchova inongwa nchuu nyingi khwa
Yesu. 4 Upilati akhambuncha kha, “Vilii savunchova? khenu
sawilona vuvikhukhu sitaka ni nongwa nchuunyingi? 5 UYesu
sakhanchova pu uPilati akhanswiga. 6 Ee khawaida pa
luhekhelo vavikhudeinchulila ukugwa yumo, ukugwa uviadovile.

7 Pu valipo avavivi mulumandena vabudi avavale mugati

Malekha 139



mukhutumikhela inongwa ncha vene. Pu alipo umunu yumo
viibaraba badala ya mwene. 8 Uvumati wa vanu vukheinchakhwa
Pilati, nukhudova avombe nduvu avombile khusana. 9 UPilati
akhajibu khavile, “Nukhuta mwinogwe neidindulile neifumgulile
Untwa vava Yahudi?” 10 Pakhuva alumanyile ukhuta lioyo
lya vatekhenchii avavaha vakha mwibata u Yesu nukhugega
khuumwene. 11 Pu avava vavatekhenchelii vakhanchoochela
khuvanu ukhu yuleega khuu savuti eimbaha adinduliwe u Baraba
umwene asigale. 12 U Pilati akhajibu khavili akhata, “Neivombe
kheikhii khu Ntwa vavayahudi? 13 Vakha yuleege, “Asulusiwe!”
14 U Pilati akhata, “Avombile mbombo nyikhei imbivii?" Pu
vakhendelela ukhu yulega sana “Asulusiwe (abuduwe).” 15
U Pilati vuunogwa ukhuvali sesya uvumati, wa vanu akha
olindulela u Baraba. Akhantova u Yesu nei michapi akhangu
mya abuchiwe (Asuhubule). 16 Usikhali akhandongoncha mugati
mulivuva (lila lila eilya mukambi) vaei vunganinche pu paninie
ava sikhali. 17 Vakha fyalincha u Yesu eimienda gwa sambalawe,
va khahona eikheili kya vuntwa vakha fyalincha. 18 Vakhatengula
ukhubedamwa nukhuta, “Ugonile vintwa vava yahudi!” 19
Vakhantova khuntwe nelilanji nukhubehela amati. Vakhafungama
khuvulongolo ukhudwada. 20 Vuvamalile ukhubedanwa vakhafula
ei kanjo ya mwene, ei ya sambalawe nukhufyalincha emienda
gwaa mwene, yakhang'uumya khunji nukhuluta khukhubuda. 21
Vakhandasimisya ugenda njila ukhuntanga uvialutaga khuuijini
ahumile khukhialo uvialilangiwaga Simoni Mkirene (Ubabaye
usikanda rufo); vakhandasimisya ukhugega eikhi damilihani
kya Yesu. 22 Avasikhali vakha gega u Yesu aponu apapi khuei
langiwa Goligota (eimana ya yene eikhee nchege kya ntwe). 23

Vakhampa eimunu eimikali eigee vahanjinuee ne manemane,

akha bela ukhunywa. 24 Vakhantovelela vakhagavana emienda
gwa mwene, vakhatova nee kula veni usikhali umbaha akhave.
25 Yale ndei sau idatu vukhilo upuvatovelelaga. 26 Vikha
vikha khuntule eikhei bavo eikhe vasimbile inongwa umbaha
(untwa vava yahudi).” 27 Vanto velile paninie navaliasi vavile,
uyunge eikhivokho kyandwo uyunge eikhei vokho kya hegei.
28 Pu elimenyu likhatimila ulyu lyanchovile. 29 Vala avava
gendaga vakhadukha nukhuta, ehee uvivudenya eetembile
nukhunchenga isikhu idatu, 30 Eepokheyuve wikhee pasi uhege
pa kheedanilihani!” 31 Vivule vule na vavaha va vatekhenche va
khabedanwa paninie navasimbi nukhuta, “Akhapokhile avange
eilemwa ukhwei pokha yoywa. 32 UKristi untwa vavaislael,
eekha pasi lino uhega pa khida milihanwe navala avava oveleliwe
paninie vope vakha bedanwa. 33 Vuyefikhe esaa fifa eihisi yei
khincha pakianya pakhilunga kyoni mpakha pa saa tisa. 34
Usikhe gwa saa tisa, u Yesu akhaywega eisavuti eemba, “Eli,
Eli, lama saba katani?” Nguluve vango, Nguluve vango, kheekhii
undekhile?” 35 Pu vala avava emile vuvapulikhe vakhata, “Lola,
ikhimuilanga u Eliya.” 36 Umunu yumo akhanyila, akhadincha
eisikhii musiponji akhavekha mulilanji akhampa anyule. Umunu
yumo akhata indekhetulole ndii khuuincha u Eliya khukhuu
mwisya pasi.” 37 Pu u Yesu akhalila khu savuti embaha akhafya.
38 Pu eelipasia lya tembile leikha banchukha ifipande fivili
ukhuhuma khukianya mpakha pasi. 39 Umwembi yumo uviaemile
alikhuluta khwa Yesu, vu alole vuifyandalula akhata luleli umunu
uyu akhale mwana va Nguluve.” 40 Valipo avadala avavalolaga
khuvutali pagati pavene alipo Umaliamu (umama va Yakobo
ununave va Yose), nu Salome. 41 Ukhii uguvale khu Galilaya

vakongile nukhu mbombela navadala avange vingi vakongine

nave ukhu fikhakhu Yerusalemu. 42 Vuyefikhe lyakheimihe
ulwakhuva yale sikhu ya khuu yandala ukhugalalukha, 43
UYosefu vakhu Almathaya akhincha pala ale mbombi valibalasa
uveidwadewa umunu uviugulela uludeva Iwa Nguluve. Namakha
akhalula khwa Pilati, khudova umbili gwa Yesu. 44 UPilati
akhaswiga ukhuta u Yesu afyuile; akhamwe langa u ofisa
akhambuncha ingave Yesu afyile. 45 Vu apatile eihabari ukhuta
u Yesu afyile, akhanchuhusu u Yusufu ukhutola umbile gwa
Yesu. 46 UYosefu agulile umweenda akhamwisya ukhuhuma pa
kheidamilihani akhabina mumwenda nukhumbeikha mulipumba.
47 Umaliamu Magdalene nu Maliamu umamaye Yose vakhalola

upuvasielile u Yesu.

16 Vugusilele usikhe gwa khu gatalukha, Maliamu Magdalene
nu Maliamu umamaye u Yakobo, nu Salome, vagulile
imono inonu, valute vakhabakhe umbili gwa Yesu khuiili ya
khusiala. 2 Vukilo ee sikhu ya lutanchi ya juma, vakhaluta
khuli pumba vu eilinchuva lihuma. 3 Vakhanchovana vavo
khu vavo, “Veni unchii mulipumba?” 4 Vuvilola, vakha
vona umunu akihwusye eelue eeliliale livaha fincho. 5
Vakhiingila mulipumba vakhambona ukheijana afualile eimienda
eimivalafu alamile eikhei vakho kyandwuo, vakhasuniiga. 6
Akhata msite, “Ukhuduada. Mukhundonda u Yesu, vakhu
Nazaleti, uviakhabudiwe. Anchukhite! Asipali apa. Lola upu
vakhagoninc'he. 7 Lutaga mukha vavule avakongi vamwene
nu Peteli ukhuta avalonguule ukhuluka khuu Galilaya. Ukhu
munchi khumbona, nduvuakhavavulile.” 8 Vakhahega nu
khunyila ukhuhuma mulipumba; vakhatetema nukhuswiiga
savakhanchova kheinu khumunu vevoni pakhuva vadwadile

sana. 9 (note: The most reliable and earliest manuscripts do

not include Mark 16:9-20.) Vukilo eisikhu ya lutanchii mujuma,
vuanchukhile akhang'umila Umaliamu Magdalene, uviuyu
ukhuhuma khumwene ang'uuminche imipepo saba. 10 Abhahega
nukhuvavuli avanine avavale paninie nave vuisikhitikha nu khulila.
11 Vakhapulikha ukhuta muumi avonikhe lakhuini savakhanumi. 12
Vuugahumile ago, akhavone kha hange khuvanu vavili, vuigenda
mukhei lung. 13 Vakhaluta khukho vavula avakongi avange vavo
vakhasigile, pope savakhakela. 14 U Yesu pongela akhahumila
khuvala kheinchigo na yumo vuvalagine pa tisi akhava dukha pa
khu sila ukhueidekha khwa vene, nuvukhe fuewa numbula ncha
vene pakhuva savalei khuueidekha vuvikhuvavula vala avalole
vu anchukhile ukhuhuma khuu vufye. 15 Akhata, “Mulutage
mukhilunga kyooni nu khulumbilila eilimenyu lya Nguluve khukhila
munu. 16 Vevoni uvi uvikhuueidikha nu khuuonciwa ipona
nula uvei sikhuleidekha alaheigiwa. 17 Ifihwani ifi figendaga
paninie na voni avikhuleedekha eilitawa lango. Vihenchoga
eimipepo. Vinchovaga einchovele eimya. 18 Vikhuuibataga
injokha namavokho gaveni ndavanyule ifinu fyoni ifya khubuda
safigaha kheinu. savifya vive khaga amavokho khuvatanu
viponaga.” 19 Vu anchovile navo akhatoliwa khukianya atamile
eikhivokho kyandwo eikya Nguluve. 20 Avakongi vakhahenga
nukhulumbilila khila ponu usikhii ugwa u Yesu alekhuvomba
eimbombo novo nukhu vonesya elimenyu nukhuponwa nifihwani

fikhalongonchana navo.

Lukha

1 Vingi vitangile ukhuvikho vunonu amamenyu (simulizi)
amamenyu galo ugukavombikhe kati yunyo, 2 Nduvuvatupile
ufwe, yufwe ukhuhuma khuvutengulilo twalolile na miho gito
na vavombi va limenyu. 3 Pwu nayune, vwu nilolile vunonu
uvutengulilo wa mbombo inchi nchoni ukuhuma khuvute ngulilo -
nikwene lunonu kulyune ukhukhwandikila vunonu mhesimiwa
fincho Theofilo. 4 Inave vwinogwa ulumanye uvwa yihwe li vwa
mbombo iyumanyile. 5 Mfigono fya Herode, umbaha va Yuta, ali
pwa ukuhani yumo ale vi Sakhaliya, va khikolo kya Abiya. UU
dala ahumile khyu kuvana va Haruni, ni litavwa lya mwene ale
vi Elizabeti. 6 Voni vale va yilweli kuvulongolo kwa Nguluve;
valikugenda khisita lunoninoni mu ndagilo nchoni ncha Nguluve.
7 Khange savakhale nu mwana, ulwa khuva u sabati ale gumba,
khange voni vala vagogolo fincho. 8 Pwu lino yikhahumila ukhuva
u sakhaliya ale va Nguluve, vwivomba imbombo ya vukuhani
msamu ya mwene. 9 Ukhukongana nu Iwiho ulwa khuhala vi
kuhani alikhu uvi ya khave ivomba, vahalaga ni kura ukhwingile
mmtembile ya Nguluve nu ukhufukhutila uvumba. 10 Ikhipuga
kyoni kya vanu lili kudova khunji unsikhi gwa kufukhutila uvumba.
11 Pwu usungwa va Nguluve akha ngumila nu khoima khunelyo
khwu nekhelo ya khufukhutila. 12 Usakhelia akha dwada vu
ambene uvudwanchi vukhagwila. 13 Pwu unsugwa akhambula
akhata ulekhe ukhudwada, “Sakhaliya, ulwakhuva uludovo
Iwakho lupulikhikhe. UU ndala vakho uelisabeti ikhukhuholela
umwana. Elifavwa lya mwene vukhumwilanya Yohana. 14 Vwiva
nu luhekhelo nu khukimagila, khenye vingi vikhv khuhovokhele
ukhu holiwa khumwene 15is ulwakhuva iva mbahahi pavulongolo

pamiho ga mmbaha. Sakhanywinchage idivai na ikivinywa ikhikali,

khange iva adigile nu mepo umbanche, ukhuma mwitumbu
mwa mamaye. 16 Na vanu vingi va mu Israeli vi vipindukha
kwa nkuludeva Unguluve va vene. 17 lhitage khuvulongolo
khumiho ga Ntwa nu mepo na makha ga Eliya. Ayivomba evo
ukhukilivula inumbula ya baba kwu vana, uvu savidwa yavitota
nu luhala Iwa avalinu vwa yihweli. Ayimba wvo ukhuvika kwa
Ntwa avanu uvu vavikhwe khu nongwa ya mwene.” 18 Sakhalia
akambula usungwa, “Nikulumanyandakhekhe ukhulu manya
eeli? Ulwakhuva une niligogolo na yu ndala vanga imgakha gya
mwene givile mingi fincho.” 19 Usung'wa akhambula akhata,
“Une nene gabileli, uvikhwima pamiho ga Nguluve nikhasuhiwe
kukhumbula, ukhukhugegela inongwa iyi inonu. 20 Ulolage,
sayawilola, vwivamye, sukhanchove mpaka isikhu yila yakhave
yihumila. Yehumile ulwakhuva amamenyu ganyo yagihumila
khunsikhi unonu.” 21 Pwu lino avanu vali khugulila u Sakhalia.
Walikudega ukhuta unsikhi gwoni ale mtembile. 22 Vwu ahumile
khuniji alikhulemwa ukhunchova na vene. Vakhalumanya ukhuta
upile amagono fivi vwali mtembile, alikhupi vonesya mufihwano
akhanchiga mye. 23 Yukhahumela ukhuta amanchuva ga
vuvombi vwa mwene vuvusilile akhahega ukhuvuya khumiave.
24 Usakheliya vu avuyile khumiave ukhuhuma khuvuvombi wa
mwene mu tembile, uu dala va mwene va akhava nu luleme.
Navope sakhahuma mu nyumba ya mwene khu mienchi gihano
akhata, 25 “Ili lyu utwa avombile khulione upwa khandolile kwu
vupendelelo ahenche isoni khuliune khange pamiho ga vanu.”
26 Pwu lino umwenchi ugwa ntunato gwa mimba gya Elisabeti,
Unguluve akhambula unsung'wa Gabilieli ukhuhila ikhilunga khya
Mgalilaya khu khwilangiwa Nasaleti, 27 Khu ng'inja uvyalondwe

nu gosi uvi ikhwilangiwa vi Yusufu. Umwene ale va khivumbu

kho kya Ndaveli, khange ilifavwa lya g'inja uyu ale vi lhaliya. 28
Akhincha khumwene nukhuta, “Nikukhuponia, uveve vyu pokhile
uluhungu uluvaha! Untwa ahovwikhe nuve.” 29 Limo amamenyu
ga Nsungwa ga nja nchiche nu khusifa ukhulumanya khekhi
unusungwa akhatile nikhu khupoia (salaam) ukhuu nchakhudege
khu mwene. 30 Unsungwa akhambula, “Ulekhe ukhu dwadwa,
Maliya, ulwakhuva vwupilile uhehungu ukhuhuma khwa Nguluve.
31 Khange lola, vwigega uheleme mulitumbu lyakho vwihola
umwana. Nayuve yavukhumwilaga ilitavwa lyamwene vi 'Yisu.'
32 lva mmbaha ikwilangiwaga mwa ve khukhanya fincho. Utwa
Unguluve ikhumpa ikhigoda ikhinyahwangulo ikya Ndaveli ubaha
va mwene. 33 Ayilongoncha pa kyanya pa kwumbu kho kya
Yakhobo myakha gyoni nu ludeva lwa mwene Iwiva luchila
vumalilo. (aion g165) 34 Umaliya akhambula unsung'wa, ili
lihumela ndekhekhi ulwakhuva sanegele nigone nu ng'osi uvi
ave, nchaga? 35 Usung'wa akhamwanda nu khumbula, “Umepo
umbalancho ikhwo khwinchela paliyuve pwu lina umbalanche
uviyakhave iholiwa ayikhwi langivwa mwane va va Nguluve.
36 Pwu lola, uhekhulolwakho u Elisabeti alinuleme lwa mwana
khu vutamo wa vugogolo vwa mwene. Ugu mwenchigwa sita
khumwene, uvivalikhu ihwilanya igomba. 37 Uhwakhuva lisikhuli
ilyo likhuntola Unguluve.” 38 Umaliya akhala, “Lola une nili
mbombi va khidala va Nguluve. llakhe lwe yive vule vule
khulione nduvo ilimenyu lyakho.” Pwu unsung'wa akhandekha.
39 Pwu pafigono ifyo Umaliya akhahega khimbivi mbivi akhaluta
khukhelunga khya twamba, khu jini gwa khilonga ya Yuta. 40
Khaluta mnyumba ya Sakhaliya hu khumponia Uelisabeti. 41
Pyu yikhahumila ukhuta Usabeti avile apolikhe uheponio mwene

akhanchumba, nu Sabeti akhadiga umepo umbalenche. 42

Akhatoncha ilimenyu lya mwene nu khunchova khulinyu ili vaha,
“Usayivwe uve mumbadala, nu mwana uvyalimwitumbu lyakho
asayivwe. 43 Khange yiva ndakhikhi kyulune ukhuva, mama va
Nkuludeva vango ukhuta inche khulione? 44 Ulwakhuva, likhavile
lipulikhikhnemu mbulukhutu nchango ilimenyu lya khuponia uve
umwana mwandileme lyango akhanchumbo nu hehovokho.
45 Khange asayivwage dala uvi alikwidikha ukhuta vukhala
vuhumila khuvumalilo vwa Nkhuludeva.” 46 Mariamu akasema,
nafsi yangu inamsifu Bwana, 47 Nu mepo yango yihovwikhile
mwa Nguluve umpokhi vango. 48 Uhwa khuva alolile pasi pa
mbombi va mwene udala. Lola, ukhuhuma lino ifipepo fyoni
fikhunyi langaga insayiwa. 49 Ulwa khuva umwene ummanyi
avombile imbombo imbaha khuliune, khulitavwa lya mwene
ilivalenche. 50 Uluhungu lwa mwene lutama khipaponi khipato
khuvala avikhudwada umwene. 51 Avonisye amakha kwu khwa
khivokho kya mwene; avahaselihimie vala ava likwiginie pa
masago ga numbula yu vene. 52 Avisinche pasi avana va
vavaha ukhuhuma kwu fitamilo fya vene ifinya hvangulo nu
khuvavikha kwu khyanya uvavale va pasi. 53 Alikuvigusya
avalininjala kwu finu ifinonu, pwu atayili avaswimile mavakho
gene. 54 Ahuminche uvutangile kwa Israeli umbombi va mwene,
ukhukumbu kha ukhuvonesya uhihungu lwa mwene 55 (Nduvu
anchovile kwa dada yetu) khwa Abrahamu ni khipapo kya mwene
milele.” (aion g165) 56 Umaliya akhatama nu Elisabeti iminchi
gidatu ndee pwa khavuya kwu nyumba ya mwene. 57 Pwu lino
unsikhi gukhavile guhege lile ugwa Elisabeti ukhuhola umwana
udimi. 58 Awambunchege na vahukhulolwe vakhapu likha
umwu unkuludeva vwa kunchinche uluhunge hwa mwene, pwu

vakhahovokha paninie nu mwene. 59 Pwu yikhahumila ikhigono

ikya nane ukhuta vali kwincha kwigida umwana. Yikhenong'ikwa
ukhumwilanga ilitavwa lya mwene, “Zekaria,” Ukhuva liyavwa lya
dada va mwene, 60 Pwa mama va mwene akhamula akhata,
“Ate; ikwilangiwa Yohana.” 61 Vakhambula, asikhuli nu via liyumo
mukikolo kyako uviikwila ngiwa nilitawa ili.” 62 Vakhambombela
ikhimanyilo udadaye ukhumbula umwene ukhuta alikunongwa
ampe ilitavwa iliveni. 63 Udadaye alikhunongwa ikbavo kya
kwandika, pwu akhandikha, “llitavwa lya mwene vi Yohana.”
Voni valikhudegu pa ili. 64 Unsikhi ndugu undomo kwa mwene
gulichadinduliwa nu lulimi lwa mwene lulikukyega. Alikhunchova
nu khuginia u Nguluve. 65 Uwudwanchi vukhevinchele voni
uvuvatamaga paninie nevene. Imbimbo nchikhagenda ikhulunga
kyoni ikya fyamba fya Yuta. 66 Pwu voni uvuvapulikhe vakha
gavika munumbula ncha vene vita, “Umwana uyu viva ndekhekhi
nela khekhi?” Ulwakhuva ikhivokho kya Nkuludeva khi khale nu
mwene. 67 Udadaye va Sakhaliya adigile umepo umbalanche nu
khuhumya uvunyamalago, akhata, 68 “Aginivwage Unkuludeva,
Unguluve va Israeli, ulwakhuva atangile nu khuvombela uvapokhi
vwa vanu va mwene. 69 Atwimikile ulusuga lwa vupokhi mnyumba
ya mbombi va mwene Undaveti, ukuhuhuma mkhikolo kya
mbombi va mwene Undaveti, 70 Nduvu anchovvile kwu ndomo
gwa va nyamalago va mwene uvulalepwo imisi khi ikya khatele.
(aion g165) 71 Ikhutupokha khuvavivi vito nu khumyammavoko ga
voni avikhutuvipila. 72 Ayivomba evwo ukhuvonesya ikisa khuva
dada vito, nu khumbukha uhwidihano lwa mwene uluvalanche, 73
Ulwidiko ulwu anchovile kwa Abrahamu udada vito. 74 Akhidiga
ukhugangancha ukhuta yiwesekhano ukhumbombela U Nguluve
khesita vudwanchi, vwu tupokiwe ukhuma mumavokho ga vavivi

veto. 75 Mu vuvalanche nu vwa yehweli mbolongolo mmwene

ifigono fyeto fyoni. 76 Ena, na yuve mwana, vwikhwalaa ngivwa
nyamalago va uvali khu kyanya fincho, ulwakhuva ayigendelaga
mmbolongolo mwa Nkuludeva ukhuvavikhila injila, ukhuvavikha
avanu ukhumulu pilila, umwene, 77 Ukhuvavula avanu ukhuta
ya vipokhi vwa kwu njila ya khusyikheliwa imbivincha vene.
78 lli yalihumila ulwakhuva khisa kya Nguluve vito, ulwakhuva
ilinehuva ukhuhuma khukhenya likhutinchela 79 ukhuvala
khuvala avitama mhisi na mnu mwafuli gwa vufwe ayivombavo
ugalongoncha amalunde gitu kwu njila ya lunonchehencho.” 80
Pwu, mwana ula akhavula nu khuva na makha mumepo pwa
akatama mchagalawe mpakha ihincho lya khuhumila umwene

khu Israeli.

2 Pwu ifigono ifyo, yikhahumila ukhuta Ukaisari Agusto
akhahumya ululagilo lwa alikuvavula ukhuta yitowwe mbalilo
ya vanu voni avitama nkilunga. 2 lyi yale mbalilo ya kwanda
vyuyavombiwe imisikhi gya kvenio vu imbaha va Siria. 3 Pwu kila
munu uviavinchaga akhaluta khukhilunga kya mwene kusimba
mbalilo. 4 Nu Yusufu akhaga novope mkhilungwe kya Nasaleti
ya Mgalilaya pwu ali khugenda mkhilunga kya mbetelehemu, kya
manyikhikhe ukhuta khilunga kya Ndaveti, ulwakhuva ahumile mu
khikholo kya Ndaveli. 5 Akhalufa ukhwa khukhisimba paninie nu
Maliya, uvi uyu ali ng'ija va mwene khange alikhwihuvila umwana.
6 Pwu yikhahumila ukhuta, vuvalyukhu unsikhi gwa mwene
gwa khuhola umwana gukhe fikhe. 7 Akhifungula umwana
undemi, ung'oliwa va mwene uva khwanja, akhamfwalincha
imienda yilekha ukhwingila imepu umwana pwa akhambikha
mlitenchi ilya khulela ifikonu, ulwakhuva yikhasikuli inyumba ya
vugenji. 8 Pwu apene apo, valepo avademi vali khutama khufyalo

valikudema ifipuga fya Ng'osi ncha vene pakhilo. 9 Gafla,

usungwa va Nkuludeva akhavahumila, nu lumuli lwa Nkuludeva
lukhamulikha ukhuvanchungula, pwu vakhava nu vudwanchi
fincho. 10 Pwu usung'wa akhavavula, mlekhe ukhudwada,
ulwakhuva ni khuvagegela inongwa imonu iyuyigega uluhekhelo
uluvaha khivanu voni. 11 llelo umpokhi aholiwe khuliumwe
mkhilunga kya Daveli! Umwene vi Nkristi Unkuludeva! 12 Ikhi
khyu khimanyilo ni khuvapa, mkumbona umwana apinyiwe
imyanda igona mkhitanchi kya khulisihincha ifikanu.” 13 Gafla
khkha na avasikhali vingi ilya khukhyanya likhalungana nane
usung'wa uywa valikunginia Unguluve, valinkuta, “Uvuvalanche
vwa Unguluve uvyahikhu khyanya fincho nu hinonchehencho luve
Nkilunga kuvoni uvu onongwa.” 15 Pwu yikheva Avasungwa avile
vahegile ukhuluta khukhyanya, avademi vakhincho fanji vako,
“Tuvukhe lino kwu Betelehemu, tu khalole ikhinu ikhi ikhihumile,
ambacho Bwana ametufahamisha.” 16 Vagaha khimbivi mbivi
ukhu vakhembona Umaliya nu Yusufu, pwu vakha mbona nu
mwana igona mu khetenchi kya fiko. 17 Vavila valolile evwo
vakhavavula avanu ikyu vavuliwe khu mwana. 18 Voni avapulike
inongwa iyi valikudega ikhichovivwe ni vademi. 19 Pwu Umaliya
alikupisaga khugoni ugwo apulikhe, akhagavikha munumbula
ya mwene. 20 Avademi vakhavuya nu khuginia Unguluve kwu
fyoni ifyu vapulikhe nu khulola, nduvu vwu lilikhuchovivwa
khuvone. 21 Kyavilekhefikhe ikhigono ikya nene gwale gunsikhi
gwa ukhukeketa umwana, vakhamwilanga ilitavwa lya mwene
vi Yisu, ilitavwa ilyu ampile unsung'wa vusahifikhe uvuchitu
mwitumbu. 22 Inchavene inchilikulunchiwa uvuvalanche vu
chilutile, ukhukongana ni ndagilo cha Mose, u Yusufu nu Maliya
vukhangilikha khutembile khukhumbikha khuvulongolo kwa

Nkuludeva. 23 Nduvu yisimbiwe mndagilo cha nuludeva, “Khila

ngosi uvi idindula ilitumbu ikhwilangiwa uvinchumichiwe nekhelo
kwu kuludeva.” 24 Na vope valikhwicha kwihumya inekhelo
ukhukongana ni kyu khicho vivwa mu ndagila vha Nkuludeva,
“Injiva au ifyana fya Njiva.” 25 Lola, pale nu munu mu Yelusalemu
ailangivwaga vi Simeoni, umunu uyu ali nu wayilweli munu va
Nguluve. Umwene alikupu likhila uvakuchesya mu Israeli, nu
mepo umbalawe ale khumwene. 26 Yikhadenduliwe khumwene
ukhugendela kwa mepo umbalache ukhuta umwene sakhale
ifwa vwu sambwene Ukristi va Nkuludeva. 27 Ikhigono ikhinge
akhicha mgati mtembile, akhalongochiwa nu mepu umbalache
upwu avahonchi vakhandata umwana, Yesu, ukhumbombela gala
aginogiwa ukhukongana ni ndagilo, 28 pwu Simoni akhamwupilila
mmavoko ga mwene, akhaginia Unguluve nu khuta, 29 “Lino
ing'eche umbonbi vakho alutage nu lunochehecho Iwa Ntwa,
ukhuvongano ni limenyu lyako. 30 Ukhwakhuva miho gango
gavuwene uvupokhi vwakho, 31 uvwo vuvonikhe pamiho gavanu
voni. 32 Umwene ve humhli kuluvonekhelo khufihunga nu
vuvalache vwa vane va Israeli.” 33 Udada ni mama va mwana
vulikudeva imbombo ichilikhuchovi vwa kwu mwene. 34 Pwu
Usimoni akhavasaya akhatakhwa Maliya umamaye, “Pulihicha
vunonu umwana uyu yiva nongwa ya khuyancha nu khupokha
kwu vanu vingi mu Olsraeli khange khimanyilo ikhyu ikhi avanu
vingi ya vi becha. Khange panga iyu yikave yi nyanya inyivonelo
chakho yuve, yive amasago ga numbula ya vingi yivonesye.”
36 Unyamalago udala uvialikwilanyiwa Ana nevopo alemwo
mtembile. Umwene ale mwana va Fanueli ukhuhuma mkhivumbu
kho kya asheri. Ale ni figono fingi ficho. Navope alikhutama
nu gosi va mwene imiaka saba vuvatoline, 37 pwu akha ijane

imiakha themanini ha minne. Navope sagala ahage mtembile

alikhugendelela ukhudova Unguluve nu khudova, pakhilo na
pamusi. 38 Khunsikhu ug'wa akhicha pala upwu valipwo
akhatengula ukhundimya Unguluve. Alikhuchova inongwa
cha mwana kwu munu nu munu uviavechaga uvialikhugulila
uvupokhi vwa Yerusalemu. 39 Vuvamalile kila khila khinu ikhyu
khinogiwa ukhuvomba ukhukongana ni ndagilo cha Nkuludeva,
vakhakhivokha kwu Galilaya, kwu khilunga kya vene, Nazareti.
40 Umwana akhekula, akhava na makha, alikhukula nu luhala, nu
luhunga lwa Nguluve lukhava khumwene. 41 Avahochi va mwene
gunafike umwakha valikhula khu Yerusalemu kwu sikhukhuu
ya Pasaka. 42 Avile iva ni miakha kumiho miwili, vakhaluta
khange khu nsikhi gwa nyiho kwu sikhukhuu. 43 Vu vasigile
isikhu choni kwu sikhukhuu, vakhatengula ukhuvuya khumiavo,
pwu udemi u Yisu akha sigala khusana Myerusalemu khange
avahochi savakhalumanya. 44 Valikhuta pwale alimlipuga ilivali
kugendania, pwu vakhagenda ficho ulugendo Iwa sikhu. Pwu
vakhatengula ukhuhunela muvalukhulo lwavo, mvamanyani. 45
Vavile valemwile ukhumbona, vakhaki Iwukha kwu Yerusalemu
pwu vakhatengula ukhundanda umwa. 46 Yikhahumila ukhuta
vuchifikhe iskhu itetu, vakhambona Mtembile, achige atamila
pagati pa vamanyisi, ikhuvapulihiche nu kuvavucha. 47 Voni uvuva
mpulihiche valikhudega nu luhala lwa mwene ni nyandilo che
mwene. 48 Vuvile vumbwene, valikudega. Uvanina akhambula,
“Manango, khekhiutuvombile evwo? Pulihicha udada vakha
nayune tulikhukhulonda nu vudwachi vuvaha.” 49 Akhavanda,
“Khekhi mlikhondonda? Samukhalumanye ukhuta une nive kwu
nyumba ya Dada vango? 50 Pope savakhalumanya inogwa
ukhuta khekhi mmanyu aga. 51 Pu akhahega paninie na vene,

ukhu fikha khumyavoyo kwu Nazareti khange ale mwidihichi

khuvene. Uvanina akhavikha aga munumbula ya mwene. 52
Pwu Yisu alikhula nu luhala na kutoga, nu khuganiwa nu Nguluve

na vanu.

3 Lino umwakha gwa kumi na tano ugwa nkilunga kesari
Tiberia, imisikhi Pontio Pilati ale gavana va va yuta, Uherode
alimbaha va nkoa gwa Galilaya, nu Filipo ulukololwe ale
imbaha va unkoa gwa Iturea na kwu Trakoniti, na Lisania
ale mmbaha va nkoa gwa Abilene, 2 nu nsikhi gwa kuhani
umbaha u Anasi nu Kayafa, ilimenyu lya Nguluve likha mwichela
u Yohana umwana va Sakhaliya, khulunalawe. 3 Agendile
unkoa gwoni ukhuchungula Inyanja Yolidani, alikhulumbilila
ulwocho Iwa khupela ulusyiekhilo lwa mbivi 4 Nduvu yisimbiwe
amemenyu mwa myamalago u Isaya, “Elimenyu lya munu
uviilela mundunyikha, “Mnochage Injila ya Nkuludeva, Mnochage
umwigendela umwene yigolokhage. 5 Amaguli goni gisyeliwa,
ifyamba nu twamba finovhiwa, imisewe ugubendile gigolokha,
ninjila imbivi chigolokha. 6 Avanu voni yavikhovovona uvupokhi
vwa Nguluve.” 7 Pwo, Yohana akhavavula anyaulundamano
uhivaha Iwa vanu uvuvagendile lekhe vochiwe nu mwene,
“Umwe mwi khipapo kya njokha muvele ni sumu veni uviavavolile
ukhunijila uvuhigi uvuyakhave vukhwicha? 8 Holaga Isekhe
khikongana nu lukhuto pwo mlekhe ukhuchova mgati nayomwe,
“Tulinu Ibrakimu vi dada veto; ulwakuva ni khuvavula ukhuta
Unguluve, iwesya ukhuhalila u Ibrahimu avana ndagave mawe
aga. 9Lino isokha yivikhivwe pa malela ga mmbikhi pwu lino
umbikhi gwu gwoni ugusagwihola isekhe inonu, gugidiwa nu
khutaga mmwoto. 10 Pwu avanu palulundamano vakha mbucha
vakhata,” Pwu yinogwa tugahendakhikhi?” 11 Akhavanda

akhata, “Umunu unyalini khanzu ivili ahumye yimo ampe

uyunge uvialivuvule ficho ingave alini khyalya agahe evwo.”
12 Pwu avange avasonga songa vakhicho khwukwochiwa,
pwu vakhembula, “Immanyiai, Tunongivwa tugale ndakhekhi?
13 Akhavavula, “Mlekhe ukhutola indalana nyingi ficho icho
sayinogiwa ukhutola.” 14 Avange avasikhali navope vakha
mbucha, “Na yufwe? Tulondiwa tugahe ndakhe khi?” Akhavavula
mlekhe ukhutola khumunu uvi avechaga khumakha khange
mlekhe ukisile khumunu uvi avechaga kuvudesi, mkelage ni
misahala gyimyo.” 15 Pwu lino ulwakhuva avanu vukhale
nuvunogwge vwa khugula u Kristi uviye khave ikwicha, khila
akhava isaga munumbula ya mwene ukhuta u Yohana pange
iva vi Kristi. 16 UYohana akhanda akhavavula voni, “Une
nikhuvocha umwe na magasi, pwu kwali umpamato ayikwicha
uvi alinamakha khulina, khage saninogile ukhuvupola imilegeha
gya fikato fya mwene ikwu vocha umwe nu mepo umbalache
nu mwoto. 17 Uluhelo lwa mwene lulimmavokho ga mwene
ukhonocho vunonu uwanda vwa mwene nu ukhupetela mgano
nu khulundamania nkibana kya mwene. Pwu, ayinyunyania
amapunji nu mwoto ugwu sagichima. 18 Kumavungu agange
mingi khange, alikhulumbilila inongwa inonu kwa Yesu. 19
UYohana akhadukha khange khwa Herode umbaha va nkoa pa
khutola u Herodia, ichinge nyingi icho Herode alikhuvomba. 20
Pwu khuvulongolo u Herode akhavomba uvuvivi uvunge uvuvala
ficho akhandindila uYohani mligelesya. 21 Pwu yikhahumila
ukhuta, unsikhu avanu voni upwu valikhwochiwa nu Yohana,
na yu Yisu alikhwochiwa. Unsikhi upwa likhwisaya, khukhanya
khukhadi ndukha. 22 Umepo Umbalache akhikha pakhanya
pa mwene ikhwoni kya khivili vili kifane njiva, unsikhi gugugwa

ilimenyu likhicha ukhuhuma khukhaya iyitu, “Uve mwana vango

Lukha 154



ugane, ndiganile ficho na yue.” 23 Pwu u Yisu yuywa avile
tenguluve ukhumanyisya akhale ni miakha salasini. Ale mwana
(nauvu yivalile) uva Yusufu, mwana va Eli, 24 mwana va Mathati,
mwana va Lawi, mwana wa Melki, mwana wa Yana, mwana wa
Yusufu, 25 Mwana va Mtathia, mwana va Amosi, mwana va
Nahumu, mwana va Eli, mwana va Nagai, 26 mwana va Maati,
mwana va Matathia, mwana va Semeini, mwana va Yusufu,
mwana va Yuda, 27 Mwana va Yoanani, mwana wa Resa,
mwana wa Zeerubabeli, mwana va Shealtieli, mwana va Neri,
28 mwana va Melki, mwana va Adi, mwana va Kosamu, mwana
va Elmadamu, mwana va Eri, 29 mwana va Yoshua, mwana
va Eliezeri, mwana va Yorimu, mwana va Matathi, mwana
va Lawi, 30 mwana va Simeoni, mwana va Yuda, mwana va
Yusufu, mwana va Yonamu, mwana va Eliyakimu, 31 mwana va
Melea, mwana va Mena, mwana va Matatha, mwana va Nathani,
mwana va Daudi, 32 mwana va Yese, mwana va Obedi, mwana
va Boazi, mwana va Salmoni, mwana va Nashoni, 33 mwana
va Abinadabu, mwana va Aramu, mwana va Hesroni, mwana
va Peresi, mwana va Yuda, 34 mwana va Yakobo, mwana va
Isaka, mwana va lbrahiumu, mwana va Tera, mwana va Nahori,
35 mwana va Seruig, mwana va Ragau, mwana va Pelegi,
mwana va Eberi, mwana va Sala, 36 Mwana va Kenani, mwana
va Arfaksadi, mwana va Shemu, mwana va Nuhu, mwana va
Lameki, 37 mwana va Methusela, mwana va Henoko, mwana va
Yaredi, mwana va Mahalaleli, mwana wa Kenani, 38 mwana
wa Enoshi, mwana va Sethi, mwana va Adamu, mwana va

Nguluve.

4 Pwu, Yisu vwu adigile umepo umbalache akhakhuya ukhuma

khu khihulu kya Yoldani, akhagegiwa nu Mepo Umbalache 2

Kwu figono alubaini, ukwa alikhugeliwa nu setano. Unsikhi
ugwa salikulya njala. 3 Usetano akhambula, “Ingave uveve
ulimwana va Nguluve, pinelula iliwe live nkate.” 4 UYisu
akhambula, “Yisimbiwe; 'umnu sakhatame nu nkata vuvule.”
5 Pwu setano akhandogocha kwu vu malilo vwa kyamba
akhambonesya uvutwa, vwoni wa khilunga kwu nsikhi unsupi. 6
Usetano akhata ni khukhupa, “Nikhukhupo uvwa yilweli vwa
khalongocha uvuvaha uvwu woni paninie, nu vuvaha vwa pene.
Nigaha evwo ulwakhuva foni amile one mfidemage, nu khumpa
umunu uvininogwa ukhumpa. 7 Pwu lino, ingave vugundama ni
kwisaya, ifinu ifi fyoni fiva fyakho.” 8 Pwu Yisu akhanda akhata,
“Yesimbiwe, “V